
DZIMBUDZISO NA DZIPHINDULO

 Kha ri vhe ro ima lwa tshifhinganyana u itela thabelo.

Mudzimu a funeaho, ri a U livhuwa madekwana ano nga, u
thoma, nga Yesu Kristo, Mutshidzi washu. Ri a U livhuwa ngauri
Ha shanduki mulovha, ṋamusi, na lini na lini. Ri a U livhuwa
nga vhathu vhane vha tenda izwo. Ro takala nga maanḓa uri ri
na Mudzimu, hu si mudzimu wa khumbulelo, tshifanyiso tsha
midzimu ya khumbulelo, tshifanyiso tsha muya wa khumbulelo;
a hu na khumbulelo nga ha—wa ngoho nahone Mudzimu a
tshilaho a ne a tshila na riṋe nahone ngomu ha riṋe na u shuma
nga kha riṋe. Hu si u ḓivhaḓela tshifanyisa Mudzimu, fhedzi
riṋe ri tshi vha zwifanyiso zwi tshilaho zwa Mudzimu…Muya
Mukhethwa, hu si u amba nga kha tshifanyiso tsho vhaḓwaho,
fhedzi u amba nga kha mudzio wo rengululwaho—Mudzimu o
ḓivhonadzaho ṋamani. Ri U livhuwa hani nga izwi, Khavhu
khulu ya Mulilo i ri tevhelaho, kana ra I tevhela, kha ndi ralo,
nahone kha hoṱhe u vhonadzwa huhulu ha Muya muthihi u tshi
ita mushumo u fanaho we wa dzulela U u ita musi U tshi ḓa kha
ḽifhasi. U khuthadzwa-ḓe hune ha ri fha.

2 Ro kuvhangana madekwana a ṋamusi, Murena, hu si u itela
iṅwe ndivho fhedzi u ḓivha uri hani na u guda uri hani, nga thuso
Yau, u vha Vhakriste vhakhwine na u swikela u vha vhatevheli
vha khwine vha ino awara ine ra khou i sendela. U nga si ri thuse,
Murena; ri aU ṱoḓa. NgaDzina ḽa Yesu. Amene. (Ni nga dzula.)

3 Na dziṅwe mbudziso dzi no ṱoḓa u swika furaru kana fuiṋa,
a—a thi ḓivhi uri ndi nga vhuya nda dzi wana hani. Ndo lingedza
nga maanḓa nga ano masiari u dzi fhungudza u vhuya kha
tshivhalo tsho ḓoweleaho, fhedzi ndo kundelwa u zwi ita. Fhedzi
ndi tama u amba uri ndi khou ya u ita zwa khwinesa zwine ndi
nga ita kha—kha u fhindula idzi mbudziso, ngauri ndi mbudziso
dzavhuḓi, u bva kha mbilu dza Vhakriste. Huno ndi—ndi tama
u ita zwiṅwe na zwiṅwe zwine nda ḓivha uri ndi nga fhindula
hani idzi nga nḓila i pfalaho ine nda ḓivha uri dzi nga fhindulwa
hani. Huno ndi—ndi tama u livhuwa Murena nga He a nthusa
ano matsheloni kha u thusa riṋe kha—kha u wana idzi mbudziso
huno na kha—na kha—phindulo dze A ri fha.

4 Zwino, ndi nadzo dzoṱhe hafha dzo ṱanganana, ndi a
humbulela ḓana na fuṱhanu dzo salaho. Huno ro wana fumbili,
ndi a humbulela, ano matsheloni. Huno—huno ngauralo zwino,
phanḓa ha musi ri sa athu thoma, ndi tama u amba uri
arali muṅwe muthu a tshi tama u vhona iyi athikiḽi kha
yone A Church Rocks as the Drums Roll, mushumeli wa
Phuresibetheriene hafha u khou ranga tshivhidzo tshawe kha

roko na roḽo, tsumbamushumo ya kha—ya kha sakaramente…
Irini ndi lavhelese lwa muniti.
5 “Miraḓo ya vhaswa vha kuvhangana kha jeze—jeze.
Ḽitangwa ḽa u Vhambwa ḽi amba nga ha u vhambiwa kha ya
musalauno ḽ-i-a-m-b-e-l-e, roko na roḽo.” Mufunzi hafha a tshi
ranga phanḓa vhoṱhe vhaswa nṱha afho na u tshimbila nga kha
ḽitambwa ḽa u vhambiwa ha Kristo, u vhambiwa ho tambiwa
nga kha roko na roḽo na jeze. Zwo luga…ZwiMaryland. Zwino,
naa itsho a si tshiṅwe tshithu?
6 Huno zwenezwo, afha ndi tshifanyiso tsha iyo…Ndo vha
ndi khou ni vhudza ano matsheloni nga ha avho Beatles, Return
of Beatles, huno hu na athikiḽi; ni ḓo i vhala u bva kha magazini
na zwoṱhe zwithu zwo fhambanaho. “…zwi tshi tou nga, vho
tumbula vhurereli vhuswa.” Zwino, mulanguli wavho…Ndo
wana notsi u bva kha bambiri hafha. A ni na tshifhinga…
Arali muṅwe muthu a tshi ṱoḓa u vhala izwi, kana ndi ḓo dzi
nambatedza kha bodo ya luvhondoni, zwenezwo-ha ni nga dzi
vhala. Huno ndi tama u ni sumbedza uri awara ine ra khou tshila
khayo i ya tshuwisa. Ni nga ḓi vha ni sa zwi pfesesi, fhedzi,
vhathu, lingedzani u zwi pfesesa, uri—zwine hezwi zwithu zwa
vha! Ndo vhudzisa Mukomana Capps, u na pfunzo yavhuḓi huno
a nga kona u vhala khwine u fhira nṋe, ndo mu humbela u vhala
athikiḽi iyi u bva kha mulanguli wa Beatles. Naa ni nga zwi ita,
Mukomana Capps, nga tshino tshifhinga?
7 [MukomanaCapps u vhala athikhiḽi nga haBeatles—Mudz.]

[I amba hezwi:]
[Vho Beatles vho mangala nga ha vhone vhaṋe huno vha

wana vha si na phindulo. “A zwi tendisei, ngoho a zwi
tendisei!” u ralo Derek Taylor, mulangi wa nyanḓadzo ya
Beatles, “Afha ndi avha vhatukana vhaṋa u bva Liverpool.
A vha pfi; vho ḓivhudza; vha mahwarahwara; nahone vho
dzhia shango. Zwi tou nga vho tumbula vhurereli vhuswa.
Vha tou vhamulwa na kristo o khunyelelaho. Ndi amba uri,
ndi mulwa na kristo na nṋe-vho; fhedzi vha tou vha mulwa
na kristo nga maanḓa ngoho vha a mmangadza, zwine zwi
si vhe tshithu tsho leluwaho. Fhedzi ndo dzheṅwa ngavho.
A si muthumuṅwe namuṅwe? Ndo dzheṅwa nga vhungoho
havho, huno vhathu vhane vha vha funa nga maanḓa ndi
vhathu vhane vho vha vha sa tei u takalela zwithu zwo
bvaho.”]
[“Ngei Australia, sa tsumbo, tshifhinga tshoṱhe ri tshi

swika vhukavha mabupho, ho vha hu tshi nga deGaulle
o kavha, kana na u fhira, Messia. Nḓila dzo tikwa
hoṱhe. Vhaholefhali vha laṱa kule thanda dzavho. Vhathu
vhalwalaho vha gidimela moḓoroni, u nga u kwamiwa
nga muṅwe wa vhatukana zwi ḓo vha ita uri vha fhole
hafhu. Vhakegulu vho ima vha tshi sedza na vhaḓuhulu

vhavho samusi ri tshi khou fhira. Ndo vha ndi tshi kona u
vhona u sedza kha zwifhaṱuwo zwavho. Ho vha hu tshi nga
muṅwe mutshidzi o swika huno avha vhathu vhoṱhe vho
takala na u femuluwa, u ngari zwithu nga iṅwe nḓila zwi
khou ya u vha khwine zwino.” Taylor a ima huno a dzima
fola mulomoni wawe, “Tshithu tshithihi tsho salaho kha
Beatles,” a ri, “ndi u ya kha fulo ḽa phodzo.”]

8 Naa a si zwe A amba? “Vhanzhi vha ḓo ḓa kha Nṋe nga iḽo
ḓuvha huno vha ri, ‘Murena a tho ngo…’” Ni a vhona? Zwino, a
ni vhoni uri a ni tei u vhea fhulufhelo ḽaṋu kha mafulo a phodzo?
Ni nga si vhee fhulufhelo ḽaṋu kha luṅwe lushaka lwa tshiga
sa itsho. Tshithu tshithihi tshine na nga vhea fhulufhelo ḽaṋu
khatsho ndi A RALO MAAMBA MURENA u bva kha Bivhili.
Zwino, Tshivhidzo, ndi he kokotolo nda lingedza u ni vhulungela
hone, vhananga. Huno arali tshiṅwe tshithu tsha itea kha nṋe
huno Mudzimu a ndzhia kha ḽino ḽifhasi, ni songo vhuya na
kundelwa. Elelwani izwi nga mbilu yaṋu yoṱhe: dzulani na iḽo
Ipfi! Ni songo ṱutshela iḽo Ipfi! Tshiṅwe tshithu tshi lwaho Naḽo,
tshi litsheni tshi tshoṱhe, a hu londiwi zwine tsha vha zwone.
Zwenezwo ni a zwi ḓivha uri Ndi ḽa ngoho. Ni a vhona?

9 Fulo ḽa phodzo zwino! Vhanna vhavhi vhe vha mangadza
mulanguli wavho nga vhuhwarahwara havho, na u tshikafhala,
na vhuyaḓa; huno vhathu vha posa kule makobodo avho huno
vha fhodzwa nga u sedza kha avho vhatukana. Zwo tshikafhala
nga maaṋda, na vhuyaḓa, na mulwa na kristo! Inwi ni a vhona,
ndi Saṱhane a kha fulo ḽa muhoyo. Ni a vhona? U ita tshiṅwe na
tshiṅwe tshine Kristo a nga ita, fhedzi ha koni u khwaṱhisedza
Ipfi. Ni a vhona? U ḓo dzhia tshipiḓa Tshaḽo hafha na tshipiḓa
Tshaḽo hafho, fhedzi a nga si Ḽi dzhie ḽoṱhe. Ni a vhona? A nga si
Ḽi dzhie ḽoṱhe. Ngauralo ni a vhona, a zwi mangadzi Bivhili yo
ri izwo zwi ḓo fhura Vhanangiwa arali zwi tshi konadzea: muya
wa mulwa na kristo.

10 Zwino, na mulanguli wa mafhungo wavho afha, dzangano
ḽa nyanḓadza mafhungo, ndi wavho, u tenda khavho, huno a ri o
dzheṅwa nga zwi fanaho, ngauri vhomu u ngeledza khazwo.

11 Izwo zwithu zwivhi, vhone…Zwino, naa a ni vhoni,
vhasadzi, uri ndi ngani ndi tshi khou lingedza u ni vhudza
nga ha izwi zwiambaro zwipfufhi, u ṱunya mavhudzi, u gera,
na zwithu. Ndi muya. U tou vha muya! Khoyu afha kha
magazine washu muhulwane na tshiṅwe na tshiṅwe tsha zwe
zwa sumbedzwa nnḓa, roko na roḽo na zwithu tshivhidzoni.
Mulandu, ndi tshikwekwe kokotolo tsha Saṱhane, huno zwi kha
ḓi vha zwivhidzoni na dzidinomineisheni.

12 Murahu kha Ipfi, vhana, nga u ṱavhanya vhunga ni tshi
ḓivha; huno ni songo vhuya na lingedza u Ḽi ṱutshela! Ni dzula
henefho na iḽo Ipfi.

Ni a vhona, nga nḓila ine uyo muya wa mulwa na kristo, u
nga amba nga dzindimi, u nga sumbedza zwiga na zwimangadzo;
u nga fhodza vhalwadze; u nga ita izwo zwithu zwoṱhe. Ni a
vhona? Avho vhathu vha tshi elekanya uri vha khou sendela kha
Mudzimu, uri avho vhatukana ndi vhurumelwa ha Mudzimu,
ngauri tshivhidzo tsho litshedza Ipfi.
13 Avho vhatukana ndi vha tshivhidzo. Elvis Presley ndi
Mupentekostaḽa. Pat Boone ndi wa Tshivhidzo tsha Kristo.
Lavhelesani avho maswuhana, Vhapentekostaḽa, Tshivhidzo
tsha Kristo, huno na zwoṱhe zwa izwo na uyo muya muvhi
khavho. Red Foley, ipfi ḽa musuku, Tshivhidzo tsha Kristo, a
tshi imba nyimbo dza vhurereli vhunga hu si na muṅwe muthu
ane a nga dzi imba idzo rook na roḽo kha ipfi ḽi tevhelaho. Nga
mitshelo yavho ni ḓo vha ḓivha. Sedzani zwivhidzo zwine vha
wela khazwo. Elvis Presley ndi muraḓo wa Khuvhangano dza
Mudzimu. Henefho ni hone, muṅwe na muṅwe wavho o ṱoḓa
izwo, huno Saṱhane o vha ṋea zwenezwo.
14 A ni vhoni, khonani, hani…Ni songo Litshedza iḽo Ipfi. Ni
a vhona, ndi muya une wa dzhena kha inwi.
15 Huno ndi vhudza avha vhasadzi, musi vha tshi ḓiita uri
vha vhonale nga nḓila i kungaho lwa vhudzekani kha izwi
zwiambaro, uri Mudzimu u khou ya u vha na inwi kha u
ḓifhindulela nge na ita vhupombwe. Arali ni tshi ntenda
kha zwine na amba, muḓinḓa wa Mudzimu, muporofita,
thetshelesani zwine nda khou ni vhudza. Ni a vhona? Ni nga ḓi
kundelwa u zwi pfesesa, huno arali ni sa koni, zwenezwo itanu
ita zwine nda ni vhudza u zwi ita. Mudzimu u ḓo ntsengisela
zwine nda amba. Ni a vhona? Ni thetshelese nga vhuronwane,
nahone ni elelwe uri izwo zwithu ndi muya.
16 Zwi songo ḓowelea, khamusi muthu ha…Ni a elelwa,
Mudzimu a tshi fukedzwa nga lukanda, ndo rera nga hazwo zwi
si zwa kale (ni a vhona, ni a vhona?), Mudzimu a na lukanda
khayo? Zwino, itanu elelwa, vhaṅwe vhashu vho rumelwa kha
heḽi shango u dzhena kha haya masia u ri vhudza hezwi zwithu.
Ni a vhona? Ndi u ḓivhelaphanḓa; ndi Mudzimu a tshi khou
amba, a tshi khou sumbedza. Musi ni tshi haṱula tshiṅwe na
tshiṅwe nga ṋama, mulandu, a vha na mulandu (sedzani hafha),
vhathu vhavhuḓi, vha vhungoho, vha nga si ni zwifhele kana
tshiṅwe tshithu. Huno tshithu tshoṱhe ndi diabolo. Vhurereli,
na u thoma fulo ḽa phodzo. Ni a vhona? Ḽa kokotolo mulwa
na kristo. Ni a vhona? Huno hu na Phuresibetheriene na hezwo
zwoṱhe. Ni vhona idzo dinomineisheni, nga nḓila ine, ngomu kha
tshithu tshithihi?
17 Mulandu, hafha London, England, a si zwa kale vho vha
na tshigwada tsha roko na roḽo u edzisela Kristo, na Judas,
na hezwo zwoṱhe, na…Vho vhidza Kristo “Baba-o” huno vha
amba ayo maipfi ane avho vhana vha pengaho vha amba. Ni a

vhona? Vhana vhaswa vha langa shango. Zwino, ni a zwi ḓivha
uri Bivhili i ya bvumba hezwo: Vha si na ndivhuwo, vha si na
vhukhethwa, vha si na lutamo lwo ḓoweleaho lwa mupo, vha sa
vhofhiwi navho mulanga, vhapomoki, vha sa pfi vhabebi (ni a
vhona?), vhaswa vha tshi langa shango, huno vho zwi ita.
18 Ndo ya fhethu ḽiṅwe ḓuvha; vho vha vha tshi khou lidza heyi,
heyi ya dziṅwe dza kale, bogisi la muzika wa tshika, zwoṱhe zwa
izwo zwithu. Ndo vha ndi sa ṱoḓi na u isa muṱa wanga. Nda ri
kha uyomufumakadzi, “Naa idzo dzirikhodo dzi ḓura vhugai?”

“Masenthe a fumi nthihi.”
“Naa ndi nngana dzi no ḓo tamba nga awara?” A mmbudza.

Nda ri, “Nda ri khei tshelede; tsimani!”
“Zwo ralo,” a ri, “Ndi nga si kone u ita hezwo. Avho vhana

vha ḓa hafha u lidza heyo.”
19 Zwenezwo ndo vha ndi nga si renge henefho; nda ya huṅwe
fhethu. Ni a vhona? Zwo ralo, izwo zwithu zwi ḓo ni ita uri
ni tshuwe; ni ḓo tea u tsa fhasi na wana guma ḽa tshiṅwia
tsha mushonga u vha nawo nga murahu ha u pfa izwo zwithu
zwa tshipengo. Izwo zwi tou philiphitha Mukriste. Arali ni
tshi takalela ulwo lushaka lwa izwo zwithu, ni a ḓivha zwo
khakheaho nga inwi? Ni tea u tshidzwa, ngauri zwi re kha inwi
zwi khou u fushwa kha tshiṅwe tshithu nga nnḓa ha Ipfi. Zwi
khou fushwa kha…
20 Ni nga si humbulele Yesu a tshi khou ita tshithu tsha u ralo ni
nga ralo? Ni nga humbulela muṅwe wa vhaporofita a tshi khou
ita tshithu tsha u ralo? Naa a ni vhoni, khonani, tshithu tshoṱhe
fhethu hoṱhe ndi diabolo. Huno Bivhili yo amba nga nḓila ine a
ḓo ḓa nga tshivhumbeo tsha vhurereli huno a tou ita kokotolo sa
Kristo. Ni a vhona? Fhedzi nḓila i yoṱhe ine na nga kona u zwi
vhona, a si u dzhoina hetshi tshivhidzo, kana u dzhoina tshiḽa
tshivhidzo, ndi u dzula na Ipfi; Ndi ene Ipfi.
21 Zwino, Murena a ni fhaṱutshedze muṅwe na muṅwe waṋu.
Ri khou ya tswititi kha dzimbudziso. Huno zwino, nga ha…u
swikela i no ṱoḓou nga awara naminete ya fumiṱhanu…Ndi nga
si kone u fhedza hedzi mbudziso dzoṱhe. Hu tou vha na guma
ḽadzo. Ndi elekanya uri ndi mbudziso dzavhuḓi. Dzo luga nga
maanḓa. Ndi ḓo tou topola hafha nda tou dzhia nthihi hafha
na hafho samusi ndi tshi bvela phanḓa. Huno zwino…u dzi
fhindula…

Ndi ḓo…ndi humbula uri madekwana a ṋamusi ndi ḓo
tou tsela fhasi, nda ri muṅwe muthu a dzi vhale, nda ri, “ee”
kana “hai,” “ee” kana “hai,” bvela phanḓa…Izwo zwi nga
si fare zwavhuḓi vhathu. Vho vhudzisa idzo mbudziso uri dzi
fhindulwe. Huno ndi—ndi nga si ite hezwo, ngauri ndi ḓo wana
dzine ndi nga kona; huno dzine thi nga koni, ndi ḓo dzi wana
tshifhinga tshi ḓaho.

22 Huno zwino, ndi—ndi…nga Swondaha iḓaho, a thi ḓivhi.
Ndi a ni vhudza; arali na nga wana Billy tshiṅwe tshifhinga
vhukati ha zwino na Ḽavhuraru…Ri nga ḓi tea u ṱuwa.
23 Zwino, tshiṅwe tshithu khetshi. Ndo salela murahu kha
muvhudzisano. Billy o ntsumbedza ṅanda ya mivhudzisano uho
nṱha, ine yo lindela, vhaṅwe vhavho, lwa miṅwedzi. Zwo ralo,
musi ndi kha ḓi vha ngomu, ndi tea u fhungudza miṅwe ya iyo, u
fhungudza miṅwe ya iyo miṱangano, u ita tshiṅwe na tshiṅwe
tshine ndi nga kona u nga ndi a i fhungudza. Ndi khou ya u
rabela heyi vhege musi ndo ṱuwa nahone nda humbela Murena,
“U ṱoḓa Ndi tshi itani, u fhedzisa izwi kana—kana u dzhia
mivhudzisano?”Arali nda dzhiamivhudzisano, zwenezwo ndi ḓo
sokou ṱavhanya…u vhuya hayani nga Swondaha huno nda vha
na mivhudzisano huṅwe fhethu, huno nda bvela phanḓa ḓuvha
ḽoṱhe na mivhudzisano. Huno arali nda sa ralo, mulandu, ndi
ḓo tea u vha ndo imisa mivhudzisano u swikela ndi tshi vhuya
hafhu. Arali nda sa ralo, zwenezwo ndi ḓo fhindula…ndi ḓo…
Billy u ḓo ni rumela garaṱa.
24 Huno ndi a ni vhudza; ndi zwavhuḓi, avha vhana
vhafuneaho, u ni vhudza uri vha funana hani, lufuno lune vha
vha nalwo nga tshavho. Muṅwe u ḓo vhudza muṅwe huno u ḽa
muṅwe a vhudza…Billy u tou vhidza muthihi kha muṱangano,
dzi no swika maela dza ḓana na fuṱhanu, huno vhaṅwe vhoṱhe
vha vhudza vhaṅwe vhoṱhe vho salaho. Vha a funana. A vha
ṱoḓi u fhirwa nga tshithu. Vha a…ṱoḓa u vha hafha nga miniti
muṅwe na muṅwe u vhona zwine zwa khou bvelela; uri arali
Murena a nga ṋea tshiṅwe tshithu, vha ṱoḓa u vha hafha u tshi
ṱanganedza. Huno ndi a vha livhuwa.
25 Zwino elelwani, khonani dzi funeaho, haya matsheloni
ndo ita tshiṱatamennde kha dziṅwe dza mbudziso. Huno nda
dzhiela nzhele dziṅwe dza hedzi (ee!) naho, dze nda wana
haya matsheloni, ho ḓala dza vhathu vha no khou pfulutshela
Arizona. Ni a vhona? Ndo humbula uri ndi ḓo…khwine ndi tshi
bvisela izwo khagala, uri ni kone u pfesesa.
26 Zwino, ni songo—songo humbula uri ndi khou lingedza u
vhudza vhathu hune vha nga dzula, na zwine vha nga ita,
huno…Zwino, a thi khou amba hezwo, murathu wanga a
funeaho. Hu na vhathu vha fhulufhedzeaho vhane vha khou
ṱoḓa u pfulutshela henefho. Zwo ralo, nnyi na nnyi ane a ṱoḓa
u pfuluwa, ndi ḓo—ḓo takala, tenda fhedzi nda vha ndi haningei
zwine, tenda fhedzi nda vha ndi henefho…Ndi hafha lwa fumi
u fhira ndi hangei. Ndi na…U bva zwino na Khushumusi,
ndi na maḓuvha maṋa fhedzi a u vha henefho. Zwenezwo nga
u ṱavhanya nga murahu ha hezwo, ndi ya seli ha malwanzhe.
Ndi ḓo vha hafha kha thaberenakeḽe khamusi mbili kana vhege
tharu phanḓa ha musi ndi sa athu ya seli ha lwanzhe kha
mvu—mvuseledzo, vhunga ndi tshi anzela u zwi ita nga itshi
tshifhefho. Huno zwenezwo u bva henefho, ndi tou vha na

muṱanganomuthihi fhedzi kha Arizona yoṱhe, huno uyo u ḓa nga
Phando ngei Phoenix, masiku mavhili na Vhanna vha Bindu vha
Vhakriste. Ni a vhona? A thi…Arali vhathu nnḓa hafho…Naa
ni nga pfukisa iyo theiphi?

[Mukomana Branham u humbela uri dzitheiphi rikhoda dzi
tsimiwe musi a tshi amba na tshivhidzo. A hu na tshithu kha
theiphi—Mudz.]
27 Zwino, samusi ri tshi khou thoma kha hedzi mbudziso
madekwana a ṋamusi, ndi ḓo doba inwe hafha huno…Naa ni
khou ḓifhelwa ngadzo? Irini, “Amen!” [Tshivhidzo tshi fhindula
nga, “Amene!”—Mudz.] Ndi elekanya uri dzi a ri vhuedza riṋe
kha tshino tshifhinga. Huno yawee, ndi a tenda hu si kale
kha…Ndi tshi lavhelesa haya matsheloni phanḓa ha musi ndi
tshi tsa fhasi hafha kha maṅwe—maṅwe maṅwalwa na maṅwe
mafhethu kha Bivhili, ndo elekanya, “Yawee, tshi ḓo vha hani
tshithu tshavhuḓi…Musi ro lindela u Vhuya ha Murena, tshi
ḓo vha hani tshithu tshavhuḓi u dzhia murahu nga kha avho
vhabvumbedzwa vha Testamennde ya Kale, nga kha Yobo na nga
kha henefho, huno ra vha na miṱangano yo vhalaho nga khavho
(naa izwo zwi nga si vhe zwavhuḓi?), u tou ni sumbedza nga nḓila
ine vha fanyisa thwii nga kha ḓuvha (Ipfi ḽoṱhe ḽi a ṱumana),
huno zwoṱhe na nga ha tshinyadzo ya vha—na zwifhinga zwa
kale na nga nḓila ine zwa fanyisa ṋamusi; nga nḓila ine tshiṅwe
na tshiṅwe kha Testamennde ya Kale tsha amba nga ha u ḓa ha
Murena Yesu.”

279. Zwino, mbudziso ya u thoma ye nda kokodza hafha:
Mukomana Branham, naa zwo khakhea Mukriste u vhea—
u vhea phini dza mavhudzi a kheḽe? Na, naa ndi vhulapfu
vhungafhani hune tshiambaro tsha tshanḓani tshawe tsha
tea u vha? Ndo livhuwa. Khaladzi.

28 Zwino, izwo…zwi amba zwinzhi kha uyo mufumakadzi.
Zwino, kha vhaṅwe vhashu vha vhakomana ri nga humbula u ri,
“Oo, musadzi wa u funesa zwithu.” Fhedzi—fhedzi a si u funesa
zwithu khae; u ṱoḓa u ḓivha.

Zwino, nga ha u vheamavhudzi kha zwine zwo vha, mutshila
kana tshinwe tshithu? Kha ndi farelwe. A—a thi ṱoḓi…Ndi…
Kha ndi farelwe. Phini dzamavhudzi a kheḽe. Kha ndi farelwe. U
seṱwa ha phini, mitshila! Ndi zwine vhasizdana vho vha vha tshi
ambara miṅwaha yo fhiraho. Ni a elelwa, u nga…A si zwone
naa? Vha dzi vhidzamitshila, u tou vha lushaka lwa dzikheḽe lwo
ṋembelelaho? Hai, phini dza mavhudzi a kheḽe, kha ndi farelwe,
khonani.
29 “Vhulapfu vhungafhani ha zwiambaro zwa zwanḓani vhune
a nga ambara?” A—a thi humbuli uri hu na tshiṅwe tshithu nga
ha izwo. A thi ḓivhi. Ni a vhona? Zwine ndi nga si kone u tikedza
nga Bivhili, a—a thi ṱoḓi u amba zwinzhi ngazwo.

30 Zwino, ndi khou to ni vhudza izwi nṋe, ngauri a thi na
Luṅwalo lwa u tikedza izwi. Tshithu tshithihi tshine nda vha
natsho kha vhafumakadzi nga ha mavhudzi avho ndi u sa a
ṱunya. Vha nga a fuka hani, zwi kha vhone vhaṋe. Huno nga ha
phini dza mavhudzi a kheḽe, zwavhuḓi-vhuḓi, a thi ḓivhi uri zwi
hani, nga nnḓa ha musi hu hetshi tshi no vhonala u nga haka
dzine vha dzi nambatedza kha mavhudzi avho, ndi nga ndi—ndi
tshone tshithu tshithihi tshine nda ḓivha…
31 Huno vhulapfu ha zwiambaro zwa zwanḓa, ndi elekanya,
u vha Mukriste, Mudzimu u ḓo ni vhudza zwine na tea u ita
nga ha izwo zwithu. Ni a vhona? Ndi a tenda uri sa muthu wa
Mukriste ni ḓo—ni ḓo ḓivha uri zwi itiswa hani. A thi humbuli uri
Mudzimu u a vhea vhulapfu kana tshiṅwe na tshiṅwe tshine tsha
vha tshone. Tenda fhedzi ni wavhuḓi na mbonalo i ṱhonifheaho
na u kuna, ndi—ndi elekanya uri zwo luga. A ni ralo inwi? Ni a
vhona? Zwino, u tou vha muhumbulo wanga. Zwino, izwo ndi
nṋe, ni a vhona, ngauri ndi nga si tikedze tshinwe tshithu nga
Luṅwalo.
32 Ndi a tenda matsheloni ano mbudziso dzo ḓa nga ha u
pennda mavhudzi, ni a ḓivha, nga—nga muvhala. Zwino, ndi—
ndi…zwi…ndi—ndi nga si ambe tshithu nga ha izwo. A thi
ḓivhi, fhedzi a—a—a—a thi na Luṅwalo lu ambaho nga u sa—sa
penndamavhudzi aṋu. Zwino, zwi—zwi…

Inwi vhafumakadzi, ni funa u vhonala no naka, huno ni tea
u vhonala no naka. HunoMukomana Branham halwi na vhoinwi
vhana. Ni vhananga; ndi—ndi—ndi a ni funa, nahone a—a thi ṱoḓi
u ni ṱavhelamukosi. Ndi—ndi nga si zwi ite lwa ḽifhedzi; ndi khou
lingedza u ni thusa fhedzi.
33 Fhedzi zwino, sedzani, irini ndi tou vhudzisa…Irini ndi
ambe izwi u fhindula iyo mbudziso. Zwino, no ḓilugisela? Huno
kha inwi vha re kha theiphi, hafha khezwi, dzi khaladzi: Arali
hu na mbudziso khazwo, ni songo zwi ita. Fhedzi arali no—arali
no ḓadziwa nga Muya wa Mudzimu huno u rangwa phanḓa u
zwi ita, tenda fhedzi zwi sa lwi na Luṅwalo nahone zwi si na
mbudziso khazwo, no fushea lwo khunyelelaho uri ndi lufuno
lwa Murena, zwenezwo bvelani phanḓa huno ni zwi ite (ni a
vhona?), ngauri a hu na Luṅwalo lwa u ri “hai” (ni a vhona?)
nga hazwo. A thi…A thi ambi tshiṅwe tshithu vhunga itsho u
bva kha Bivhili.
34 Ndi a ḓivha Yesaya 5, ndi a tenda uri ndi yone, i amba nga
ha vhafumakadzi, nga nḓila ine vha ḓo ambara zwa mbonalo
dzi shandukaho na tshiṅwe na tshiṅwe nga u ralo; fhedzi izwo
ndi u ḓihudza na zwithu, zwo ambarwa. Arali na zwi itela u
ḓihudza, zwenezwo zwo khakhea. Ni a vhona? Lingululanimbilu
yaṋu phanḓa ha Mudzimu. Arali hu si na Luṅwalo lwa izwo, na
nḓila ine Muya wa ni ranga phanḓa ngayo, inwi iyani phanḓa
nahone ni zwi ite. Fhedzi zwino, musi zwi tshi ḓa kha uri ni tea

u vha na mavhudzi malapfu kana mavhudzi mapfufhi, ni vha na
mavhudzi malapfu; ndi Bivhili.
35 Hu na mbudziso hafha; ndi—ndi nga i fhindula zwino
henefha. I ngomu hafha; Ndo i vhona ano matsheloni kana
tshiṅwe tshifhinga. Ha pfi, “Ni dzulela u amba nga ha
vhafumakadzi, uri a vha tei u ambara hani mavhudzi avho,
fhedzi a ni ambi tshithu nga ha vhanna.”
36 Arali nda vhona munna o ḓa afha na mavhudzi malapfu
o ṋembelela fhasi muṱanani wawe vhunga musadzi, ndi ḓo ri,
“Munna, ndi ngani ni sa yi kha mugeri wamavhudzi? Ni vhonala
sa musadzi.” Ni a vhona? Fhedzi vhanna kanzhi a vha iti hezwo.
Ni a vhona? Hu si vhanna…Zwino, hu si nga u sa khakha ha
munna, vha tou vha namulandu vhunga vhasadzi.

Huno ri tshe henefho, munna ane a tendela mufumakadzi
wawe a tshi ita izwo, u na mulandu kavhili khazwo, ngauri ndi
ene o teaho u vha na vhupfiwa nḓuni. Huno uyomunna ha koni u
langa nnḓu yawe; a nga zwi kona hani izwo nḓuni ya Mudzimu?
Ni a vhona?
37 Ndi khou livhuwa nga maanḓa tshigwada tshashu tsha
vhafumakadzi vhane vha ḓa fhano. Ndi amba izwi nga ṱhonifho
na lufuno, huno zwino, Mudzimu u a zwi ḓivha uri iyi ndi
ngoho. Ndo—ndo vha ndi tshi dzulela u vha na khonani ya
mureri fhasi Tshipembe we a vha a na tshivhidzo tsho kunesaho
tshe nda vhuya nda tshi vhona. Zwi tshi ḓa kha vhasadzi,
vhasadzi vhavhuḓisa vhe nda vhuya nda vha vhona vho dzula
fhasi henefho lwa vhukhethwa, u kuna, na mavhudzi malapfu.
Huno ndo vha ndi tshi dzulela u funa uya kha itsho tshivhidzo.
Huno Murena Yesu o mpha tshivhidzo ṋamusi hafha tshine
tsha penyesa u fhirisa itsho nga maela dza ḓana: vhafumakadzi
vhanga.
38 A thi khou ni kaidzela uri ni vhe vho mbumbumalaho; ndi
tou vha fhedzi uri ndo ni takalela. Ndi tou vha ndi sa ṱoḓi
Saṱhane a tshi wana iṅwe ndango huṅwe fhethu. Ni a vhona? Ndi
ṱoḓa ni tshi bvela phanḓa, hu simurahu. Ni songo tendelamuṅwe
muthu a tshi vhuya a ni fhura nga luṅwe lushaka lwa vhukwila,
kana tshiṅwe tshithu tsha u ralo, kana tshiṅwe tshithu tshi tshi
ri, “Yawee zwo ralo, a zwi ambi…” Ni a vhona? Ndi nga nḓila
ye Saṱhane a ṱalutshedza Ipfi kha Efa. Ni a vhona? Ni tou tenda
fhedzi zwine Ipfi ḽa amba. Zwo luga.
280. Nga u ṱavhanya. Mukomana Branham, ri tshi ḓivha uri

tshifhinga tshi khou fhela huno vhutshilo vhu sa fheli vhu
khou dzhena, tsivhudzo yaṋu i ḓo vha mini kha vhafunani
vhane vha khou ṱoḓa u malana?

39 Bvelani phanḓa ni malane. Ni a vhona? Itanu bvela phanḓa
vhunga no vha ni tshi khou ya u tshila miṅwe miṅwaha ya
maḓana hafha kha ḽifhasi. Itanu bvela phanḓa; dzudzani mbilu
yaṋu kha Kristo, hu si mbilu yaṋu kha izwi zwithu zwa shango,

fhedzi khaKristo. Ni a vhona? Bvelani phanḓa;malanani, vhana.
Mudzimu a ni fhaṱutshedze khaminyanya yaṋu.
281. Mukomana Branham a Funeaho, ndo no lovhedzwa nga

Dzina ḽa Yesu. Ipfi ḽi ri ri ḓo ṱanganedza tshifhiwa
tsha Muya Mukhethwa. Naa izwi—naa izwi zwi amba
ndovhedzo, Muya Mukhethwa, kana zwi amba uri ndi tea
u ṱanganedza tshifhiwa…tshone…ndi tea u ṱanganedza
tshone tshenzhemo na ndovhedzo? Ndi na dzangalelo ḽa
u—ḽa u ṱoḓa u ḓadzwa nga—nga Muya. Ni mpfarele nga
notsi ndapfu vhunga hu kale ndo vha ndi tshi khou ṱoḓa
u vhudzisa iyi mbudziso lwa tshifhinga tshilapfu. Ndi a
livhuwa. Huno muthu-uyo u na dzina ḽawe ḽo sainiwa. Ndi
vhathu vhannḓa ha ḓorobo.

40 Zwino, ndi mbudziso yavhuḓi. Zwino, ndovhedzo ya Muya
Mukhethwa ndi tshenzhemo tsha vhukuma tshine muthu a tea u
tshi ṱanganedza. Zwino irani ndi ni bvisele khagala lwa miniti.
Ni a vhona? Zwino, vhathu vhanzhi vha na mu—muhumbulo…
ndi a tenda wo shandea. Zwino khaṅwe hanefha tshivhidzoni
na kha tshivhidzo tshi no khou thetshelesa, hu nga vha hu na
mbudziso. Zwino, musi ndi tshi amba nga u sa tenda uri vhuṱanzi
ha u thoma ha Muya Mukhethwa a si u amba nga dzindimi (a—a
thi ṱanganedzi hezwo) ndi a tenda uri nga thuso ya Mudzimu ndi
nga zwi tikedza nga Bivhili uri zwo khakhea (ni a vhona?), ngauri
u amba nga dzindimi ndi tshifhiwa tsha Muya Mukhethwa. Ndi
vhangana vha no zwi ḓivha izwo? Phodzo ya Muya ndi tshifhiwa
tshaMuyaMukhethwa, huno hafha Vhabeatles vha khou zwi ita.
Ni a vhona?
41 Saṱhane a nga kona u edzisela hedzo dzimpho dzoṱhe. Vhaloi,
mingome vha a kona u amba nga dzindimi na u dzi ṱalutshedza.
Mashangoni a maḓakanani, tshifhinga tshinzhi mungome u a
amba nga dzindimi, a nwa malofha u bva kha dethele ḽa muthu,
nahone a ṱalutshedza dzindimi dzi sa ḓivhei.
42 Hangei Arizona musi vha tshi vha na mutshino wa kale wa u
pembelela mavhele, Vhaindia vha ḓitandedza nga dziṋowa musi
vha tshi khou lingedza u rabela Mudzimu uri a vha nisele mvula
u itela mavhele avho. Vha zwi vhidza mutshino wa mavhele.
Vha dzhia malelevudze a ḽivhele, vha a vhea khavho, vha ita
kukole, vha mbo tshina. Zwino maine u mbo ḓi bva o ambara
maṋanga kha ṱhoho yawe, maṋanga a ṋari. Vha mbo ḓi tshina
na dziṋowa vho ḓitanda, na mingome na vhunzhi ha vha dai
vha dziphaiphi na zwiṅwe-vho hanefho fhethu…A vha nga
tendeli mukhuwa nga hetsho tshifhinga, fhedzi ndo vha vhona
nga dziforonkiki, nahone ndi na dziṱhama dza Vhaindia vho no
yaho kha mitshino yavho; ndi havha vha si Vhakriste, a hu na
zwiṅwe. Huno vha tshina hoyu mutshino wa mavhele vho fara
dziṋowa. Huno mingome ya mbo bva, ya ḓitshetshekana nga
lufhanga, na zwinwe zwoṱhe, zwino mafheleloni vha ḓo dzhena
muyani, vha amba nga dzindimi na u dzi ṱalutshedza.

43 Ndi na…ndi nga ni dzhia nga awara tharu kana nṋa u bva
zwino, hune muṅgome a vheya penisela kha ṱafula, a dzhena
kha muloro na zwiṅwe-vho zwinzhi zwinzhi, huno a dzungudza
tshanḓa tshawe; huno iyo penisela i ḓo ima ya ṅwala nga ndimi
dzi sa ḓivhei, zwino mungome u ḓo ima a ṱalutshedza zwine zwa
amba zwone.
44 Zwino, a si vhuṱanzi ha Muya Mukhethwa. Ni a vhona? Ni
nga si ḓitike nga hezwo. Ni nga si ḓitike nga mitshelo ya Muya,
ngauri mutshelo wa u thoma wa muya ndi lufuno. Huno Saintsi
ya Vhakriste vha sumbedzisa lufuno u fhirisa vhathu vhoṱhe
vhane nda vha ḓivha, huno vha hanedza uri Yesu Kristo ndi wa
Nṱha ha Mupo. Ni a vhona? Hu na vhuṱanzi vhuthihi fhedzi ha
Muya Mukhethwa vhune nda vhu ḓivha, Huno ndi lutendo lwa
vhukuma kha Ipfi ḽo fhulufhedziswaho ḽa yeyo awara!
45 Zwino, havhaḽa Vhayuda vho ḓa; vho vha vha na vhurereli
huno fhira he vhafunziwa vha vha vha naho. Vho vha vha
vhanna vho pfumbudzwaho lwa khwine kha Maṅwalo u fhirisa
vhafunziwa, nga uri vho vha vha vharei vha khovhe, na vhadzhii
vha muthelo, na zwo raloho. Huno vho vha vha na lutendo lwa
vhukuma na lutendo lwa ngoho kha zwe vha vha vha tshi khou
ita. Zwino, thetshelesani nga vhuronwane zwino; ni songo fhirwa
nga hezwi! Ni a vhona? Musi zwi tshi ḓa kha u vha na mitshelo
ya Muya, vhuthu na vhuhwavho, ndi a humbulela uri a hu na
tshifhe fhedzi we a vha a tshi fhira Yesu Kristo khazwo. O ya
a dzhena thembeleni, a peta thambo, a vha sedza nga mbiti, a
thefula maṱafula avho, huno a vha pandela tshifhaṱoni. Ndi zwa
vhukuma-naa? Bivhili iri A vha sedza o sinyuwa. Bivhili yo amba
nga u ralo. Izwo ndi zwavhukuma kokotolo.
46 Zwino vhonani, vhotshifhe havhaḽa vho vha vha na
vhuhwavho, u bvuḓa, vhanna vha u pfesesa. Musi zwi tshi ḓa kha
mitshelo yaMuya, vha nga sumbedza mitshelo minzhi yaMuya u
fhirisa zwine Yesu a nga ita. Musi zwi tshi ḓa kha theolodzhi, vho
vha vha sa ḓivhi…tshikolo tshine A bva khatsho. “Uyu munna
u bva ngafhi? Ndi ngafhi hune a bva hone? Naa u na garaṱa ifhio
ya vhuḽedzani? Ndi wa dzangano ḽifhio? A ri ḓivhi uri u bva
ngafhi. O vha a tshi tou vha bambukwa o bebwaho nga nnḓa
ha mbingano. Mulandu, ri nga mu tsitsa lwa minete i si gathi
hafha huno ra kona u ni sumbedza nga milayo…’’ Vho vha vha
na ndugelo ya u ita zwe vha ita zwi tshi ḓa hafho. Ndi ngani?
Ngauri vho balelwa u vhona uri O vha a Ipfi ḽo fhulufhedziswaho
ḽa awara. Nḓila nthihi fhedzi ye vha kona u limuwa ngayo, ndi
musi Yesu a tshi bveledza Ipfi nga u kona u vha vhudza zwi re
dzimbiluni dzavho, zwe vha vha vha tshi khou ita…O vha a
Muporifita u ya nga ha Ipfi ḽa Mudzimu. Zwe A vha a tshi amba
zwo vha zwi tshi khunyelela, ipfi ḽiṅwe na ḽiṅwe, ipfi nga ipfi.
47 O vha a Muporofita wa Mudzimu, Muḓinḓa, Mudzimu
Muporofita. Hu si…Ho vha—vha a hone murahuni, muporofita
wa Mudzimu, huno hoyu ndi Mudzimu Muporofita, hu si

muporofita wa Mudzimu. Ho vha hu Maḽeaxe, Yeremia, na
Yesaya, na Eḽiya, na vho raloho, fhedzi hoyu o vha a Mudzimu
Muporofita, hu si muporofita wa Mudzimu. Ni khou kona u zwi
wana zwino?

Vhaporofita vhoṱhe vho sumbedzaho vhutshilo Hawe nga
zwipiḓa, vho tamba tshipiḓa tshavho, fhedzi Khaye ho vha hu
Vhuḓalo ha vhaporofita vhoṱhe. Vhaporofita, Ipfi ḽa Murena ḽo
ḓa khavho, vhaporofita, fhedzi Iḽi ḽo vha ḽi Ipfi na Muporofita,
Muthu muthihi. Ni a vhona?
48 Zwino, zwino, musi muthu a tshi ṱanganedza Kristo nga
nḓila ine A vha ngayo, a ni koni u ṱanganedza sa u vha…Ni a
vhona? Zwino, vhaṅwe vhavho vha ri, “Zwo ralo, ndi Muḽuṱere.”
Zwo ralo, a hu na tsho khakheaho kha izwo, fhedzi Magoni ha
ḓifushi nga hezwo. Ni a vhona? Ndi nga nḓila ye zwa vha zwo
yesa ngayo; ndi zwiḽiwa zwi zwiswa zwa ḽeḽo ḓuvha.

“NdiMuwesiḽeni.’’ Zwo luga hezwo, fhedzi ni khou tshila kha
zwa murahu. Ni a vhona?

Zwino, havhaḽa vhathu vha ri, “Mulandu, ri na Abraham ndi
ene khotsi ashu.”

Muporofita houḽa o ri, “Mudzimu u a kona u vusa vhana u
bva kha hayamatombo a tshi itela Abraham.”Ni a vhona?

“Ri vha hetshi. Ri vha hetshiḽa.”
Izwo a zwi ambi…O ri, “Inwi mirafho ya dziṋowa, ndi nnyi

we a ni tsivhudza u shavha vhuhali? Ni songo thoma u ri, ‘Khotsi
ashu ndi Abraham,’ ngauri Mudzimu u a kona u vusa matombo
a vha vhana vha Abraham.” Ni a vhona?
49 Zwino u vha ratheolodzhi o pfumbudziwaho zwavhuḓi a
zwi ṱutshelani nazwo. U vha na vhuhwavho na vhuthu a zwi
ṱutshelani nazwo. Ndi mini tshe tsha ita uri A si fane na vhaṅwe?
O vha a Ipfi ḽo itwa ṋama, hu si Ipfi ḽa tshifhingani tsha Mushe,
Mushe o vha a ḽa ḽia ḓuvha, Ipfi; hu si Ipfi ḽa maḓuvha a Noaxe,
Noaxe o vha a Ipfi ḽa ḓuvha ḽeḽo; hu si ḓuvha…Ipfi ḽa ḓuvha
ḽa Eḽiya, Eḽiya o vha a Ipfi ḽa ḓuvha ḽawe; fhedzi O vha a Ipfi
ḽa tshenetsho tshifhinga, huno vho vha vha tshi khou tshila kha
zwa murahu.
50 Zwithu zwi fanaho zwi a dovholola! Ndi hone vhuṱanzi ha
Muya Mukhethwa, musi Mudzimu a tshi ni dzumbululela huno
na zwi vhona, A RALOMAAMBAMURENAna zwi ṱanganedza.
Hu si zwine na vha zwone, zwe na vha ni zwone, kana hu
si tshithu ngazwo, ndi zwe Mudzimu a ni itela zwino. Khoho
vhuṱanzi.
51 Yeso u ri…Uri ṋea vhuṱanzi ha Muya Mukhethwa, Yohane
14. O ri, “Ndi na zwithu zwinzhi zwine nda ṱoḓa u ni vhudza. Thi
na tshifhinga tsha u zwi ita, fhedzi musi MuyaMukhethwa u tshi
ḓa, U ḓo ni vhudza, a ni humbudza zwithu zwe nda ni vhudza,
nahone u ḓo ni sumbedza na zwithu zwino khou ḓa.” Naa a ni

zwi vhoni? Khoho vhuṱanzi. Ndi u amba zwi re phanḓa na zwi
re hone…u vha na ṱhalutshedzo Khethwa ya Ipfi ḽo ṅwalwaho.
Zwino, izwo a si vhuṱanzi ha muporofita?
52 Muvhoni Bivhilini ho vha hu muthu ane a kona u bvumba
huno zwi ḓo vha nga u ralo, kokotolo, hu si na muthu we a mu
vhea zwanḓa, ndi mpho heyo. Muporofita u tou tiwa nahone
o bebelwa u vha muporofita. Ni a zwi vhona? Vhutshilo hawe
hoṱhe ndimuporofita, zwi tou vha ofisi. Ndi hune vhathu…
53 Vhunzhi ha dzimbudziso hafha: “Zwo ralo, naa Muselwa u
ḓo…?” “Naa izwi…?” “Tshivhidzo na…” Ni a vhona? Ni—
ni nga si kone u fhandekanya zwine zwa vha zwone. Muselwa
ndi Muṋangiwa wa Mudzimu. Tshivhidzo tshi fhira kha…Ndi
havho hune Ya ri, “Na nnyi na nnyi a no funa, irini a ḓe.” Fhedzi
Muselwa ndi Muṋangiwa waMudzimu.
54 Hu na ofisi ṱhanu dzo ṋangiwaho nga Mudzimu. “Ngauri
Mudzimu o vhea Tshivhidzoni vhaapostola, vhaporofita,
vhadededzi, vhafunzi, vhaivangeli.” Mudzimu o zwi ita hezwo.
Muthu u namadikoni na zwo raloho, na zwithu zwoṱhe, fhedzi ni
a vhona, fhedzi Mudzimu o ta Tshivhidzoni u itela u khunyelela
ha Tshivhidzo; ni nga si zwi fhandekanye.
55 Zwino, Muya Mukhethwa, musi U tshi ḓa, Ndi ṱhanzi kha
inwi (ni a vhona?) uri heḽi Ipfi ndi ḽa vhukuma, Ipfi ḽa ṋamusi, hu
si Ipfi ḽa Luther, Ipfi, hu si ḽa Mushe. Ri ṱanziela uri ndi Ngoho,
fhedzi ndi ḽiṅwe ḓuvha.
56 Zwino, mini-ha arali Yesu a ḓa a ri, “Zwino, vhunga Mushe
o ḓa a ni bvisa Egipita, ndo ḓa u ni isa huṅwe fhethu”? Mini-
ha arali A ri, “Kha ri yo shuma nahone ri fhaṱe gungwa. Ndi—
Ndi nṋe Murena Mudzimu, Ndi—Ndi khou ya u nupelisa shango
zwino. Ndi yo nupedza shango, ḽoṱhe”? Mulandu, U ḓovha o bva
kha…Ni a vhona, Maṅwalo ha ngo ri U ḓo ḓa nga hei nḓila.
Ni a vhona? O vha a tshi ḓo vha a si Mesia. Hu si na ndavha uri
O fhaṱa gungwa ḽi ngafhani, kana uri O itani. O vha a tshi ḓo
vha…O vha a tshi ḓo vha a sa swikeleli u vha Mesia. Haḽeḽuya!
Khezwo-ha! Ndi ṱhoḓea! Ee, muṋe wanga!
57 Vhakorinta ya u Thoma 13 i amba hezwi: “Musi zwi si
tshiṱahe zwi tshi bvelela, izwi zwi re tshipiḓa zwi ḓo fheliswa.”
Zwino zwoṱhe hezwi u fhufha nṱha na fhasi sa ṅwana, u
lingedza u amba nga dzindimi, na zwiṅwe hezwi zwoṱhe,
musi zwi si tshiṱahe…Huno ri nayo ṋamusi, nga thuso ya
Mudzimu, ṱhalutshedzo ya Ipfi ḽa Mudzimu ḽo khunyelelaho na
u khwaṱhisedzwa ha Muya! Zwenezwo zwi ḽa zwine zwa vha
tshipiḓa zwi a fheliswa. “Musi ndi tshee ṅwana, ndo vha ndi tshi
amba sa ṅwana, nda pfesesa sa ṅwana; fhedzi musi ndi tshi vha
munna, ndo laṱela kule zwiito zwa vhuhana.” Amen! Ndi a funza
ndi sa swike khazwo hezwo zwithu.
282. Mukomana Branham…(Ndo fhedza iyo? Ndo fhedza nga

ha ndovhedzo ya Mukhethwa…Ee, ndi zwezwo nga

hazwo, a zwi ngo ralo? Zwo luga. Mpfareleni, arali
ndi sa khou zwi wana, itanu nkhangwela. Ndi…Hedzi
ndi mbudziso dza vhuḓi. Ni nga dzula vhusiku hoṱhe
kha mbudziso nthihi, mukomana, nahone wa fhedza u
songo i kwama.) Ndi a ni livhuwa sa muḓinḓa wa
Mudzimu, u tenda…na uri ndi tendaMulaedza waNgoho.
Mufumakadzi wanga ha ṱoḓi u nthetshelesa…u amba
tshiṅwe na tshiṅwe…u amba tshiṅwe na tshiṅwe nga
hoyu Mulaedza, ha ṱoḓi u thetshelesa na theipi na nthihi.
Ndi khakhathini ya u tshuwa mushumoni wanga hafhu.
Ndi khou ṱoḓa mufumakadzi wanga a tshi tenda na u
rabelela vhananga. Mukomana Branham, ndi khou ṱoḓa
u vha ṱhama ya Mudzimu…ndi khou ṱoḓa u wanala kha
lufuno lwa Mudzimu kha vhutshilo hanga. Ndi khou ṱoḓo
u vha muḓinḓa Wawe. (Huno hoyu muthu o saina “hafha.”
Imani lwaminete.)Musi ndi kha ḓivhamuṱuku, ndo vhudza
vhathu vhoṱhe uri ndi khou ṱoḓa u vhamureri. Thi ḓivhi uri
Murena vha khou ṱoḓa ndi tshi itani. Ndo ḓiimisela u ita
tshiṅwe na tshiṅwe ndi tshi itela Murena. Waṋu Murenani.

58 Zwino, mbudziso yavhuḓi. Zwino hoyu munna u na
vhungoho. Mufumakadzi wawe, mufarisi wawe ane a vha
tshipiḓa tshawe…Ndi nga engedza zwiṅwe kha izwi?
Vhakomama vhanga, ndi amba hezwi nga Dzina ḽa Murena.
Ḽiṅwe ḽa haya maḓuvha, Murena vho zwi funa, ndi humbula uri
ndi ḓo bvela phanḓa nda ita theiphi ya Mbingano na Ṱhalano
(ni a vhona?), ndi ḓo i ḓisa hanefha kha thaberenakeḽe. Arali
ya fhandekanya, i ḓo ḓi sokou fhandekanya. Fhedzi ri ḓo zwi
tikedza uri ndi Ipfi ḽa Murena.
59 Lavhelesani, vhakomana vhanga. Thetshelesani hezwi. No
vha ni tshi zwi ḓivha uri tshifhinga tshinzhi ni wanamufarisi a si
ene hafha ḽifhasini? Maṱo a vhuḓi a buraunu, kana buḽuu, kana
a gireyi zwa ni dzhena u swika kha tshipiḓa tshine a ni—tshine a
ni ngo fanela u vha no tshi thetshelesa. Vhunzhi ha vhanna vha
a zwi limuwa hezwo.
60 Munna ano khou vhinga u tea u livhana nazwo u thoma nga
thabelo. A ni tei u ṋanga mufumakadzi nga uri u na mbonalo
yavhuḓi nga nnḓa, fhedzi o naka nga ngomu, hoyo ane a ḓovha
mme a vhana vhaṋu.
61 Ndi a zwi ḓivha uri hezwi zwi ḓo pfala zwi si zwavhuḓi u
bva kha mureri u amba hezwi kha phuḽuphithi. Fhedzi ndo vha
ndi tshi tshimbila na—na vharengi vha dzikholomomusi ndi ngei
Vhukovhela. Ri ḓo renga kholomo dza u beba, vho vha tshi khou
ṱoḓou thoma danga. Huno ndo guda zwinzhi hangei zwine…
musi ndi tshi limuwa vharengisi na zwithu zwe vha vha vha
tshi khou ita, havho vharengi. Ndo vha ndi tshi anzela u ya na
mukalaha, o vha a tshi ḓa hafha tshivhidzoni na nṋe, nda mu isa
kha Kristo, mudzia u sa tenda o khunyelelaho tsha u tou thoma,
Vho. Jeverez. Vhunzhi ha vhoinwi ni a vha humbula, rabulasi u

bva Colorado. Ri ḓo tshimbila, huno vha ḓo swika kha…kha
kholomo.

Ndo vhona ṋamana ya dzekiso i tshi khou rengiswa lwa
zwigidi zwa fumi na nthihi wa dzidoḽara, ṋamana ṱhukhu
vhukuma; i sa athu dzekiswa. Nṋe nda ri…na Jeff a ri, “Khavhe
ndi na tshelede, ndo vha ndi tshi ḓo i shumisela hei ṋamana.”

Huno nda humbula, “Zwino, ndi rabulasi; u pfesesa bindu
ḽawe.” Nda ri, “Jeff, ndi ngani u tshi ḓo…Ndi dzifhio ṱhoḓea?
Ndi Hereford. Heiḽa yo rengisiwaho a si kale ngamaḓanamararu
a dzidoḽara, kha nṋe, i vhonala i ṋamana khulwane na zwiṅwe
zwoṱhe.”
62 A ri, “Lavhelesani, Billy, hu na tshithu tshithihi tshine a
u tshi pfesesi kha u renga kholomo.” A ri, “Ndi humbula uri
u tea u farelela kha nḓila yau ya u funza.” Fhedzi a ri, “A
u pfesesi dzikholomo.” A ri, “Zwino, lavhelesa ṋamana heiḽa
hafhaḽa fhasi.” Ra tshimbila ra livha hanefho ngei fhasi. A ri, “U
a vhona ayo mazwondolele a maṱo khayo?”

Nda ri, “Ee.”
A ri, “Vhana vhayo, na vhaḓulu vhayo, na vhaḓulu, ḓulwana,

vhaḓulu vha ḓo vha na ayo mazwondolele.” Huno a ri, “Dzi ḓo
ḓi gidimisela thambuloni. Dzi nga si vhe mme kha zwi ṋamana
zwayo.” Huno a ri, “Ni nga si vhuye na dzi khwaṱhisa; a dzi
nga ḓo ni itela ṋama.” A ri, “Lavhelesani heyi ṋamana ṱhukhu
ino khou rengisiwa. Sedzani uri i na vhulenda hani. Lavhelesani
uri tshifhaṱuwo tshayo tsho ḓala mulalo hani, ku sedzele kwa
vhuthu, a hu na u zwondolola maṱoni ayo.” A ri, “I ḓo vha
mme vhukuma kha zwi ṋamana zwayo; na zwi ṋamana zwa zwi
ṋamana zwayo, na zwi ṋamana zwa ṋamana dzayo zwi ḓo bvela
phanḓa nga u ralo.” Huno a ri, “Dzoṱhe dzi ḓo vha vhomme, arali
dza wana mboho ya dzekiso ya vhukuma kha heiḽa ṋamana (ni a
vhona?), hezwo zwi ḓo ita vhana vhadzo. Fhedzi mazwondolele
haaḽa a dzulela u ita danga ḽa dzikholomo dzi si dza vhuḓi, arali
munna a tshi khou lingedza u renga kholomo.”

Nṋe nda ri, “Ee, muṋewanga! Ndi a livhuwa.”
63 Zwino zwi a fana na kha vhafumakadzi. Ni dzhia muṅwe wa
avho vho no pennda tshifhaṱuwo na maṱo o ḓodzwaho zwithu,
vha sedzea sa tshipuka tsha luṅwe lushaka, a tshi lingengedza
u ḓi bvisa kha vhathu, a nga si ite tshithu. U ḓo dzulela u
shavha tshifhinga tshoṱhe. Zwino Vhukriste a si lunako lwa
nga nnḓa, lu nga ngomu: lwa mulalo, vhudziki, vho ḓiṱama
nga mulalo, muya wa vhudziki, zwine zwa vha wone mutengo
muhulu phanḓa ha Murena. Ndi zwine ra khou ṱoḓou vhona
zwone kha vhafumakadzi, na vhanna, na nnyi na nnyi. Zwino…
283. Mukomana Branham: Dzimbudziso: Zwo tea naa arali

mufumakadzi wa Mukriste a tshi ambara madzanga o
nyadzeaho, sa vhulungu ha nikiḽisi kana zwiṅina?

64 Zwo ralo, Khaladzi, ndi a zwi ḓivha uri hezwi zwi amba
zwinzhi kha inwi, na kha nṋe zwi amba zwinzhi uri ni vheye
fhulufhelo ḽaṋu kha nṋe uri ndi ḓo ni vhudza ngoho. Zwino
elelwani, Bivhili i ri, “Musi ni tshi ḓinakisa, ni songo ḓiṱama
nga—nga madzanga a mutengo wa nṱha, na malungu, na tshaka
dzoṱhe dza madzanga ano ambariwa, fhedzi kha hu vhe u ḓi
nakisa ha mulalo, na u dzika, na muya wa vhulenda (zwine ndi
kha ḓi bva u zwi redza), zwine zwa vha mutengo muhulu phanḓa
ha Murena.”
65 Zwino, a thi khou amba uri nga hezwo, Khaladzi, uri arali no
vha ni na phini…Zwino, hezwi ndi nṋe hu si Murena. Arali ni
na phini ine na khou ṱoḓou u i ambara, kana vhulungu ha nekiḽisi
ye na rengelwa nga munna waṋu, kana khaṅwe waṋu…zwo no
nga zwenezwo zwine na ambara, zwino, kha nṋe, a thi humbuli
uri zwo vhifha. Zwino, hezwo hu tou vha nṋe. Zwino limuwani,
ndi pfale; u tou vha muhumbulo wanga. Fhedzi ndi humbula uri
ndi nga nḓila ine na zwi ita ngayo; ndi nga nḓila ine na zwi ita
ngayo. Ni a vhona? Ndi tshipikwa nga murahu hazwo. Zwino
musi ni tshi vhona uri zwi khou ni vhusa, zwenezwo ni zwi litshe.
Fhedzi ndi humbula uri na ambara rinngi yaṋu yamunyanya…
66 Zwino, ndi a zwi ḓivha uri vhoinwi vhathu vha Nazarini,
zwo vha zwi tshi anzela u vha uri no vha ni sa nga lovhedzi
mufumakadzi o ambaraho rinngi ya munyanya. Ni a vhona? A—a
thi tendi, uri zwo tea. Kha Bivhili vho vha vha tshi ambara rinngi
dza munyanya, yo vha i tshi tou vha ṱhanganelano ndi zwe vha
vha tshi i vhidzisa zwone, u mona na ṱhoho dzavho, zwipiḓa zwa
masenthe a ṱahe khayo. Fhedzi nṋe…u itela u sumbedzisa uri
vho vha vhomaliwa. Zwino, ndi elekanya uri zwo luga.
67 Arali musadzi a tshi khou ṱoḓou ambara na—na uri a
lavhelesee nga nḓila i no ṱhonifhea, o kuna, mbonalo ya
tshifumakadzini, mulandu, ndi humbula uri a hu na tshithu kha
izwo, kha nṋe. Fhedzi musi ni tshi bvela phanḓa na u ambara
hezwiḽa zwithu u vha na u ḓihudzanyana, zwenezwo ni a khakha.
Ndi zwine na zwi dzhiisa zwone.
68 Ni a humbula vhoinwi vhasadzi hanefha a si kale vho vha
vha na hezwi zwine vha zwi vhidza “zwikete zwa muṅa”? Ndi
humbula uri zwi khou vhuya hafhu, kana zwi kou tou ṋaṋa.
Nga…Ee, ndi zwone, “zwi shonisaho” zwino, madzuloni a,
“muṅa.” Fhedzi vho vha vha tshi anzela u vha na ḽitambwa
zwi si zwa kale…Vho vha vha na vhasidzana, vhafumakadzi
vhaswa…Huno a hu na zwiṅwe, vhahulwane vha a zwi ita
navho-vho, ngauri vha khou ṱoḓa u vha vhaṱuku vhoṱhe. A
thi khou amba vhoinwi dzikhaladzi, ndi khou amba vhasadzi
vha shangoni. Zwino vha ḓo gera zwi—zwikete zwavho zwa
gonyiselwa nṱha, nga tshikhala tha mulenzhe nṱha tshifhinga
tshoṱhe, zwenezwo vha ambara luṅwe lushaka lwa tshiambaro
tsha nga ngomu tshi no vhonala tshi tsha vhuḓi. Zwino musi
vha tshi tshimbila, tshi ḓo sumbedza hetshi tshiambaro tsha

nga ngomu na luḽeisi, na lulabi, kana zwenezwo zwine zwa vha
khatsho. Zwine, ni a ḓivha…
69 Ho vha hu—hu na musidzana we a ḓa kha nṋe, we a vha
a musidzana wa ha Dunkard, o vha a tshi khou tou bva u
ṱanganedza Muya Mukhethwa. O vha a tshi dzhena kha dzi
Khuvhangano dza Mudzimu, huno ho vha hu Fort Wayne,
Indiana, he nda mala hone. Huno a ḓa kha nṋe, musidzana
muṱuku wavhuḓi, huno a ri, “Khaladzi Branham, ndi ṱoḓou ni
vhudzisa mbudziso.”

Nda ri, “Zwo luga, Khaladzi, ndi mini?”
A ri, “Ni humbula uri zwo khakhea musidzana a tshi—

Mukristewamusidzana a tshi ambara ‘tshikete tshamuṅa’?”
Nda ri, “Khaladzi, hetshi ndi tshithu tshithihi tshine a—a thi

koni u tshi pfesesa. Naa ndi mini ‘tshikete tsha muṅa’?” Huno a
nṱalutshedza uri ndi mini. Ndi…

A ri, “Tshi ṱana tshikete tsha nga ngomu.”
70 Nda ri, “Ndi mini—ndi mini tshine tsha vha kha musadzi
tshine tsha nga ita uri a sumbedze tshiambaro tshanga ngomu
tshawe kha muṅwe munna-vho? Ndi mini tshine…Ndi mini—
ndi mini tshine tsha nga ita uri musidzana wa Mukriste a vhe
na mushumo na zwithu zwa u ralo? Ni nga kona u humbulela
Mukriste?”
71 Zwino, lavhelesani, munna, a hu na zwinzhi khaye zwi tshi
ḓa kha muvhili. Huno a nga, arali a nga sia tshipiḓa tsha muvhili
nnḓa, zwi nga—hu nga si vhe na muṅa khazwo. A thi khou
imelela vhanna, fhedzi vha…Ni a ḓivha uri—ndi musadzi-ḓe
ane nga lingea nga munna a songo ambaraho hemmbe na shothi
kana zwezwo zwe a ambara? Tshithu tshi no lavhelesea tshi
tsha kale-muhaga, tshi sedzea tshi tshi suvha na u ṱanganana,
Ndi…zwi a ofhisa. Ni a vhona avha vhanna afha nnḓa…Zwo
ralo, ndi humbula uri zwi nga ita uri musadzi a ṱanze u tou
lavhelesa zwithu zwa u ralo. Arali a tshi nga…Fhedzi zwino,
na dzhia mufumakadzi na mu vhea nga u ralo, ndi thembele yo
fhambanaho. Ni a zwi pfesesa? Zwo luga.
72 Fhedzi ndi humbula uri zwi tshi ḓa kha vhulungu ha nikiḽisi,
kana…Zwino, arali na mbo ḓihwalela u ngari ni bva kha
vhengele ḽa fumi wa dzisenthe hafha fhasi ni na maginethe u
kha inwi, ndi—ndi humbula uri…Mpfareleni kha hezwo, ndo
vha ndi si khou tou amba hezwiḽa nga u raḽa, fhedzi zwo—zwo
khakhea.
73 Arali hu na tshiṅwe tshithu tshe tsha itisa uri ndi ṱanutshele
lwa u thoma tshanga…ndi shoniswe nga Amerika, ndi…Ndo
vha ndi Switzerland ḽiṅwe ḓuvha, na Mukomana Arganbright
zwino ndo vha ndo wana fhethu havhuḓi nga hafhaḽa fhasi
Lausanne he ra vha ri tshi kona uwana khulwane, ṋama yavhuḓi
ya tshiṱeki, nngafha nga vhuhulwane na u mona, i tshi lemela

kararu kha tshileme tsha phaundu, ndi a humbula, uri nga
masheleni a Amerika yo vha i senthe dza furaru. Oo, ro vha
ri tshi khou tshila sa dzikhosi! Ḓuvha ḽiṅwe na ḽiṅwe ri ḓo ya
fhasi henefhaḽa. Zwino vhoṱhe hafhaḽa vha nwa veini, ni a ḓivha;
maḓi avho o vha a si a vhuḓi. Zwino nda nga si nwe iyo veini,
ngauralo nda ḓiwanela jege u bva kha…vhengele ḽa u rengisa
mishonga maḓi o kunakisiwaho. Zwino huṅwe na huṅwe ndo
vha ndi tshi tshimbila nayo hei jege. Ndi humbulela uri vhathu
vhoṱhe vho humbula u ri, “Muṱhannga u hwala tshibveledzwa
tshawe.” Zwino ndo vha ndi tshi i fara nga tshanḓa tshanga. Ra
tshimbila ra tsela fhasi huṅwe fhethu hune vhoṱhe—hu rengiswa
hei ṋama ya tshiṱeki, zwino ḽiṅwe ḓuvhaRalunakowaAmerika a
mbo ḓi bvelela nga goloi. Ndi heyi ’28 model Chevy, a na mmbwa
yo dzula kha tshirumbi tshawe zwino a ḓisa heyo nga ngomu
hafhaḽa, zwino o vha a na nnzhi…Vhuvhili ha avho vhasadzi
vho vha vha namadzanga a u ambaramanzhi u bva kha vhengele
ḽa masenthe a fumi ḽa madzanga, zwithu zwihulu, zwi lapfu, na
zwiṅina, zwo nembelela, na u pennda; zwino vhoṱhe vho vha vha
na miṅwaha ya fuṱhanu, ndi murole muthihi na nṋe. Nahone
ni nga elekanya uri vha khou ṱoḓou vha na fumiṱhanu. Fhedzi
ndi mini zwine vha khou lingedza u ita? Vha khou lingedza u
tshimbidza nḓila ya vhutshilo vho lavhelesa tshivhoni tsha u
sedza zwa murahu, u lavhelesa murahu kha zwe vha vha vha
tshi anzela u vha zwone.
74 Zwino, Mukriste ha iti hezwo. Mukriste ha lingedzi u ita zwe
a vha a zwone; ha khou sedza uri o vha a ngafhi, u sedza uri
u khou ya ngafhi. Ni a vhona, ni a vhona? Ni songo vhuya na
dzhiela nzhele zwe na vha ni zwone murahuni; nga uri no fhedza
u tshila hezwo. Ni nga si dovhe na humela murahu khazwo; zwi
kha zwa murahu. Zwino muthu muṅwe na muṅwe o no reila
nḓilani ya vhutshilo o sedza tshivhoni tsha u sedza zwamurahu u
ḓo wela mulindini; huno ngauralo na inwi-vho kha heyi nḓila ya
Vhukriste. Ni songo lavhelesa zwe na vha ni zwone, lavhelesani
zwine na khou yo vha zwone. Paulo u ri, “Ndi hangwa izwo
zwithu zwa kale, nda gidima ndo livha dzangani ḽa mbidzo
khulwane.”
75 Zwino, fhedzi zwi ita uri ni shone. Vho ḓisa hei ṱhukhu,
mmbwa ya kale ino nukha henefhaḽa zwino vha i vhea kha
ṱafula! Zwino, hezwo zwi nga ita uri muṅwe na muṅwe a ṱanze!
Zwino vho vha vha tshi khou tamba na heiḽa mmbwa hafhaḽa,
vho i vhea hafhaḽa nga zwanḓa zwavho, zwino vho vha tshi
khou ya u ḽa nga zwanḓa zwavho zwithihi! Zwino muṋei wa
zwiḽiwa a mbo ḓi ḓa hanefhaḽa, zwino a amba zwiṅwe-vho. Dr.
Guggenbuhl vho vha vha na nṋe; vha thoma u sea, vha rembulusa
ṱhoho yavho.

Nda ri, “Ndi mini—ndi mini zwe a amba?”

A ri, “Muṋei wa zwiḽiwa o ri, ‘Bvisani hetshi tshithu!’”

Vha ri, “Hai, ndiMuamerika; mu litsheni o ralo.”Ngamaṅwe
maipfi, “Ha ḓivhi zwa khwine.” Ni a vhona?

76 Musi ndi tshi swika Saint Angelo hangei Roma (zwino,
elekanyani nga hezwi), hafha Vatican hafha Roma, Italy, vha na
tshiga hafha Saint Angelo: “Kha musadzi wa Amerika: Ni sa
athu dzhena vhudzula vhafu, khou humbela ni thome u ambara
zwiambaro u itela u ṱhonifha vhafu”; tshivhidzo tsha Katoḽika.
Ni a vhona?

284. Mbudziso: Mukomana Branham, na Muselwa u ḓo vha a
ngafhi musi shango ḽi tshi thuthuba na u swa? Hu ḓo vha
hu fhethu hu no nga he vhana vha Isiraele vha vha musi
vha Gosheni musi maṱhupho a tshi wa? Naa Muselwa u ḓo
vha a tshe kha ḽifhasi musi zwi tshi itea? Arali zwo ralo,
ngafhi? Nahone Muselwa u ḓo vha a fhethu huthihi-naax
nga tshifhinga tsha u Takulelwa Ṱaḓulu?

77 Muselwa, musi shango ḽi tshi thuthuba…Tshifhinga tsha u
Takulelwa Ṱaḓulu ndi u vuswa ha vhafu na u ṱangana ha vha
tshilaho, uri…na vha tshilaho, uri u Takulelwa Ṱaḓulu hu itee.
Zwino, fhedzi Muselwa…Zwino, ni a vhona, tshiṅwe tshazwo
ndi u Takulelwa Ṱaḓulu murahu hafha phanḓa ha Ṅwahagidi.
Huno musi ḽifhasi ḽi tshi swa ndi murahu hafha ha Ṅwahagidi
na nga phanḓa ha Khaṱhulo ya Khuluṋoni Tshena. Ni a vhona?
Vhakhethwa vha ḓo vha vho dzula matungo a ḽifhasi musi
Saṱhane a tshi ḓa u mona na Ḓorobo i funeaho huno Mudzimu a
nisa mulilo na tsevhela u bva Ṱaḓulu wa vha fhelisa. Zwo luga.
Zwino, ulwo ndi Luṅwalo.

285. Hafhu, Mukomana Branham, ndi tenda uri mufumakadzi
u tea u vha wa u ḓiṱukufhadza kha munna wawe. Fhedzi
arali musadzi wa Mukriste a na munna wa muitazwivhi a
sa ḓi na kha tshumelo dzau na nthihi…a ḓa kha nthihi a si
tsha dovha…a tshi ṱoḓa musadzi wawe a tshi ita zwithu, u
ṱunyamavhudzi awe, u ambara dzishothi, na u ya fhethu hu
si na vhukhethwa, na uyu musadzi u tea u vha fhasi ha uyu
munna nga iyo nḓila? Khou humbela uri zwi ṱalutshedzwe
zwi vhe khagala, sa izwi i mbudziso i no vhudziseswa.

78 Hai, Khaladzi, a ni fhasi ha muthu o raloho. Hai zwa
vhukuma. U itela hezwi ni ḓo ṱutshela zwoṱhe na nambatela
Mudzimu. Zwino, tshithu ndi…arali ni tshi ṱoḓa…uyo munna
a tshi ṱoḓa u dzula na inwi, na dzula ni…na dzula ni
Mukriste…Fhedzi arali a khou ya u ni ambadza zwipfufhi, u
ṱunya mavhudzi, na u ita hezwi zwiṅwe zwoṱhe, na fhethu hu si
na vhukhethwa, tsha u thoma ni ṱoḓa Muvhuso wa Mudzimu na
u luga Hawe. A zwi tou ni vhofha kha muthu o raloho. “Fhedzi
ni tshi,” Bivhili i ri, “tenda ni tshi takalela na ene a tshi takalela
u dzula noṱhe (ni a elelwa izwo?), vha litsheni…”

Huno zwino, hezwi, a tho ngo ṅwala Luṅwalo fhasi, ngauri
ndo sokou i doba zwino (ni a vhona?) miniti i si gathi yo fhiraho.
Ndo doba iṅwe zwino ndi uri a thi na tshifhinga…
79 Fhedzi Paulo uri tenda fhedzi vha vha vha tshi…munna a sa
tendi a na a sa tendi…kanamufumakadzi a tshi tenda kana nga
u ralo, litshani munna ano tenda a dzule na mufumakadzi o no
tenda, tenda zwa vha zwi sa hanedzani na Mudzimu. Arali a tshi
takadzwa nga u dzula nae… “Bvelani phanḓa, Mufuṅwa, arali
ni tshi khou ṱoḓou ya tshivhidzoni, zwo luga; fhedzi a thi khou
ya. A thi tendi khazwo; a thi na mushumo nazwo. Fhedzi inwi
bvelani phanḓa; hezwo zwo luga.” Fhedzi musi a tshi ri, “Ni nga
si zwi ite,” zwino hu na phambano. A ni ngo vhoxwa nga hezwo
zwino; ni fhambana na zwoṱhe u itelaMudzimu.
286. Mukomana Branham, ndi (Kha ri ḓo vhona.)…kha muthu

ane a vha—ane a vha na a tshilaho, mufarisi o ṱalaho a
dovha a vhinga a sa thu ḓa Mulaedzani u rera?

80 Zwo ralo, kha Timoteo ya u Thoma 3:2, arali ni tshi khou
ṱoḓou iṅwala fhasi, na Tito 1 u swika kha 6 (ndo i ṅwala fhasi
hei), ndi khou ṱoḓou uri ni vhale hezwi u itela hei mbudziso.
Ni a vhona? Arali munna—arali munna a tshi tama ofisi ya
mubishopo kanamufunzi (zwiṅwe-vho tshivhidzoni), u tea u vha
na mufumakadzi muthihi. Zwo luga! Mureri. Zwino, ndi ya u
Thoma Timoteo 3:2, na Tito 1 u swika 6. Zwino, Tito1 u swika 6,
ee! Zwo luga. Zwino, limuwani zwa uri Bivhili iri uri munna a no
ṱoḓa u vhamufunzi nḓuni yaMudzimu u ḓo vha namufumakadzi
muthihi. Zwino.
287. A Funeaho Mukomana Branham, nga u tou anganyela

miṅwahani ya fumi yo fhiraho Mudzimu o ṱangana na
nṋe zwino a mphodza uri tshifhiwa tsha lufuno, kana,
a dzumbulula uri tshifhiwa tsha lufuno ndi mini, na
zwifanaho zwino thabelo yanga ndi ya…uri ndi vhuyelele.
Naa ndi ḓo ṱanganedza ndi sa athu lovha? Naa munna
wanga u ḓo pfa Ipfi, na uri ndi ite mini?

81 Ndimbudziso vhukuma. Zwino, a ri…Zwino, ndimini afha,
kana nnyi…a ri, “Munna wawe,” zwino ndi lavhelela uri hu
ḓo vha hu musadzi we amba hezwi. Zwino, o xeletshelwa nga
lufuno lwa u ranga. Ni a vhona? O—o thoma u rothola Muyani.
Zwino, Khaladzi, ṱhamusi nga uri ni kha ḓi ḓa tshivhidzoni na u
ita zwo teaho, a ni athu xeletshelwa nga tshidzo yaṋu, fhedzi no
xeletshelwa nga dakalo ḽa tshidzo yaṋu. Dafita o lilela Murena
tshiṅwe tshifhinga, “Murena, vhuyedzedza kha nṋe dakalo ḽa
tshidzo yanga.” Ni kha ḓi vha Mukriste, fhedzi nṋe…zwine na
khou ṱoḓa u ita, Khaladzi, ndi uri ni vhofholole zwoṱhe zwine na
ḓivha uri zwi itwa hani, na ṱoḓaMudzimu, na rabela.
82 “Naa munna wanga u ḓo pfa Ipfi naa, na uri ndi ite mini?”
Sa zwe nda amba matsheloni ano, itanu vha muṋo: “Ni muṋo wa
shango.” Munna waṋu u ḓo sedza kutshilele kwaṋu kwa u ofha

Mudzimu, nahone munna waṋu a sa tendi u ḓo kunakiswa kha
Murena nga mufumakadzi a tendaho. Ṱoḓani Murena, ni dzule
nga u ḓiṱukufhadza, na u rabela tshifhinga tshoṱhe, ni tshi ṋea
Mudzimu dzinduvho, na u vha na vhuthu khamunnawaṋu tenda
a vha a tshi khou takalela u dzula na inwi nga heyo nḓila.

288. U itela tshumelo dza Swondaha: Arali mufumukadzi a ita
vhukhakhi na…(Zwino, imani lwa miniti; ndi khwine ndi
tshi thoma nda vhalela nṋe muṋe. Ni a vhona? “…na
munna o malaho, a rembuluwa nahone a zwi lulamisa u ya
nga…u fanela u…munna na mufumakadzi vho ṱangana,
naho arali hoyu mufumakadzi a sa ḓivhi tshithu…”
Zwo luga. Hezwi zwo luga.) Arali mufumakadzi a ita
vhukhakhi na—na munna o malaho, a rembuluwa nahone
a lulamisa na munna wawe u ya nga Maṅwalo, u tea u
ya-na kha mufumakadzi wa munna we a ḓiṱanganya nae,
naho uyu mufumakadzi a sa ḓivhi tshithu ngazwo; kana
ndi mushumo wa munna u mu vhudza u thoma; kana
u tea u pfiswa vhuṱungu na khathihi? Na ri nga guma
ngafhi malugana na aya maitele u swika a tshi fhela na u
khunyelela, na uri arali hu na vhuṱama vhukati hazwo?

83 Zwo ralo, Khaladzi anga a funeaho, hu na tshithu tshithihi
tshe na ita tsho lugaho. No vha ni khazwo, ndi a humbulela, kana
muṅwe ane na mu ḓivha o vha a khazwo, maitele o khakheaho,
zwa uri no dzhia mufarisi wa muṅwe mufumakadzi na ita
maitele a vhafunani. Huno musi ni tshi zwi ita, no wa hanefho
u bva kha tshilidzi. Zwenezwo na mbo ḓi rembuluwa, huno a
ni koni u rembuluwa u swika ni tshi vhuyela murahu kha hoyu
munna na lulamisa. Ni tea u dzhia munna waṋu na ya kha hoyu
munna, zwe na zwi ita. Huno hezwo ndi zwithu zwe na vha no
tea u zwi ita; ndi Luṅwalo, no vha no tea u zwi ita.
84 Mufumakadzi o ḓa kha nṋe a si kale-kale u bva hanefha
Louisville, uri o, sa mufumakadzi muṱuku, o vha a tshi pfana
na munna na—na zwino o…O vha a tshi zwi ḓivha uri u khou
ita vhukhakhi. Huno o ḓo ṱutshela ḓorobo, a ya kha iṅwe dorobo
ya kule vhukuma, a shandukisa dzina ḽawe, a dzula na vhaṅwe
vhathu. Huno hoyu munna a mu tevhelela nahone a tshi swika
hanefho a mu vhudza uri, u na ndaka yawe. O tea u dzula o
malana nae lwa mulayo wo ḓoweleaho kana u ḓo ambulula.
(Huno musi a hanengei, o ḓo malwa nga munna wavhuḓi wa
Mukriste.) Huno a ri arali a sa ita nga u ralo, u ḓo bvisela
zwoṱhe khagala, a mu shushedza; zwenezwo-ha, o ḓo tea u
tshila na vhanna vhoṱhe vhavhili, zwe zwa vha zwo khakhea,
madzuloni a u sumbedza mavhala awe a vhukuma mathomoni.
Huno a mbo ḓi vha na ṅwana, huno zwino, musidzana u na
miṅwaha ya fumimalo ha ḓivhi uri khotsi awe vha vhukuma ndi
vhafhio vhukati ha havha vhanna vhavhili. Zwino, o swika kha
maṱambo, zwa mbo mu vhuela. Zwino, ndi mini zwine a nga ita?
Nṋe nda ri, “Hu na muthihi fhedzi…”

A ri, “Arali nda vhudza munna wanga, u ḓo nṱala; nahone
arali nda…ṅwananyanawanga a zwi ḓivha, u ḓo ḓivhulaya.”
85 Huno nṋe nda ri, “Arali na dzula nazwo mbiluni yaṋu, ni
ḓo ya heleni. Zwino, ḓiṋangeleni inwi muṋe.” Hu na tshithu
tshithihi tshi no tea u itwa, ndi u kulumaga vhutshilo haṋu.
Hezwo ndi zwone zwa vhukuma. Ivhani wa ngoho.
86 Ni a ḓivha, tshifhinga tshinzhi kha mabono, uri vhathu
vha ḓa hani, vhafumakadzi na vhanna; Muya Mukhethwa u
bvukulula hezwi zwithu zwe na ita fhasi vhutshiloni na (no no
pfa ngazwo na u zwi vhona, ni a ḓivha. Ni a vhona?), na u amba
zwithu zwine vha tea u ita.

Vha ri, “Zwo ralo, ndo—ndo no zwi lugisa na Murena.”
Fhedzi ni zwi koloda munna waṋu kana mufumakadzi waṋu u
ya u vha vhudza. Ndi zwa vhukuma. Ni tea u bula hezwo.
87 Zwino, hoyu muthu, arali hu ene a re na mulandu, o zwi
ita; o ya kha munna wawe. Zwino, no ḓikunakisa, Khaladzi,
ngauri vhukati…No—no ita vhupongwe kha munna waṋu. No
ya kha munna waṋu na ḓikunakisa kha munna waṋu, zwenezwo
no ya kha uyomunna namunnawaṋu na ḓikunakisa henefho. No
kuna. Arali munna waṋu a bvela phanḓa na—na u ṱoḓou tshila
na inwi, zwi khae. Ha tei u zwi ita zwino, fhedzi u—fhedzi arali
a tshi ṱoḓa u dzula na inwi a ni hangwela, zwino ni vhe musadzi
lwo linganelaho u sa dovha u vha na mulandu wo raloho. Fhedzi
arali a sa ni hangweli, zwenezwo ndi ya—ndi mafhungo awe. A
nga ni ṱala. Ndi zwa vhukuma.
88 Fhedzi zwino, munnawe na ita hezwi nae, zwino, ndi ene ane
u tea u ya khamufumakadzi wawe a dzhia mufumakadzi wawe a
vhuya kha inwi. No tamba tshaṋu tshipiḓa, zwino ndi tshifhinga
tshawe uri a tambe tshawe tshipiḓa. Ni a vhona? Tsha vhuvhili
tshipiḓa…
89 Hoyu mufumakadzi o vha na nyito na munna, huno a dzhia
munna wawe, a ḓibula, a ya kha munna a ḓibula khazwo, a
zwi lugisa. Zwino, uyu munna a tevhelaho ndi munna o malaho
nae-vho; zwino, u tea u ya kha mufumakadzi wawe a dzhia
mufumakadzi wawe a vhuya murahu kha hoyu mufumakadzi.
U bva afho zwo luga. Ni a vhona zwine nda khou amba? Zwo
fhela u bva hafho. Fhedzi nga nnḓa ha izwo, ni ḓo vha ni kha
ḓi vha na mulandu, na vhudzivhani ha mbilu yaṋu ni ḓo vha no
haṱulea.
90 Ndo vha ndi na mufumakadzi ane a si kale-kale hangei nṱha
o vhaho nazwo hezwi zwithu u bva nga Nndwa ya Ḽifhasi ya u
Thoma. Huno a ri, “Oo, Khaladzi Branham.” O fhedza maḓana
a dzi doḽara kha vhaḓivhi vha muhumbulo na zwoṱhe. Ndo vha
ndo dzula ndo mu lavhelesa kha ulwo lufhera. Meda o mu ḓisa
hafhaḽa nṱha. O vha o dzula o puta sagadugu kha zwanḓa zwawe
sa zwezwo, a ri, “Ndi pfa uri shango ḽi khou ya u thuthuba, huno
nda…” zwoṱhe nga heyi nḓila.

Nda sokou dzula hanefhaḽa. Nda ri, “Zwino, hu na zwiṅwe
nga ha…Ni na zwiṅwe vhutshiloni haṋu huṅwe fhethu?”

“Hai, ndimudedekadzi wa tshikolo tsha Swondaha.”
Nda ri, “Zwo luga.” Nda dzula hanefhaḽa zwiṱukunyana nda

lavhelesa. Nda ri, “Ndi khou vhona goloi dala ṱhukhu, ni na
munna wa mavhudzi a muvhala wa buraunu, na tshidimela tsha
ṱodou u tshaisa hei goloi.”

…?…Ari, “Ni songo vhudzamuthu hezwo!”
Nda ri, “Munna waṋu o vha a kha mmbi nga hetsho

tshifhinga.”
A thoma u lila, a ima nga milenzhe, “Ni songo zwi vhudza

muthu na muthihi.” Ni a vhona? Zwo vha zwi hangei kha luvalo
lwawe lwa vhuvhili. A ri, “Ndo ḓibula hezwo kha Mudzimu
kale kale.”
91 Nda ri, “Fhedzi thomani u ima lwaminiti. A ni ngo khakhela
Mudzimu. No khakhelamulangawambingano yaṋu. Ni khou tea
u humela khamunnawaṋu na lulamisa hezwo zwithu u thoma.”

A ri, “U ḓo nṱutshela.”
Nda ri, “Zwi a fana Mudzimu vho ni ṱutshela musi. Zwino-

ha, ndi ufhio ane na khou ṱoḓa a tshi ni ṱutshela?” Nda ri,
“Iyani khae.”

Huno a ri, “Oo, ndi—ndi…Uḓo ita hezwi, huno ndi na vhana
vhavhili.”

Nda ri, “Zwo ralo, ndi zwenezwo fhedzi zwine nda nga ni
vhudza. Muḓivhi wa muhumbulo ha ngo vhuya a bvukulula
hezwo kha inwi, fhedzi Muya Mukhethwa wo dzumbulula;
nahone a thi athu vhuya nda ni vhona vhutshiloni hanga.”

A ri, “Hezwo ndi zwa vhukuma!” A ri, “Zwo ralo, ndi—ndi
nga si kone u mu vhudza.”

Nda ri, “Zwo ralo, ndi…Ndi takelela u ṱangana na inwi.”
Nda ya kha luṅwe lufhera, ambo ḓi vhuyelela nga hafhaḽa.

Meda a ri, “U khou ṱoḓa inwi nga hafhaḽa hafhu.”
Nda dzhena hafhaḽa; huno nda ri, “Ni ṱoḓa ni?”
Huno ene a ri, “Khaladzi Branham, ndi nga si kone u vhudza

munna wanga hezwi!”
Nda ri, “Munnawaṋu ndimuthu a na ṱhoho ntswu.”
“Ee!”
Nda ri, “U na zwi no fana zwine a tea u ḓibulula kha inwi

ngazwo.”
A ri, “Oo, hu si munna wanga!”
Nda ri, “Ndi khwine ni tshi yo u mu dzhia hahone ni ḓe

hafha.” Nda ri, “Ni a mu ḓivha musadzi wa u rali, a no ambara

rokho ya pinnki, o no shuma dziofisini dza iṅwe khamphani ya
dzigoloi?”

A ri, “Ee!”
Nda ri, “A vhamu vhidzi nga ḽiṅwe dzina?”
“Ee!”
Nda ri, “Vhege mbili dzo fhiraho vho dzula fhasi ha muri

wa mubitshini na…ho pakwa goloi ya Chevrolet ya buraunu ya
ṱhanziela ya u reila ya nomboro nngede-nngede, zwino vho vha
kha maitele a fanaho.”

A ri, “Hu si munna wanga!”
Nda ri, “Zwo luga, iyani ni mu dzhie ni ḓe hafha.”
A ṱuwa. Miniti i si gathi, khevha vho vhuya murahu. A ri,

“Ndi ngoho!”
Nda ri—nda ri, “Ni a vhona? Zwino iyani ni vhudze

Mudzimu!”
92 Fhedzi tsha u thoma ni sa athu ḓa aḽiṱareni na humbula uri ni
fanela, iyani u thoma ni lugise hezwo. Zwino tenda hoyu muṅwe
a sa ṱodi u vhudza mufumakadzi wawe…Hoyu mufumakadzi
o ḓi kunakisa. Zwino, zwi khae na munna wawe. Fhedzi hoyu
muṅwe munna na mufumakadzi wawe vha tea u kunakiswa
khazwo. Zwino a ni koni…Naho na itani, zwi ḓo ni salamurahu
tenda ni kha ḓi tshila u swika ni tshi zwi ṱanzwa zwa kuna. Hu
na nḓila nthihi ine na nga zwi ita ngayo: U zwi bulula. Arali zwi
tshi ni ṋurula lukanda, zwi iteni naho zwo ralo. Ambani ngoho,
zwenezwo no zwi wana nga nḓila kwayo. Amen!
93 Ndi khou pfa kha theiphi vhanzhi vha tshi ri, “A si zwa
vhukuma.” Fhedzi zwi lingedzeni luthihi ni ḓo vhona arali zwi
si zwone. Zwo luga.
289. Mbudziso ya Swondaha nga matsheloni: (Pfarelo ndi

tshetshi tshifhinga, fhedzi…) Kha tshikhala tsha u
ṱanganedza Muya Mukhethwa, kana ndovhedzo ya Muya
Mukhethwa, hu na phambano naa? Naa muthu u a amba
nga dzindimi? Arali hu si tshifhinga tshoṱhe, ndi hufhio u
sumbedziswa hune ha ḓivhea?

94 Zwo ralo, ḓanu humbula mme a tshi khou beba ṅwana a
fhedza a sa zwi ḓivhe? U ḓo vha o dzidzivhala uri a sa zwi
ḓivhe. Na inwi ni nga si ṱanganedze Muya Mukhethwa ni sa zwi
ḓivhe. Hu na zwi no itea nga ngomu haṋu. Ni a vhona? Hu na
tshithu tshi no ni shandukisa. Vhuvha haṋu hoṱhe, vhuvha haṋu
ha tshimuya vhu itwa vhuswa hafhu, huno ni vha tshivhumbiwa
tshiswa kha Kristo, sa zwine Bivhili ya zwi vheisa zwone,
tshivhumbiwa tshiswa khaKristo. Ni a zwi ḓivha.
95 Zwino, ni ri, “Mukomana Branham, zwenezwo a ni tendi uri
muthu u tea u amba nga dzindimi uwanaMuyaMukhethwa.”Hu
si u sumbedza uri u naMuyaMukhethwa.

96 Ndo vha ndi tshi tama muraḓo muṅwe na muṅwe wa
tshivhidzo tshanga a tshi amba nga dzindimi. Ndi funa vha tshi
ita nga u ralo, na uri arali…ndi tenda uri na humbelaMudzimu,
Mudzimu u ḓo ni fha dzone. Fhedzi irani ndi ni vhudze; ndi
ḓivha vhathu vhanzhi vha no amba nga dzindimi vha si na Muya
Mukhethwa. A hu na mufunzi ane a vha na ngoho kha ene muṋe
na tshivhidzo tshawe fhedzi a no ḓo vhudza tshivhidzo tshawe
zwi fanaho. Saṱhane u a kona u edzisela hezwo.
97 Paulo u ri, “Naho ndi tshi amba nga ndimi dza vhathu na
vharuṅwa, naho nda ṋekedza muvhili wanga uri u fhisiwe sa
tshiṱhavhelo, naho ndi tshi ṱalukanya zwiphiri zwa Ipfi, naho
ndi tshi ṋea vhashayaho ndaka yanga yoṱhe, na zwoṱhe hezwi
zwithu, ndi si na lufuno, ndi vha ndi si tshithu. Ndi na lutendo lu
no takula dzithavha na zwo raloho; ndi kha ḓi vha ndi si tshithu.”
Zwenezwo a ri, “Zwine zwa vha tshipiḓa zwi ḓo fheliswa musi
zwi si na tshiṱahe zwi tshi ḓa,” kana, “musi zwi si na tshiṱahe
zwi tshi ḓo ḓivhadzwa.”

Zwino, ndi na mbudziso khazwo. Ndi na fulufhelo ndi ḓo i
wana madekwana a ṋanusi, nga uri hu iteani musi Mapfundo
a tshi pfuṋululwa. Nahone ndi humbula uri ṱhamusi zwi ḓo ni
bvisela khagala kha heyi mbudziso.

290. Mbudziso: Mukomana Branham, ndi mini zwine ra tea
u ita? Hu na tshithu tsho dzulaho kha nṋe tshine a thi
koni u phuletshedza khatsho. Khalaṅwaha yo fhiraho,
ndo ḽora ndo xela kha muṱavha mutshena. Ho vha hu
tshi vho ita luswiswi; ndo vha ndi tshi khou konḓelwa u
wana nḓila yanga. Hoyu muḽoro wo dzula na nṋe u bva
khalaṅwaha yo fhelaho. Zwino, ndi tou nga muthu a no
khou tshimbila swiswini. Murwawanga (E-r-v-…), Ervin,
na mufumakadzi vho vha vho katelwa kha muḽoro wanga.
Zwino, na vhone vha swiswini-vho. Ri kha u hanganea—ri
kha khanganeo. Ndi a tenda uri Mudzimu u ḓo ni sumbedza
uri ndi—ndi mini zwi re mbiluni dzashu zwino. (Vho-
Mme…Oo, zwo luga.) Arali ro tshinya kana fhethu huvhi,
ri vhudzeni. Ri khou ṱoda u luga.

98 A thi ḓivhi hoyu mufumakadzi, fhedzi ndi pfa uri arali ni
fhano, mufumakadzi, zwino hafha ndi thaidzo yaṋu. No tendela
tshiṅwe tshithu tshi tshi itea kha inwi tshe tsha ni ita uri
ni tshuwe, ngauri u vha kha muṱavha mutshena zwo imela u
“kuna na u luga.” Huno ni khou to tendela Saṱhane a tshi vhea
tshithihi nṱha haṋu. Muḽoro waṋu wo sumbedzisa uri a hu na
tsho khakheaho. Ni tou vha no tshuwa, nahone nga u ita hezwi na
u humbula hezwi, ni khou itisa uri muṱa waṋu woṱhe u tshuwe.
Ṱutshelani u zwi ita; vhilani ndugelo dzaṋu dze na ṋewa nga
Mudzimu. Muḽoro waṋu wo zwi sumbedzisa nga ṱhalutshedzo
uri no vha ni muṱavhani mutshena. Zwoṱhe zwo luga. Ndi inwi,
inwi muṋe, u tshuwa.

99 Huno na litsha muthu muthihi wa muṱa a tshi tshuwa, zwi
pfukela kha a tevhelaho, na kha a tevhelaho, zwino tsha u thoma
noṱhe no ṱanganana na u bvela phanḓa. Hunomuṅwewamuraḓo
wa muṱa u mbo ḓi kwata nga zwiṅwe, zwi kwatisa na muṅwe,
na muṅwe, na muṅwe, tsha u thoma tshine na tshi ḓivha muṱa
woṱhe wo kwata. Ndi Saṱhane. Zwenezwo arali muthu muthihi
wa muṱa a nga takala, litshani vha takale vhoṱhe nae. Ngauralo
muṅwe namuṅwewamuṱa kha lingedze u ita hezwo.
100 Lingedzani, muṅwe na muṅwe wa vhoinwi vhana, u thusa
baba waṋu, mma. Mma, vha…Baba, vha lingedze u thusa
vhana. Ni songo tenda hohu u tsikeledzwa, muya wa u sa tenda
u tshi sendela tsini haṋu. Ni Vhakriste vhoinwi. No bebwa nga
Muya wa Mudzimu. Ni muṋo wa shango. Ni na pfanelo dze na
ṋewa nga Mudzimu. Nahone Bivhili i ri, “Arali hu na thendo,
arali hu na maanḓa, elekanyani nga ha hezwo zwithu.” Ni songo
humbula nga zwo khakheaho.

Huno Khaladzi, ndi humbula uri ndi yone thaidzo yaṋu,
Khaladzi a funeaho.

Ndi nga dzula khazwo lwa tshifhinga tshilapfu, fhedzi u ya
nga zwe nda fhulufhedzisa, miniti ya fumbili fhedzi…Huno ndi
nga takalela u tou wana vhunzhi ha hezwi…arali zwi songo
ralo, vhuiselanimurahu ṱafulani zwino ndi ḓo zwiwana hafhu.
291. Vhaṅwe vha ri Mukomana Branham ndi Murwa wa muthu.

Ndo elekanya uri Khavhu ya Mulilo yo vha i Murwa wa
muthu. Naa ndi a khakha?

101 Zwo ralo, heyo ndi mbudziso yavhuḓi, yavhuḓi nga maanḓa.
Fhedzi a thi Murwa wa muthu, fhedzi murwa wa muthu. Huno
hu na phambano khulu. Yeso Kristo o vha a Murwa wa muthu,
MurwawaMudzimu,Murwawamuthu,MurwawaDafita.
102 Zwino, tshiitisi tsha uri ndi ngani mbudziso yo vha yo
vhudziswa hoyu muthu kana u ambiwa, ndi uri vhathu vha
nnzhia sa muvhoni, zwine a thi athu vhuya…Ndi na mbudziso
ino khou nṱasela khazwo. Ni a vhona? Fhedzi ndi—ndi—ndi…
ni—ni…Musi ndi tshi vhala hedzi mbudziso ni ḓo kona u vhona
uri ndi ngani ndi tshi fhindula nga nḓila ine nda fhindula ngayo.
U swikela ndi tshi rangiwa lwa ngoho u ita tshithu (ni a vhona?),
ndi hone ndi tshi—ndi tshi ḓo amba zwine nda tea u amba. Fhedzi
tshifhinga hetsho a tshi athu swika.
103 Ngauralo a thi mu—mu—muḓodzwa Murwa wa muthu. A thi
ḓi fhimi u vhamuporofitaWawe. Vhunzhi ha tshifhinga ndi a zwi
ambamusi ndi sa humbuli uri ndo zwi amba, ndi ḓiwanulusa kha
theiphi. Fhedzi ndi a zwi amba hezwo tshiṅwe tshifhinga, ngauri
arali ni khou ṱoḓou ṋea ṱhalutshedzo, muporofita nga ipfi ḽa
Tshiisimane hu tou vha “mufunzi.” Muṅwe na muṅwe u wa zwi
ḓivha hezwo; dzhiani ṱhalusamaipfi. Ni a vhona?Muporofita ndi
“mufunzi” fhasi ha ṱhalusamaipfi ya Tshiisimane. Fhedzi nga
fhasi ha Tshiheberu kana Tshigerika,muporofita ndi “muvhoni,

muthu a no vhona zwa phanḓa na u amba zwa phanḓa.”
Fhedzi fhasi ha ṱhalutshedzo ya Tshiisimane, muporofita ndi
“muvhoni.”
104 Ngauralo a thi ṱoḓi u ḓivhidza tshiṅwe tshithu fhedzi
mukomana waṋu. Ndi mukomana waṋu, zwino ni nga mmbidza
sa Mukomana Bill, kana Mukomana Branham, kana zwiṅwe na
zwiṅwe zwine na khou ṱoḓou ita nga hazwo. Hezwo—hezwo—
hezwo zwo luga, hezwo—hezwo zwo lugesa. Zwine na tenda
zwone, zwi fareleni inwi muṋe. Ni a vhona?
105 Huno zwino, iḽa iṅwe mbudziso ndi ifhio? Ndo mbo ḓi
ṱanganana kha hezwi, ndo hangwa uri ndi zwifhio zwithu zwa
hone. Tshiṅwe tshazwo ndi, “Ndo vha ndi Murwa wa muthu?”
na…Khetshi hafha ndi a tenda. “…Murwa wa muthu kana
Khavhu ya Mulilo ndi Murwa wa muthu?” Hai! Khavhu ya
Mulilo ndi Nḓodzo.
106 Khavhu ya Mulilo…Zwino, hezwi zwi nga ya vhudzivhani
zwiṱukunyana nga nnḓani ha musi hu vhoinwi vhoratheolodzhi,
Dr. Vayle, khaṅwe naMukomana hafha, na vhaṅwe vha vhafunzi
hafha u bva Arkansas, na ṱhama dzanga dzavhuḓi henefha, vha
ḓo zwi ḓivha.
107 Zwino, heiḽa Khavhu ya Mulilo ndi Logosi yo bvaho kha
Mudzimu. Logosi, ine ya tou vha tshiṱaluli tsha u Khunyelela
ha Mudzimu. Musi Mudzimu a tshi vha kha tshivhumbeo tshine
A nga kona u vhonala, Ho vha hu nḓodzo ya Muya wa maanḓa
we wa bvela phanḓa, Wo ḓiṱukufhadzela fhasi, u tshi tsela fhasi,
Mudzimu, Khotsi, Logosi yo vha i nṱha kha Isiraele, ye…O vha
a mukhethwa, a sa koni u konḓelela tshivhi. Ho vha ho fanela
u vha na tshiṱhavhelo tsha malofha hangei Edeni. Zwino heiḽa
Logosi yo mbo ḓi vha ṋama ya dzula vhukati hashu; zwino hafha
he hei Logosi ya dzula kha muvhili wa muthu, we wa vha u
tshiṱhavhelo…
108 Musi muthu a tshi itwa nga tshifanyiso tsha Mudzimu…
Huno zwenezwo Mudzimu a tsa fhasi kha tshifanyiso tsha
muthu u rengulula muthu; hezwi zwo ṱanganya muthu na
Mudzimu huthihi. Ḽiṱaḓulu na ḽifhasi zwa kuvhatedzana na u
mamana;Mudzimu namuthu vha kuvhatedzana sa Vhukhotsi na
vhumurwamusiLogosi i tshi vha ṋama ya dzula vhukati hashu.
109 Yesu o ri, “Ndi bva ha Mudzimu, zwino Ndi humela ha
Mudzimu.” Naa ndi zwa vhukuma? Nga murahu ha lufu Lwawe,
mbulungo, mvuwo, na u takulwa, musi muvhili wo takulelwa
nṱha u dzudzwa kha tshanḓa tsha u ḽa tsha Mudzimu…Zwino,
a thi khou amba zwauri Mudzimu u na tshanḓa tsha u ḽa,
Mudzimu ndiMuya. Fhedzi kha tshanḓa tsha u ḽa zwi amba “kha
maanḓa na vhulanguli ha Mudzimu.” Uri kha iḽo Dzina tshiṅwe
na tshiṅwe tshi re Ṱaḓulu tsho irwa nga Khaḽo na u vha fhasi
Haḽo. Zwoṱhe zwi re kha ḽifhasi zwi irwa u bva Khaḽo na u vha
fhasi Haḽo, Dzina ḽi re nṱha hamadzina oṱhe, YesuKristo.

110 Zwino, hei Logosi ye ya vha i Khae, ine ya vha Muya
wa Mudzimu, Nḓodzo, nga kha tshilidzi tsha u kunakisa tsha
Malofha, tsho ḓisa vharwa vhanzhi kha Mudzimu, ine ya vha
nḓodzo nga Logosi i fanaho.
111 Zwino, nga ḓuvha ḽa Pentekoste Yo tsela fhasi, heiḽa Khavhu
ya Mulilo, ya fhandekana nga u raḽa, na dzindimi dza mulilo
dza dzula kha muṅwe na muṅwe wavho, hu si ndimi dzavho,
fhedzi ndimi dza mulilo dzo dzula kha muṅwe namuṅwe wavho,
vhaṋangiwa, tshigwada tsha vho ṋangiwaho, vho ṱaluswa nga
hei Khavhu yaMulilo, u sumbedza uriMudzimu oḒifhandekana
kha muthu! Ni khou zwi wana? Mudzimu, Logosi, a tshi khou
Ḓifhandekana kha muthu! Mudzimu, hu si kha muthu muthihi,
U kha Tshivhidzo Tshawe ḽifhasi ḽoṱhe. Ndi tshone tshiitisi Yesu
o ri, “Mishumo ine Nda ita ni ḓo ita-vho, minzhi.” Zwino, ndi
a zwi ḓivha uri King James i ri, “mihulu,” fhedzi ṱhaluso ya
vhukuma ndi “minzhi kha hei ni ḓo ita.”Mudzimu o vha o valelea
na u dzula kha Muthu muthihi, Yesu Kristo. Fhedzi zwino O
valelwa na u dzula kha Tshivhidzo tshoṱhe shango ḽoṱhe tsha
Mudzimu a Tshilaho.
112 Zwino hafha, musi Mudzimu a hone hafha a tshi khou amba
na dzimbilu dzashu, U Afrika, U Asia, U Europe, U England.
Huṅwe na huṅwe he vhatendi vha ṱangana vhoṱhe, U henefho
vhukati havho.
113 Zwino, nga murahu ha lufu Lwawe, mbulungo, na u
takulelwa nṱha, na u ḓa ha Muya Mukhethwa, Paulo a nḓilani
yawe u ya fhasi, we a vha a Saulo, u ya Damaseko, o rwiwa nga
Khavhu ya Mulilo, Logosi. Huno houḽa Muyuda o vha a sa nga
vuwi o vhidza Khavhu ya Mulilo, “Murena,” nga nnḓani ha musi
a tshi ḓivha uri ndi Logosi nthihi ye vhathu vha hawe vha i sala
murahu sogani. Ni a vhona? Zwino, ho vha hu si Murwa muthu,
ho vha hu Logosi.
114 Zwino, ri amba hezwi nga khuliso, na lufuno, na ṱhonifho.
Ni a vhona? Sa Yesu Kristo a sa shanduki mulovha, ṋamusi,
na lini na lini, na kha maḓuvha a vhufhelo, u fana na murahu
ha tshifhinga tsha Ḽoto, kana tshifhinga tsha Ḽoto a Sodoma,
zwi ḓo dovha zwa u ralo nga ḓuvha ḽine Murwa wa muthu a
ḓo Ḓidzumbulula hafhu, a tshi Ḓidzumbulula. Zwino, kha haya
maḓuvha a vhufhelo Logosi ye ya vha i kha Yesu, zwine O
vha izwo u bva kha izwo murahu kha Khavhu ya Mulilo hafhu
nahone a tsela fhasi ḽifhasini u (ndo vha ndi tshi khou ḓo amba
tshiṅwe tshithu, fhedzi ndo lavhelesa theiphi. Vha nga si zwi
tende arali na vha vhudza. A zwi nga iti iṅwe phambano-vho.
Vho…Vhathu vha nga si zwi tende, fhedzi ndi ḓo pfuka hezwo),
fhedzi o tsela fhasi u itela, u fana na ṱhoḓuluso ya khaṱhulo i
bvelaho phanḓa.
115 Huno zwino, hei Khavhu ya Mulilo khulwane yo
ṱalukanywaho na nga khamera dza saintsi, ire fhano kha ḽifhasi

ṋamusi…Khetshiḽa tshifanyiso Tshayo tsho nambatedzwa
hafhaḽa. Ndi a tenda tshi tshe hanefhaḽa, a si zwa vhukuma
naa? Naa tshi hone afho? Lwa saintsi tsho ṱaluswa nga vha
khwinesa vhane ra vha navho. George J. Lacy, muhulwane wa
FBI kha u ṱola khanḓiso dza miṅwe na maṅwalo, a ri, “Ndo
vha ndi tshi zwi vhidza u ṱalukanya muhumbulo nṋe muṋe,
Vhafunzi Branham, fhedzi,” a ri, “tshedza tsho rwa lentsi. Ndo
tshi vhea fhasi ha tshedza tshi penyaho nda vha na u lingulula
lwamaḓuvhamaṋa kanamaṱanu. Zwino tshedza tsho rwa ḽentsi.
Huno lentsi heyi a i koni u dzhia u ṱalukanywa ha muhumbulo!”
Zwino, zwo ṱaluswa.
116 Zwino sedzani mishumo Yayo. I, vhukati hashu, i tikedza
Yesu onouḽa muthihi we a tshila Phaḽestina, Muya wonouḽa
muthihi we wa vha u Khae wo ḓa nga kha Muvhili u swika U
tshi vhuyelela kha Ṱhoho hafhu, zwine U khou vhuya hu si kale u
dzhia Muvhili. Amen! Ṱhoho i khou vhuya kha Muvhili. Ni a zwi
wana? Hoyo u ḓo vha a Murwa wa Mudzimu, Murwa wa muthu,
Murwa wa Dafita, A RE HONE, Dzuvha ḽa Sheroni, Volenga ḽa
Govha, Ṋaledzi Masase.
117 A thi Ene; ndi muḓinḓa Wawe. Huno Khavhu ya Mulilo a si
Ene; I kha tshivhumbeo tshaMuya (ni a vhona?) we wa vha u kha
Murwa wa muthu zwino wo ḓa u ḓolisa nḓodzo kha vharwa vha
muthu, u vhuisa mushumo sa zwe A amba uri zwi ḓo vha nga u
ralo, u itela uri Ṱhoho naMuvhili woṱhe u ṱangane.
118 U fana na—u nga phiramidi sa zwe Enoko a i fhaṱisa zwone.
Huno ri wana uri kha heyo phiramidi, a vho ngo vhea tombo ḽa
tshiuludza khayo. Ndi ngani? Tombo ḽa Tshiuludza ḽi kha ḓi ḓo
ḓa. Maga a sumbe kha—kha phiramidi…Ri ḓo dzhena khazwo
ḽiṅwe ḓuvha hezwo, huno ndi khou ṱoḓa u ni sumbedza uri zwo
khunyelela hani na kha Maṅwalo.
119 Huno zwino, arali na limuwa doḽara yaṋu ya Amerika,
hetshiḽa tshiuludza tsha tombo tshihulwane, ḽiṱo, ḽi ri, “Pfundo
Ḽihulwane.” Zwi ḓo ḓa.

Huno limuwani ha aḽa matombo…Hu na muṅwe a re afha
we a vhuya a ya kha dziphiramidi ngei Egipita? Zwo ralo,
arali na limuwa…Ee, hafha, hu na zwanḓa hafha zwo imaho
hangei murahu. Zwo luga. Ha a ḽa matombo o dzula zwavhuḓisa
hafhaḽa, na nga nṱha, hune ha vha na tshivhumbeo tsha bande
ṱhodzini yayo, musi heḽia tombo ḽi tshi ḓa, ḽi ḓo tou nga daimane
i tshi khou tou dzula zwavhuḓi nayo.
120 Zwino, heḽia tombo ḽo vha ḽi si nga lingani kha mutheo hafha
fhasi fhasi, kana u lingana khamutheo wa vhuvhili kanamutheo
wa vhuraru. Ḽi ḓo lingana fhedzi kha mutheo wa ṱhodzini, musi
tshifhaṱo tshoṱhe tsho linganela tombo. Huno Yesu ha koni u
vhuya u swika Tshivhidzo, Muvhili wa vhatendi na mushumo
we a U sia u tea u vha u nga heneiḽa nḓila ye wa vha u ngayo
zwino u…Huno zwenezwo, zwi ḓisa… “Vhone a vho ngo

khunyeledzwa vha si na riṋe,” Paulo u ri, Vhaheberu 11. “Vha
si na riṋe vha nga si kone u itwa vho khunyelelaho.” Vha tea u
vha na hoyu mushumo u vusa Vhaḽuṱere, Wesleys, na vhoṱhe u
tsa fhasi kha zwikhathi zwavho. Musi izwo zwi tshi ḓa, musi
tshipiḓa itsho tsha hune magoni a kuvhangana… “Hune ha
vha na mutumbu magoni a ḓo kuvhangana,” mbudziso yo vha i.
Oo, zwo tou khunyelela. Ndi fhulufhela uri hezwo zwo fhindula
mbudziso.
292. Mukomana Branham, na zwi a konadzea uri Saṱhane a

shumise tshifhiwa tsha dzindimi kana vhuporofita kha
muthu a re na Muya Mukhethwa?

121 Heyi ndi yavhuḓi a si zwone? Ee, muṋe wanga! Arali…I tea
u lavheleswa nga, nga vhuroṅwane. Arali na zwi dzhiela nzhele
kha Vhakorinta ya u Thoma 14:29, vhoinwi ni no ṱoḓa u ṅwala
fhasi…Ni a vhona? Mu—muthu we a ṅwala ha ngo vhuya a
saina dzina ḽawe; vho sokou ri, “Mudzimu a ni fhaṱutshedze.”
Ni a vhona? Kha Vhakorinta ya u Thoma 14:29 ri wana uri mpho
iṅwe na iṅwe tshivhidzoni i tea u haṱulwa u thoma. Ni a vhona?
Ni tea u lavhelesa, ngauri mimuya mivhi i ya dzhena ngomu.
Ngauri humbulani, mvula i nela vhavhuya na vhavhi. Mvula
nthihi yo rumelwaho u vhibvisa mavhele i vhibvisa na tsheṋe,
maḓi mathihi. Ndi vhangana vho no ḓivha izwo? Zwino, hezwo
zwi tea u bvisela khagala mbeu ya ṋowa kha inwi zwenezwo, uri
hoyu murwa o ḓisa hani. Ndi khou lingedza u zwi bvisa hafha u
zwi wana musi tshifhinga tshanga tshi sa athu fhela, fhedzi a thi
khou kona u zwi wana: ngauralo, uri houḽa murwa o vha a mbeu
ya ṋowa hani. Ni a vhona?
122 Mudzimu u na mulayo. Zwino, kha hezwi, kha hoyu mulayo
wa Muya wa Vhutshilo ni tea u lavhelesa, ngauri Saṱhane u a
dzhena.
123 Zwino Paulo, musi tshiṅwe tshithu tsho dzumbululelwa kha
muṅwemuthu, tshi tea u vha na vhahaṱuli vhavhili kana vhararu
zwi sa athu buliwa phanḓa ha tshivhidzo.
124 Zwino, na hanefha ndi nga kha ḓi bvisela hezwi nnḓa. Ndi
vhona wanga…Thi humbuli uri Murathu wanga u hone hafha
madekwana ano, fhedzi muṅwe muthu o seisa muṅwe muthu
o ṱutshelaho thaberenakeḽe huno a ya ha Mukomana Junior
Jackson u itela tshivhidzo. A ri, “Vho ya vhukati ha ‘zwiṋoni zwo
faho.’” A ni shoniswi nga u amba ho raloho? Hu si na ndavha uri
ni nnyi, arali ni ṅwana wanga hafha kha Kristo, ndo shoniswa
nga inwi. Ni songo ita zwi fanaho na hezwo. Junior Jackson ndi
mukomanawanga. Don Ruddell ndi mukomanawanga.
125 Zwo ralo, tshiitisi tshazwo, ndi uri musi ndi tshi vhea
tshivhidzo hafha kha iṅwe oda, musi ndi tshi vhuya murahu, u
vhona arali ndi tshi nga wana u vhonadzwa ha zwifhiwa, hafu
yavho vho mbo ḓi humela murahu khazwo. Ngauri musi ni tshi
thoma u amba, kana u funza, kana tshiṅwe tshithu, zwi mbo…

Zwo vha zwi tshi khou swika kha tshipiḓa tshine na balelwa u
funza nga nnḓani ha musi hu na muthu a no khou amba nga
dzindimi, muṅwe a tshi khou ṱalutshedza, muṅwe muthu u ṋea
ṱhalutshedzo; na hafu yazwo a i khunyeleli.
126 Zwino, ndi a tenda kha u amba nga dzindimi. Ndi a tenda
kha ṱhalutshedzo, fhedzi zwi tea u vha zwo livhanaho thwii
na tshivhidzo, hu si, “Murena vha khou vhuya hu si kale,”
kana zwiṅwe-vho—zwine zwo luga. Fhedzi, “Ni songo shumisa
ndovhololo ya mahandana,” Yesu u ri, “sa zwine vhannḓa vha
itisa zwone.”
127 Hu tea u vha tshiṅwe tshithu. “Iyanu vhudza Mukomana
Mugede-gede tshiṅwe tshithu tshine o tshi ita na—na uwana…”
“Mulandu, iyanu vhudza Mukomana, Khaladzi Mugede-gede,
musi a tshi ita tshiṅwe tshithu hangei fhasi ḽiṅwe ḓuvha, o
tshinya kha milayo ya munna wawe…mulanga kha munna
wawe. Nga nnḓani ha musi a tshi nga lulamisa—lulamisa, Muya
Mukhethwa u ḓomu ṱusa.” Khezwo nowanaARALOMAAMBA
MURENA!
128 Zwenezwo ḓisani hetsho tshivhi ngomu. Ndi musi ri tshi
wana tshivhidzo tshi no nga tsha musi Ananiasi na Safira vha
tshi dzhena ngomu. Zwino ri vha na tshivhidzo tsho imaho tsho
khwaṱha.

“Oo,” ni ri, “Mukomana Branham…” Muṅwe musuhana,
ndo mu vhudza zwezwi; a ri, “Zwo ralo, ni ri vhea nga maanḓa
kha tshikhala.”
129 Nda ri, “Naa nṋe a thiho kha tshikhala afha nṱha na vhathu
vhane thi vha ḓivhi ndi sa athu vha vhona vhutshiloni hanga?
Fhedzi ndi na lutendo na fhulufhelo kha Mudzimu We a nthuma
u ita hezwi, na uri a hu athu vhuya ha vha na tshifhinga na
tshithihi tshe zwa vhuya zwa khakhea kana a zwi nga ḓo itea
tenda fhedzi hu Mudzimu.” Ndi zwone.
130 Hu si u amba nga dzindimi na zwi no nga zwenezwo…Ndi
tenda uri hedzo dzindimi na vhathu vha re na hedzo mpho, arali
vha Vhakriste vha vhukuma-kuma vha na dzangalelo khazwo,
vha ḓo ṱangana nga tshavho vhone vhaṋe, ngauri…vha ṋea
dzindimi na ṱhalutshedzo na u vhona uri vha nga itani u isa
phanḓa Muvhuso wa Mudzimu. Vha na mushumo wa vhone
vhaṋe, fhedzi a zwi tei u ḓa hafha vhukati ha vhathu hune vha—
vhaitazwivhi vha khou shumiwa navho na zwiṅwe-vho. Bivhili i
ri, “Vha ḓo ri a ni ngo funzea.”
131 Tshiṅwe tshifhinga vha thoma u sa vha na ṱhonifho ngazwo
na—na zwiṅwe-vho…Hu si vha riṋe a vha athu, fhedzi ndi zwi
tendela zwa bvela phanḓa lwa tshifhinganyana. Nda ri, “Zwi
lavheleseni.”
132 Zwino, ndo vhudza vhakomana (hu na dziṱhanzi hafha dzi
no ḓivha hezwi), nda ri, “Zwi ṱutsheleni zwo ralo. Nga murahu
ha tshifhinganyana ndi ḓo—ri ḓo wanulusa uri ndi zwaMudzimu

kana hai. Arali zwi sa konḓeleli u nyambudzwa, zwenezwo ndi
ṅwana wa khangamutupo.” Hezwo ndi zwone zwine Bivhili ya
amba kokotolo. Zwino musi u nyambudzwa hu tshi ḓa, ndi mini
zwi no bvelelaho? Ndo vhuya nda ni vhudza izwo kale-kale? Ni
a vhona? Vhudzisani mufunzi hafha.

A ri, “Mini-ha nga izwi na zwiḽa?”
133 Nda ri, “Sokou ni zwi litsha zwo ralo! Vha tou vha vhushie.
Ri nga si zwi haṱule, fhedzi lavhelesani musi zwa vhukuma zwi
tshi ḓa kha u dzhena ngomu kha Ipfi.”
134 Zwino, Mukomana Junior Jackson o vha a na ndugelo ya u
hanedzana na hezwo. U khou ṱoḓa tshivhidzo tshawe…Vhathu
vhoṱhe vha khou ṱoḓou amba nga dzindimi na zwithu zwi re kha
vhathetshelesi. Heyo ndi thaidzo ya Mukomana Junior; zwi—zwi
bva khaye. Fhedzi Junior Jackson u tenda hoyu Mulaedza u fana
na…muṅwe na muṅwe washu a tshi ralo. Ndi muthihi na riṋe.
Zwino a si “tshiṋoni tsho faho” u ya hangei. Junior Jackson ndi
munna wa Mudzimu ane nda mu funa nga mbilu yanga yoṱhe.
Zwino haho hafha madekwana a ṋamusi, zwino ndi nga kona u
zwi bvisa nga hune nda ṱoḓa.
135 Na—na Don Ruddell…A thi humbuli uri Don u fhano
madekwana a ṋamusi, ngauri vha na tshivhidzo tsha vhone
vhaṋe. Fhedzi arali nda vhona vhathu vhoṱhe vha no ḓa kha
hei thaberenakeḽe, vha ṱuwa vha ya ha Don Ruddell, kana—
kana Mukomana J.T. Parnell, kana Mukomana…muṅwe na
muṅwe wa havha vhakomana hafha ndi vhakomana vhashu
hafha na vhadzulapo nga riṋe vha Muvhuso, ndi nga takalesa
ndi nga si ḓivhe uri ndi iteni. Ndi nga ri, “Murena, ḓadza hoyu
murahu hafhu. Kha ri zwi tevhulele nnḓa nahone ri ḓadze hoyu
muṅwe.” Ndi nga zwi funa hezwo. Ndi nga funa u vhona havhaḽa
vhaṱhannga…Ndi vha—ndi vhana vhanga.
136 Zwino, J.T. kana—kana muṅwe na muṅwe wavho vhoṱhe
a vha tei u tenda sa zwine nda itisa zwone; a vha tei u ita
hezwo. Sa zwe nda ni vhudza haya matsheloni, a thi tendelani
namufumakadzi wanga, kana ha tendelani na nṋe. Mini-ha arali
nda ya ṱafulani huno Junior a dzhia phai ya apuḽa nahone nṋe
nda dzhia phai ya tsheri. Mukomana, roṱhe ri khou ḽa phai,
ri ḓo tendelana kha hezwo, fhedzi…Zwino ri rera Mafhungo-
maḓifha mathihi roṱhe. Ndulamiso ya tshivhidzo tshawe tshi
kaidza…
137 Ni a zwi ḓivha, Petro na Paulo vho vha vha na dziphambano,
hu si kha pfunzo dzavho, fhedzi nga nḓila ye Petro o vha
a khou ḓifara ngayo. Vho vha vha na—na phambano ṱhukhu
khazwo, fhedzi a zwo ngo vhuya zwa vha fhambanyisa. Vho
vha vha murathu na mukomana. Mulandu, zwa vhukuma ri
ḓo vha na dziphambano, hu si dziphambano…a thi tendelani
na Khuvhangano dza Mudzimu. A thi tendelani na maitele
avho, fhedzi hu na vhunzhi ha vhakomana vha funeaho vha

Khuvhangano dza Mudzimu. A thi tendelani na pfunzo ya
Vhuthihi, fhedzi hu na vhunzhi ha avho vhanna ndi vhanna vha
funeaho.
138 Ndi tendelana…a thi tendelani na Vhabaphuthisi, na vha
Phuresibetheriene na maitele avho, fhedzi ngomu henefho, hu
na Vhakriste vha vhukuma.
139 Nga iṅwe nḓila kana iṅwe-vho masiari ano ndo ṱanganedza
vhurifhi. Ndo fhambana naho. Mukomana, mufunzi wa
Baphuthisi, o ri u ḓo…u khou nyagana lwa tshifhinga tshilapfu
u swika fhethu…kana u ḓa fhethu hune muthu a ṱhonifha
Mudzimu nga ngomu henefho madzuloni a u ṱhonifhana nga
tshavho.
140 Zwino mukomana wavhuḓi a ḓaho fhano tshivhidzoni a ri,
“Ndi ḓo ni isa fhethu ho raloho.” O vha o ṱulutshelwa u swika
hafha, Mubaphuthisi. Ni a vhona, vho balangana hoṱhe. Ndi
nga si tendelane na maitele avho, fhedzi zwa vhukuma ndi
funa…?…Ngauralo ni songo amba hezwo nga ha vharathu.
141 Zwino ngomu hafha, hezwi zwifhiwa zwo…tea u
lavheleswa. A hu na mpho…I tea u lavheleswa. Saṱhane a
nga edzisela mpho iṅwe na iṅwe. Sedzani havha Vhabeatles
zwino vha khou edzisela phodzo yaMuya: tshika, vhuaḓa, u sina,
u bebwa u bva heleni. Ni a vhona? Zwo luga.
293. Na Daniele o vha a muthu wa vhuṋa kha dzivha ḽi dugaho

ḽa mulilo ngauri o vha a muporofita wa honoyo murafho?
142 Hai, ho vha hu Yesu. Muthu wa vhuṋa o vha a…vhonala
sa Murwa wa Mudzimu. A thi humbuli uri o vha a muporofita,
ngauri o vha a bakoni ḽa dzindau; fhedzi thi—thi nga ḓo tenda
zwa uri Daniele o vha a dzivhani ḽi dugaho ḽa mulilo. Thi—thi
koni na zwiṱuku-ṱuku…Zwino, hafho ni nga vha ni kha ngoho,
fhedzi izwo-ha hu tou vha kuhumbulele kwanga.
294. Mukomana Branham, kha Genesi 6 na ndimana ya 12,

Mudzimu uri ṋama yoṱhe yo tshikafhadza nḓila yawe. Naa
izwi zwi na u ḓitika nga ṱhalano na mbingano? Arali zwo
ralo, na Yesu ha ngo ḓitika nga zwi fanaho musi a tshi ri,
“Vhunga zwo vha zwo ralo misini ya Noaxe, zwi ḓo dovha
zwa ralo musi Murwa wa muthu a tshi ḓo vhonadzwa” kha
Mateo 24, ndimana ya 38 na 39?

295. Mukomana Branham, hu ḓo vha na vhana vhane vha
ḓo bebwa na nga Ṅwahagidi…miṅwaha ya tshigidi
Ṅwahagidi,miṅwaha ya tshigidi ya u vhusa haKristo fhano
kha ḽifhasi? Kana naa hu ḓo vha na tshiga shangoni…
tshiṅwe-vho tshivhi (ni mpfarele) fhano kha ḽifhasi nga
hetsho tshifhinga; nahone hu ḓo vha hu na vhathu kha
mivhili yo huliswaho nga hetsho tshifhinga?

143 Ndi ḓo lingedza u fhira khadzo nga luvhilo. Zwino, kha
Genesi ndima ya 6, ndimana ya 12, Mudzimu uri ṋama yoṱhe

yo tshikafhala…Ee, ho vha hu mbingano hezwo, ṱhalano, na
tshiṅwe na tshiṅwe-vho. Bivhili i ri, “Vhunga zwo vha zwo ralo
misini ya Noaxe, nga nḓila ye vha malana, na u ṋekedzana
mbinganoni,” na zwi no fana na zwenezwo. Hetsho ndi tshiṅwe
tsha zwiga tsha tshifhinga tsha vhufhelo, tshiṅwe tsha zwiga.
144 Zwino, arali hezwo hu zwone zwe shango ḽoṱhe ḽa vha ḽi khou
ita, ndi nga si zwi vhidze vhuṱanzi ha tshifhinga tsha vhufhelo,
u tou fana namusi ndi nga si ambe uri u amba nga dzindimi ndi
vhuṱanzi ha Muya Mukhethwa. Ndi zwa vhukuma uri hu ḓo tea
u ḓa tshifhinga musi mbingano na ṱhalano zwi tshi tea u nga
zwa maḓuvhani a Noaxe, fhedzi hu na zwithu zwinzhi zwino
tshimbidzana nazwo; tshi tou vha fhedzi tshiṅwe tsha zwiga.
145 Huno u amba nga dzindimi ndi tshiṅwe tsha zwiga zwaMuya
Mukhethwa, fhedzi hu si tshiga tsha u khwaṱhisedza tsha Muya
Mukhethwa, u tou fana namusadzi namunna vha tshi malana na
u ṱalana vha malana hafhu. Hetsho hu ḓo vha hu si tshone tshiga
tshi tshoṱhe. Arali hu tshone tshiga tshi tshoṱhe tshi re hone, ndi
nga si kone u tshi vhidza hezwo. Ni a vhona? Zwiṅwe zwithu zwi
tea u tshimbidzana na u amba nga dzindimi kana tshiṅwe-vho
tshifhiwa u tshi ita Mudzimu.
146 Zwino, “Naa vhana vha ḓo bebiwa nga miṅwaha ya tshigidi
ya Ṅwahagidi ya u vhusa?” Heyo ndi mbudziso muhumbuloni
wanga, ye nda ni vhudza ḽiṅwe ḓuvha. A thi ḓivhi. Zwi vhonala
u nga zwi nga ḓi vha nga u ralo; zwa vhonala u nga zwi nga si
ralo. Ndi khou ya u vha wa ngoho kha inwi nga nḓila yoṱhe ine
ndi nga vha ngayo. Nga hetshino tshifhinga a thi ḓivhi. Arali
Mudzimu a nga ndzumbululela zwone, ndi ḓo ni vhudza. Fhedzi
lindelani; zwi tea u bva kha Mudzimu. Ni vhananga. Ndi ngasi
ni vhudze. A thi ḓivhi uri kana vha ḓo vha hone kana vha sa vhe
hone. Ndi nga si kone u amba.
147 “Kana hu ḓo vha na tshivhi kha ḽifhasi nga itsho tshifhinga?”
Hai! A hu nga ḓo vha na tshivhi na tshithihi shangoni. Saṱhane
o vhoxwa.
148 “Zwino hu ḓo vha hu na vhathu kha ḽifhasi vha kha mivhili
yo huliswaho nga itsho tshifhinga?” Ee, muṋe wanga! Ri ḓo vha
ri namivhili yashu ya vhugala hanefha ḽifhasini, ri tshi ḽa, u nwa,
u fhaṱa dzinnḓu, na—na—na u tshila u fana na zwine ra ita lwa
miṅwaha ya tshigidi. Ndi—ndi tshifhinga tsha vhafunani tsha
Muselwa na Muhwe.
296. Mukomana Branham, ndi mini zwe Yesu a vha tshi khou

amba zwone kha Mateo ya 12, ndimana ya 32, he Yesu a
ri, “Na nnyi na nnyi ane a ḓo amba ipfi ḽau hanedza Muya
Mukhethwa, ha nga ḓo hangwelwa, hu si kha heḽi shango,
hu si kha shango ḽino khou u ḓa”? Khou humbela uri ni
ṱalutshedze hedzi ndimana dza Maṅwalo u itela nṋe. Ndo
livhuwa. Zwino i na dzina ḽa muthu khaḽo; ndi mufunzi.
Zwo luga.

149 Mukomana, ndi…ndi rathiolodzhi, nṋe a thi ene. Fhedzi
ndi tama u amba hezwi, uri Yesu o ri, “Na nnyi na nnyi ano
hanedzana na Muya Mukhethwa ha nga ḓo hangwelwa zwone.”
Nga maṅwe maipfi, u zwi vhea na maṅwe Maṅwalo oṱhe,
“Mifuda yoṱhe ya zwivhi i ḓo hangwelwa vhathu, fhedzi u sema
Muya Mukhethwa a zwi nga ḓo hangwelwa kha muthu.” U sema
Muya Mukhethwa ndi u nyadzisa, u amba ngawo, u nyefula, u
ita zwi fanaho ndi musi ni tshi fhira mutalo wa vhukati hazwo
lugaho na zwivhi.
150 Zwino, arali na vhona Muya Mukhethwa…Sa tsumbo,
mini-ha arali Muya Mukhethwa wa tsa hafha wa ṱalukanya sa
zwine Wa ita, mini-ha arali hu tshi ḓo vha hu Muya Mukhethwa,
no vha ni sa tendi uri Ndi wone, nahone na bvela nnḓa na ita
miswaswo Ngazwo na amba Ngazwo; a thi na ndavha uri ni ita
mini, no fhela. Zwino ni nga si zwi ite. Zwi tou ḓi sumbedza
henefho uri a ni wa Mudzimu, ngauri mbeu ya Mudzimu i dzula
kha muthu nahone ha iti tshivhi. Huno tshivhi ndi mini? U sa
tenda. Musi a tshi vhona Ipfi ḽi tshi vhonadzwa, u ḓo Ḽi tenda.
Huno a nga kona fhedzi…
151 Ni a vhona, hu na tshivhi tshithihi fhedzi, tshivhi tshithihi
fhedzi. Ndi vhangana vho no zwi ḓivha izwo? Ndi u sa tenda. Ndi
zwa vhukuma. U ita vhupongwe a si tshivhi. U daha fola, u amba
mazwifhi, u semana, hezwo a si tshivhi. Ndi zwi bveledzwa zwa
u sa tenda. Ni zwi ita, ngauri a ni mutendi. Ndi zwa vhukuma.
Ngauralo, ni a vhona, hu na tshivhi tshithihi fhedzi, huno ndi u
sa tenda. “A sa tendi o dzula o haṱulwa kale.” Hu si na ndavha uri
u itani kana a hu na, o haṱulwa tsha u tou thoma. Zwo luga.
297. Mukomana Branham, zwo khakhea musadzi muṱuku a

songo vhingwaho—a songo vhingwaho (a zwi ngo amba uri
nga mini) u ṱunya mavhudzi awe…mavhudzi avho? Ndi
elekanyani uri ndi musadzi.

152 Ee! Ee, ndi—ndi zwone zwo khakhea uri musadzi muṅwe na
muṅwe a ṱunye mavhudzi awe.

Heyi yo vha i tshi tou vha mbudziso pfufhi vhukuma. Ni na—
ni khou ḓelwa nga u kumedza? Zwo ralo, ri ḓo—ri ḓo ṱavhanya
nga maanḓa nga hafho hune ra nga kona. Ndo vha ndi tshi khou
lingedza u wanambeu ya ṋowa ngamaanḓa.

Rabelelani murwa washu hafha…
Hezwi ndi khumbelo ya thabelo. Ndo sokou doba nda gidima,

fhedzi…
298. Mukomana Branham, na vhasadzi vho tendelwa u shuma

khamishumo yamuvhusomusi vha namunna na vhana vha
na mutakalo wavhuḓi? Ndi khou vhudzisela hei mbudziso
muṅwe muthu.

153 Zwo ralo, a—a—a—a thi ḓivhi nga ha hezwo. Ndi nga si ambe.
Fhedzi ndi—ndi sokou vha na vhuḓipfi hovhu. Irani ndi ambe



36 IPFI ḼO AMBIWAHO

hezwi: ndi a tenda, arali ndo vha ndi—ndi musadzi ndi tshi zwi
ḓivha zwa uri munna wanga o takala u na mushumo wavhuḓi,
u shuma, ndi tenda zwo vha zwi tshi ḓo vha—vha zwavhuḓi kha
nṋe nga maanḓesa u dzula hayani, nda ṱhogomela vhana vhanga
na u ita zwi…na—na—na u ṱhogomela vhana vhanga na u vha
alusa, na u funa Murena. Huno arali ndi na tshifhinganyana u
bva kha u kuvha na zwithu zwe nda vha ndi khou yo u ita, ndi
humbula uri ndo vha ndi tshi ḓo funza vhana vhanga u shumela
Murena.

154 Zwino, arali ni na—na tshikolodo kana zwiṅwe-vho zwine na
lingedza u thusa munna waṋu u zwi badela, kana tshiṅwe-vho
tshine na tea u ita zwenezwo…Zwo ralo, ndi humbula uri zwo
luga arali ni tshi ḓo lingedza u mu thusa. Huno—huno tshilani sa
mufumakadzi. Huno ndi—ndi humbula uri zwi a konḓa. A hu na
munna a no ṱalukanya zwavhuḓi a no ṱoḓa mufumakadzi wawe
a tshi dzhena vhukati ha tshigwada, hune ha vha na tshigwada
tsha maṱamba, vhanna vho tshikafhalaho na zwithu zwo raloho.
Fhedzi arali musadzi a tshi tea u dzhena kha izwo, ndi humbula
uri u tea u…munna wawe u fanela u ḓivha uri ndi Mukriste wa
vhukuma ane u a fulufhelea, musadzi a fhulufhedzeaho.

155 Fhedzi zwino, zwi tshi ḓa kha u amba uri a songo shuma,
thi—thi ḓivhi. Ni a vhona, a hu na Luṅwalo lwa u zwi tikedza.
Ndi khou tou—ndi khou tou fhirisa muhumbulo hoyo. Fhedzi ndi
humbula uri arali musadzi a tshi ṱoḓa u shuma huno a tshi khou
ṱoḓa u shuma…

156 Zwino, ndo khwaṱhisa kha u imedzana na musadzi a tshi
shuma dziofisini hune vhanna vhoṱhe vha vhoramabindu
havha…Vha bvela phanḓa, na u amba miswaswo yo
tshikafhalaho. Huno wavhuḓi, o kunaho musadzi o dzula
hanefhaḽa, na hezwi zwithu zwi songo kunaho miswaswo ya
dzitshika zwi tshi ambiwa nga u ralo, ndi—ndi hanedzana na
hezwo. Ndi humbula uri ni tea u bva kha hezwo zwithu zwi
ngaho hezwo.

157 Fhedzi zwino, arali musadzi a nga kona u ḓifara sa—sa
mufumakadzi vhukuma nahone a lingedza u thusa munna wawe
u ita zwiṅwe u ṱangana—zwiṅwe zwiambaro zwa vhana zwa
u ya tshikoloni, kana—kana u badela tshikolodo, kana tshiṅwe
tshithu tsha u ralo, huno u ṱoḓa u shuma u swika izwo zwi tshi
fhela…Zwino, hezwi a si Murena, ngauri a thi na Luṅwalwo
lwa hezwi. Ndi khou tou amba zwine zwa vha fhedzi muhumbulo
wanga; fhedzi nga nnḓa ha hezwo, ndi nga si humbule uri
ngauri u ṱoḓa u shuma u tou gidima gidima na u vha na, kana,
tshelede nnzhi ya u shumisa, u gidima gidima, u ya zwipotoni
zwa mahalwa, kana u nwa, u daha, na u bvela phanḓa; a thi
humbuli uri u tea u zwi ita. Ndi humbula uri u tea u dzula hayani,
a lingedze u vhamufumakadzi, nahone a ṱhogomelemuṱawawe.

299. Arali Yesu kha vhuvhili…(Hai!) Arali Yesu…arali
inwi kha mbingano ya vhuvhili hune zwipiḓa zwoṱhe
vhuvhili hazwo zwo ṱala…zwe…zwa (r—e—p—e—n…)
thembuluwo ndi u rembuluwa lwo linganelaho, kana ni tea
u fhelisa, kana, ni tea u fhelisa vhuṱama ha mbingano yaṋu
u vha vho lugaho?

“Arali—arali ni kha mbingano ya vhuvhili hune zwipiḓa
zwoṱhe vhuvhili havho vho ṱala…”Ndi humbula uri ndo no zwi
fhindula hezwo. Ni a vhona? Ee, ndo no fhindula hezwo. Hune
zwipiḓa zwoṱhe zwo—zwo…Ndi sokou…
158 Ndi—ndi tama ri sa fhiri khazwo hezwi zwithu, vhathu.
Ndi na dzikhonani vho dzulaho hafha, kha vhathetshelesi hafha
vhane nda vha ḓivha…Zwi tou ṱoḓa na u mbulaha u amba
hezwo, fhedzi ndi—ndi tea u zwi amba. Ni a vhona? Huno shango
ḽi kha tshiimo tsho tshikafhalaho.
159 Muṅwe a ṱungufhadzaho, muṱuku, mukegulu o ita
vhukhakhi a mala muṅwe tshidakwa huno—huno vha fheleledza
nga heyo nḓila, kana muṅwe munna a ṱungufhadzaho a mala
ḽiṅwe ḓabaḓaba nahone a sa zwi ḓivhi, huno zwenezwo vha
vhofhekana na houḽa musadzi kana munna tenda a kha ḓi
tshila. Ndi zwithu zwi shushaho. Mbingano ndi tshithu tshi
khethwa.

Tshifhinga tshinzhi vhana vha vhaitazwivhi vha gidimela
ngomu vha ita hezwo zwithu, zwenezwo vha kanganyisea uri zwi
nga ha mini. Ndi—ndi nga ha…ndi a tenda, arali Murena a tshi
ḓo zwi tendela kha nṋe u ṱalutshedza heyi mbingano na ṱhalano
nga nḓila ine ya tea u ralo, ndi a kholwa zwi ḓo bvisela khagala
zwinzhi zwa hezwo. Ndi zwoṱhe…[Mafhelo a luṱa lwa u thoma
lwa theiphi; luṱa lwa vhuvhili lu thoma nga mbudziso i songo
fhelelaho—Mudz.]

300. Ri vhona…Ndi ngani ri sa koni u rengisa nnḓu yashu? Ndi
a livhuwa. Ri…P.S. Ro rabela na u ḓidzima—na—uri ri i
rengise, fhedzi a hu na mvelelo.

160 Zwo ralo zwino, Mukomana kana Khaladzi (a vho ngo saina
dzina ḽavho), fhedzi nnyi kana nnyi ane avha ene, zwino, arali
ni tshi khou lingedza u rengisa thundu yaṋu no ita zwine na…
Ni khou ṱoḓa u i rengisa u itela ṱhamusi u renga zwiṅwe zwinzhi
kana tshiṅwe na tshiṅwe tshine na khou ṱoḓa u ita, a thi ḓivhi.
Arali tshipikwa tshaṋu tshi tsho lugaho, ni tshi khou lingedza
u renga muḓi…Arali ni na vhana kana zwi no nga zwenezwo,
ni tshi khou vha ṱoḓela haya ha khwine kana tshiṅwe…A thi
ḓivhi uri zwi nga ha mini, fhedzi ndi nga amba hezwi: arali ni
tshi khou lingedza u i rengisa, no ḓidzima ni tshi khou lingedza u
i rengisa, zwenezwo-ha zwi litsheleni khaMurena ni hangwe nga
hazwo. Ni a vhona?Ngauri hu nga vha hu uriMudzimu…Ni nga
pfulutshela huṅwe fhethu, nawana hu si havhuḓi. Ni a vhona?

161 Arali ni Mukriste wa vhukuma ni tshi khou fhulufhela kha
Murena, ngauri zwa vhukuma no ralo kana no vha ni tshi ḓo
vha ni songo ḓidzima na u rabela. Ni a vhona? Ngauralo ndi
ḓo tou zwi kumedzela kha Murena. Nda ri, “Zwino, Murena,
musi tshifhinga Tshavho kha riṋe tsha u rengisa, Vha ḓo rumela
murengi.” Zwenezwo-ha zwo kumedzelwa kha Murena, bvisani
zwanḓa zwaṋu khazwo ni bvele phanḓa. Ndi a tenda uri zwi ḓo
shuma. Ndi khou dzhaya nyana hafha, ngauri ndi khou fhelelwa
nga tshifhinga.
301. Mukomana Branham, zwo khakhea-naa uri mufumakadzi

a kheḽe mavhudzi awe?
162 Ndo no fhedza u fhira khazwo. Ngoho, a thi na ndavha, a
litsheni a malapfu. Ni a vhona? A thi na…Ndi a zwi ḓivha uri
ni…A thi khou ambela u ita “miswaswo” na inwi vhasidzana.
Ni a vhona? Zwi na vhungoho. Ni—ni—ni khou ṱoḓa u ḓivha,
nahone ni khou mmbudzisa. Ni na fhulufhelo kha nṋe kana no
vha ni tshi ḓo vha ni songo mmbudzisa hezwo. Zwino, ndi na
fhulufhelo kha inwi, Khaladzi, uri zwine nda ḓo ni vhudza, ndi
a tenda uri ni ḓo zwi ita.
163 A thi koni u tikedza hezwo nga Maṅwalo. Arali ni tshi
ṱoḓa…Arali ni si na a vhuḓi, mavhudzi o kheḽiwaho nahone
ni musadzi, ni ṱoḓa u vhonala ni wavhuḓi u itela munna waṋu,
u itela mufuṅwa waṋu, kana tshiṅwe tsha u ralo, thi—thi koni
u ni vhudza nga u kheḽa mavhudzi kana—kana vha zwi vhidza
mini, u a luka kana zwiṅwe-vho? A thi—a thi na zwine nda nga
amba nga ha hezwo; zwi kha inwi. Ni a vhona? A—a…Ni sokou,
vhukati…Ni sokou u vhudzisa Murena uri ni iteni, U—U ḓo
ni vhudza hezwo, ngauri ndi—ndi khou lingedza u ṱalutshedza
zwithu nga Maṅwalo. Ni a vhona?
302. Khou humbela uri ni ṱalutshedze y u Thoma Vhakorinta

13:8-12. Zwino ngauri Ipfi ḽo khunyelelaho ḽo
vhuyedzedzwa kha Tshivhidzo naa—naa edzi ndimana
dzo vuledzwa?

164 Zwino, ndi humbula uri ndo fhira khazwo hezwo, a tho ngo
ralo? “Huno musi hu tshi ḓa zwi si na tshiṱahe, zwine zwa vha
tshipiḓa zwi ḓo fheliswa.” Paulo u ri, “Naho ndi tshi amba nga
ndimi dza vhathu na dza vharuṅwa, huno ndi tshi ita zwoṱhe
hezwi hafha…Fhedzi musi hezwo zwi si na tshiṱahe zwi tshi
ḓa…” Zwino, naa hu na tshiṅwe tshi si na tshiṱahe nga nnḓa
ha Mudzimu? Hai, muṋe wanga! Naa Mudzimu ndi ene a si na
tshiṱahe? U rangani ho vha hu na [Tshivhidzo tshi a fhindula,
“Ipfi.”—Mudz.] Huno Ipfi ḽo vha ḽi na Mudzimu, Ipfi ḽo vha ḽi
Mudzimu. Ipfi ḽi kha ḓi vha Mudzimu. Ni a vhona? Zwo luga.
Musi tshi si na tshiṱahe tshi tshi ḓa, tshine tsha vha tshipiḓa tshi
a fheliswa.
303. Mukomana Branham, zwo khakhea u vha na tshitaila tsha

mavhudzi tsho no sia a nga nṱha na fhasi?

165 Ndi a kholwa—ndi kholwa uri ndi munna hoyu; ndi—ndi
fhulufhela uri ndi ene. Zwo ralo zwino, vhaṅwe vha vhasadzi
vha a zwi ita hezwo. Ngoho. Ndo vha ndi khou ya nṱha nga
bisi tshiṅwe tshifhinga musi ndi mutsireledzi wa zwipuka wa
muvhuso hafha. Ndi tshi khou ya hafha nṱha…Ndo vha ndo
dzula henefho, huno munna o vha a tshi khou amba nga u ralo,
o ambara muṅadzi wa u fhisedzela dzitsimbi, huno ndo vha ndi
tshi khou amba nae. Huno o vha a tshi khou bvela phanḓa na
u daha fola, o ambara na mangilasi a u fhisedzela dzitsimbi o a
vhea nga heiḽa nḓila. Ho vha hu hafha nṱha Sellersburg. Huno
ndo vha ndo dzula henefho ndi khou amba na uyo muthada. O
amba tshiṅwe tshithu-vho henefho, huno ra thoma u sea roṱhe;
nda muphaphatha kha mulenzhe; nda ri, “Muṱhannga, hezwo—
hezwo zwa vhukuma zwi dzhia khekhe, a zwi ngo ralo?”

Zwino ndo vha ndo dzula hanefhaḽa nga u raḽa, na u—u
livhana na muṅwe—musadzi o dzula nga hangei a ri, “A ri, Ruṱe,
naa ni khou ya u…?”
166 O ambara maovarolo, muhulwane vhukuma, wa ḓafu a tshi
tou nga munna, o dzula hafhaḽa a tshi khou daha fola a tshi
khou ḽi vhudzula nga dziningo dzawe, ndo vha ndo humbula
uri ndi munna. Tshiṅwe tshithu tsho wisa thotshi ino shumisa
tshivhaswa na u ita zwiṅwe-vho, ya rwa muṅwe kha ṱhoho ya
rwa hezwi zwine na zwi vhidza u bva, zwino a thoma u sea. Nda
sea-vho nahone nda mu vhanda kha muledzhe wa tsha u ḽa, ndi
tshi humbula uri ndi munna. Ndo vha ndi sa ḓivhi phambano. Ni
nga si kone u dzi amba. Huno Bivhili i ri, “Mufumakadzi muṅwe
na muṅwe a no ambara zwiambaro zwo itelwaho vhanna, ndi
vhuṱudzi.” Khezwo henefho.
167 Hai, Murathu, arali ni khou nyaga u ita tshitaila tsha
mavhudzi tshi no sia mavhudzi nṱha ha ṱhoho, ndi ḓo ni vhudza
uri: itanu lindela u swika ni tshi vha na miṅwaha ino eḓana na
yanga, ni ḓo vha natsho. Ngauralo…Hezwo zwo luga. Ndo vha
ndi sa khou zwi amba nga heyo nḓila, khonani. Fhaṱutshedzwani
mbiluni arali ni tshi tenda uri Mukomana Branham o ni vhudza
ngoho. A thi humbuli Mudzimu a tshi amba tshiṅwe tshithu
nga ha munna, u—u ḓifukedza hawe tenda a tshi gera mavhudzi
awe. Arali a tshi lela mavhudzi awe a aluwa u fana na a
musadzi, Bivhili iri ndi zwithu zwi shonisaho musi munna a tshi
ita hezwo.
168 Fhedzi zwino, arali ni—tenda ni na mavhudzi aṋu nahone ni
mutukana muṱuku…Nahone ndi a zwi ḓivha uri ndo no amba
zwinzhi nga hazwo: “Huno vhoinwi, Rickys, na itsho tshitaila
tsha u bvisa mavhudzi oṱhe,” na zwi no nga zwenezwo, na
zwiṅwe-vho zwi fanaho, fhedzi ndi—ndi sokou zwi amba hezwo.
Ni a vhona?
169 A thi—thi koni u humbulu uri Mudzimu u na ndavha na
uri munna u gerisa hani mavhudzi awe, tenda fhedzi a a gera,

ngauri ṱhoho yawe ndi Mudzimu. Fhedzi ṱhoho ya musadzi ndi
munna; zwenezwo-ha, u tea u…Huno arali a ṱunya mavhudzi
awe, u nyadzisa ṱhoho yawe. Zwenezwo musadzi o nyadzeaho
u tea u ṱaliwa na fhambana nazwo. Ndi zwa vhukuma? Zwino
arali musadzi a ṱunya mavhudzi awe, u na—munna wawe u na
ndugelo dzo fhelelaho u bva Bivhilini u mu pandela kha u tshila
zwo khakheaho—muthu a nyadziseaho. Ndi vhangana vho no zwi
ḓivha uri izwo ndi Ngoho? Ndi zwine Bivhili ya amba, ngauri u
nyadzisa ṱhoho yawe. A hu na mufumakadzi o nyadzeaho ane a
tea u dzuliwa nae.
304. Mukomana Branham, musi Yesaya a tshi amba nga

vhananyana vha Sioni (kana u amba na, ndi khou amba
uri, ndi humbulela uri vha amba u ri “a tshi amba nga
ha”) vhananyana vha Sioni nga ha u longela dziphini, na
u kheḽa mavhudzi, zwino madzuloni a mavhudzi o dzulaho
zwavhḓi, u vheula; madzuloni a…Izwo zwi ḓo shuma
ṋamusi kana ndi Bivhili ya kale a i na maanḓa sa zwine
vhaṅwe vha amba?

170 Bivhili ya kale i dzulela u vha na mushumo, huno ipfi ḽiṅwe
na ḽiṅwe ḽine Mudzimu a amba ḽi na mushumo. Ee, muṋe wanga!
Tshithu tshithihi fhedzi tshine ya ita u bva kha Bivhili ntswa u
ya kha Bivhili ya kale, yo tou maanḓafhadza. Yesu u ri, “No vha
pfa vha tshi ri, ‘A ni tei u ita vhupongwe’ (ni tea u vha ni kha
nyito); fhedzi ndi ri kha vhoinwi, nnyi na nnyi ane a lavhelesa
musadzi a mu emula o ita vhupongwe nae kale mbiluni yawe.”
Ndi zwithu zwa nṱhesa ngamaanḓa hezwi zwithu!

Zwino, ndi tea u vala, dzikhonani. Hu khou thoma vha
luswiswi vhukuma. Zwino, ndi ndapfusa heiḽa. Kha ri vhone
arali ndi tshi ngawana tshiṅwe tshithu-vho. Kha ri vhone.
305. Mukomana Branham, na vhasadzi vha tea (yawee, nṋe

nṋe!) u ambara hani mavhudzi avho?
171 Hafhu, sokou ni ita nga nḓila ine na ṱoḓa. Timoteo ya u
Thoma 2:9. Ni a vhona? “Vhasadzi kha vha ḓi ṱame nga nḓila
i ṱhonifheaho.” Ndi khou ṱoḓo u—ṱoḓou u ambara zwanga u
takadza Mudzimu. (Mudzimu a ni fhaṱutshedze, Khaladzi a
funeaho.)Ndo livhuwa. NgavheMudzimu a tshi ni fhaṱutshedza.
Ni ri rabelise.Zwinomuthuwahone o ṅwala dzina ḽawe.
172 Sharon, ngoho, Khaladzi! Mudzimu a ni fhaṱutshedze.
A ambereni tenda fhedzi a vha a malapfu, Khaladzi. Ndi
musidzana muṱuku. Mudzimu a ni fhaṱutshedze, Mufuṅwa. Zwo
luga, bvelani phanḓa nazwo.
306. Nga murahu ha musi Muselwa o takulelwa ṱaḓulu na

muṅwe wa vhasidzana vha matsilu u ḓo tshidzwa kana vha
ḓo xela?

173 Hai! Ni a vhona, tshithu tshiṅwe na tshiṅwe tshi ḓo vha
tsho fhela tsha tshivhidzo tsha Vhannḓa musi Muselwa a tshi
dzhiiwa kha ḽifhasi. Muya wa Mudzimu u ṱutshela ḽifhasi: “Ane

a vha muitazwivhi kha vhe muvhi a tshi ya phanḓa; ane a vha
o lugaho kha luge a tshi isa phanḓa; ane a vha mukhethwa kha
vhe mukhethwa a tshi ya phanḓa.” Nga maṅwe maipfi fhethu
ha mbulungelo hu thoma u vha mutsi, hune mu—Muimeleli u a
ima u imela mulandu. Kristo u ṱutshela fhethu ha mbulungelo;
ḓuvha Ḽawe ḽa u pfumelela ḽo fhela. U Takulelwa Ṱaḓulu hu a ḓa;
U ṱutshela fhethu ha mbulungelo, a ya phanḓa u dzhia Bugu ya
Thengululo, na u dzhiulula zwoṱhe zwe A rengulula. A hu tshe na
mushumo wa u pfumelela. Ndi vhangana vhane vha zwi pfesesa
izwo? Ndi nazwo kha ḽiṅwe ḽa Mapfundo—kana nthihi ya…Ee,
Mapfundo, ndi tenda ho vha hu one, uri Kristo o ḓa u dzhiulula
mishumo Yawe ya u pfumelela.

174 Zwino, lwa miniti fhedzi. “Naa vhasidzana vha matsilu vha
ḓo tshidzwa?” Hai! Tshiṅwe na tshiṅwe tshi no itea u—zwi itea
zwino. Nga murahu ha hetsho tshifhinga u kha muvhuso…
Zwino, u ḓo tea u fhira kha Tshifhinga tsha Maṱhupho. Nahone
tshiitisi tshazwo ndi uri, ndi ngauri o landula Tshiṱhavhelo nga
vhuḓalo Hatsho. Ndi mutendi, mutendi wa tou ḓi ambelela,
fhedzi u tea u fhira fhasi ha Tshifhinga tsha Maṱhupho. Bivhili
i ri, “Huno vhaṅwe vhoṱhe vho salaho, ḽivhanda ḽa ṱanza maḓi u
bva mulomoni waḽo u bva na u ita nndwa…” Ndi awara-ḓe ine
ya ḓo vha yone. U…

175 A hu athu vhuya ha vha na tshifhinga kha ḓivhazwakale
hune tshivhidzo zwatsho tsha vha na nḓala na u wana
ndovhedzo ya Muya Mukhethwa. Ndi—ndi a funza kha
Vhanna vha Vhakriste vha Vhubindudzi. Tshifhinga tshoṱhe,
ndi Phuresibetheriene, na Vhaḽuṱere, Katoḽika, na vhoṱhe,
Baphuthisi nga vha maḓana, Tshivhidzo tsha Kristo, Nazarini,
Vhatendeleki Vhakhethwa, Adiventisi ya Ḓuvha ḽa Vhusumbe,
vhoṱhe vha tshi khou dzhena ngomu u lingedza u—u wana…Ni
a vhona?

176 Zwino, hezwi ndi zwithu zwi akhamadzaho. Ndi khou tou ni
humbela ni songo zwi dzhia sa pfunzo, fhedzi ni a zwi pfesesa
zwine Maṅwalo a amba uri zwi ḓo bvelela musi izwo zwi tshi
itea? Tshifhinga tsho fhela. Ngauri lavhelesani, ho vha hu na
vhasidzana vha sumbe, kana, vhasidzana vha fumi vho bvaho u
yo ṱangana na Muhwe, vha hafu yavho vho vha vha na mapfura
kha mbone dzavho, hafu yavho i si na. Ndi tshipiḓa tsha Muvhili
tsho faho na tshipiḓa tshi tshilaho. Hu na vhaṱanu vha vhuṱali,
musi mu—mukosi u tshi ṱavhiwa, “Vhonani Muhwe…” vhoṱhe
vho funga mbone vhoṱhe, kana, u vuwa na u funga dzimbone
dzavho u dzhena kha tshilalelo tsha munyanya. Fhedzi musi
vhasidzana vha matsilu vha tshi ri, “Ri fheni maṅwe a mapfura
a vhoinwi, mbone dzashu dzi khou tsima. (Ni a vhona?) Ri fheni
mapfura a vhoinwi.” Vha ri, “Hu si nga u ralo, ri tou vha na o
eḓanaho riṋe vhaṋe. Iyanu u a renga.” Zwino musi vho bva vho
ya u a renga, Muhwe a swika.

177 Musi nḓivhadzo i tshi bva, mukosi, “Muhwe u khou ḓa,”
muṅwe na muṅwe o vha a tshi khou ṱoḓa u luga, henefho nga
u ṱavhanya. Naa iyo a si yone awara musi muṅwalo wa tshanḓa
u kha luvhondo?
178 “Oo, ri khou ṱoḓa ndovhedzo yaMuyaMukhethwa.” “Ri ṱoḓa
hezwi, zwiḽa, kana zwiṅwe-vho!” Fhedzi musi vha tshe vho ya u
a renga, Muhwe a swika. Vha vhuṱali vha dzhena ngomu, huno
vha sala nga nnḓa hune vha ḓo vha vha tshi khou lila, u tswimila,
na u shenganya maṋo.
179 Ndi tou vha nambudziso yavhuḓi hafha ino tshimbidzana na
zwezwo: “Ndi nnyi u ḽa munna wa nguvho we a dzhena ngomu,
we a vha a si na nguvho ya munyanya?” Na dziṅwe dzimbudziso
dzoṱhe dzi dzhenelanaho na dzedzo.
307. Naa muthu u tea u badela tshafumi kha muthu, kana naa

Mukriste u tea u shuma?
180 Zwa vhukuma o fanela. Ndi muthu muthihi ane u ḓo shuma,
ndi Mukriste.
181 “U badela tshafumi khamuthu?” Zwi bva kha uri uyo muthu
ndi nnyi. Ni a vhona? Ndi zwa vhukuma. Kha Vhaheberu 7, lwa u
thoma tshafumi hu tshi ambiwa ngatsho kha—kha sia ḽashu…
Imani lwaminiti, ndi a tenda, mbudziso ya vhuvhili. Hai! Uh-uh.
Hai!U itelaMukomana…Ari, “Mbudzisombili khaMukomana
Branham.”
182 Musi…Kha Vhaheberu ndima ya vhu7, musi Abrahamu, a
tshi khou vhuya u vhulaya dzikhosi, a ṱangana naMelkizedeke, o
Mu badela tshafumi. Ho vha hu Melkizedeke, Khosi ya Saḽema,
zwine zwa vha Khosi ya Mulalo, na Khosi ya u Luga, we a vha a
si muṅwemuthu fhedziMudzimuEne-muṋe. Ni a vhona?
183 Fhedzi musi ni tshi badela tshafumi…Zwa vhukuma, hafho
hune na koloda hone tshafumi tshaṋu ndi hafho hune na
wana hone zwiḽiwa. “Ḓisani tshafumi tshaṋu nḓuni Yanga ya
mbulungelo, Murena u ralo. (Ndi zwa vhukuma?) Ni Ndinge
khazwoMudzimu u ralo, ni vhone arali Ndi sa ḓo vulamafasiṱere
a Ṱaḓulu nda ni nisela phaṱhutshedzo dzine a ni nga ḓo vha na
lufhera lwo eḓanaho u dzi ṱanganedza.” Ndi itela khaedu kha
munna na musadzi muṅwe na muṅwe a sa badeli tshafumi a
ṱanganedze hezwo.
184 Ndi nga ima hafha u swika nga matsheloni, ndi khou tou
ni ṱalutshedza uri ho iteani musi ndi tshi vhona hezwo, na uri
ndo vha ndi kha nyimele ya hani. Fhedzi sa zwine nda nga
fhulufhedzea u swika hone, ndo badela tshafumi. Zwino musi
ndi tshi dzhia yanga tshelede kha tshivhidzo hafha kana u bva
kha mafulo anga, ndi nga dzhia nnzhi…ndi ṋekedza tshafumi
tshanga. Zwenezwo ndi ḓo tshi ṋea vhareri, nda dzhia yoṱhe nda
i ṋea vhareri. Zwenezwo, musi ndi sa koni u ita izwo, zwenezwo
tshithu tshe nda ita, ndi fara phesenthe dza fumi nda ṋea fuṱahe
Mudzimu. Huno zwenezwo, musi mulayo u tshi mmbudza uri a

thi ngo tendelwa u ita nga u ralo, ndi tea u bvisa…Huno arali
nda ita, zwi tea u lifhelwa khayo, zwenezwo ndi tea u i dzhia nda
i fhirisela kha tshumelo dza nnḓa na zwo raloho, huno zwenezwo
nda dzhia muholo khazwo wa doḽara dza ḓana nga vhege; huno
nda badela tshafumi kha hezwo.
185 Ee, muṋe wanga! Ndi a tenda kha u badela tshafumi. Ndi
iṅwe ya phaṱhutshedzo ye ya sumbedziwa uri ndi phaṱhutshedzo.
Ni ri, “Ndi zwa Testamennde ya Kale.” Ndi zwa Testamennde
Ntswa nazwo-vho! Ee, muṋe wanga!
308. A funeaho Mukomana Branham, arali ṅwana a bebiwa

nga…nnḓa ha mbingano, zwi a konadzea uri a tshidziwe
kana u Takulelwa Ṱaḓulu?

186 U tshidzwa? Ndi ngani ee, ndi a tenda uri ṅwana a nga
ralo…Ṅwana a nga si koni u thusa zwo itiwaho. Ndi ngoho.
Fhedzi ndi…Nga ha u Takulelwa Ṱaḓulu…U tshidzwa, ndi ḓo
ri, “Ee.” Fhedzi kha u Takulelwa Ṱaḓulu ndi mbeu yo dzulaho yo
tiwa ine ya Takulelwa Ṱaḓulu. Zwino thi tendi uri vhupongwe
ndi mbeu yo dzula yo tiwa. Ni a ṱalukanya? Ni a vhona? Ndi a
tenda uri vhatu vha kona—ṅwana a nga tshidziwa; ha na—ha na
ndugelo dza enemuṋe. Ndimaitele o vhifhaho na zwithu.
187 Fhedzi zwino, kha Testamennde ya Kale musi ṅwana o
bebiwa a khangamutupo, o vha a sa nga vhuyi a dzhena
tshivhidzoni tshaMurena lwamirafho ya fumi, maḓana maṋa na
miṅwe miṅwaha, heḽo samba ḽo vha ḽi si ḽa vhuḓi nga maanḓa.
Itanu u humbula nga izwo. Ṅwana a si na mulandu, muḓulu, wa
muḓulu, wa muḓulu, wa muḓulu, wa muḓulu, wa muḓulu, wa
muḓulu, wamuḓulu, wamuḓulu ḓulwana wawe, itanu humbula,
vhana vha muḓulu, wa muḓulu, wa muḓulu, fumi wa zwiḓulu
ḓulwana a vha koni u ḓa ngomu tshivhidzoni tsha Mudzimu. Ndi
zwa vhukuma.
188 Fhedzi ni a vhona, ho vha hu si na tsho khwaṱhaho nga
maanḓa u hangwela hetsho tshivhi. Malofha a Testamennde ya
Kale o vha a sa hangweli zwivhi; o vha tshi tou kuvhatedza
zwivhi. Fhedzi Malofha a Yesu Kristo a tou tshi ṱala. Hezwo zwo
fhambana zwino. Musi Malofha a Yesu Kristo a tshi dzhena, zwo
fhambana.
309. Mukomana Branham, ri khou ṱoḓou vha tsini na Mulaedza

waṋu nga hafho hune zwi a konadzea. Ri fanela u ḓa
Arizona kana Jeffersonville?

189 Ḓiṋangeleni, huthi haho. Zwa vhukuma ndi ḓo ni funa, a
thi na ndavha uri ni ya ngafhi, ni ita mini. Fhedzi zwino, sa
tsivhudzo, ndi tenda uri ndo vha ndi tshi ḓo ḓa Jeffersonville.
Arali ri tshi ḓo pfuluwa, ndo vha ndi tshi ḓo ḓa Jeff. Ndi tenda
uri ndi vha ndi fhano u fhirisa u vhaArizona. Zwo luga.
310. Mukomana branham, ho—ho no vha u lenga u funza

vhaitazwivhi zwa zwino?

190 Hai! Hai! Ni songo dzhenisa hezwo muhumbuloni waṋu,
mukomana. Isani phanḓa na u fhaṱa kha nnḓu. Isani phanḓa na
u ita zwoṱhe zwine ni nga kona. Isani phanḓa na u bvela phanḓa
u swika ni tshi vhidziwa. Ni a vhona?

311. Mbudziso ya vhuvhili. Naa vhotshidzwaho vha tea
u ḓifhambanya na vhaitazwivhi kha u losha? Naa
vhotshidzwaho vha tea u ḓifhambanya na vhaitazwivhi
uri vha kone u losha?

191 A thi ḓivhi zwa vhuḓi-vhuḓi uri ni khou amba mini nga
hezwo. Arali ni tshi khou amba uri vhaitazwivhi hafha dzi…
Ni losha Mudzimu huṅwe na huṅwe. Fhedzi ndi humbula
uri arali ra zwi ita, ri khou ya u vha hani na tshivhidzo,
ngauri vhaitazwivhi vha a ḓa ngomu tshivhidzoni vha dzula
fhasi tsini na Vhakriste. Ni songo vhuya na lingedza u ḓi
fhandekanya na zwiṅwe-vho fhedzi tshivhi, hu si muitazwivhi.
Wanani muitazwivhi arali ni tshi nga kona, fhedzi ni songo vha
na vhuḽedzani na zwivhi zwawe.

312. Naa mufumakadzi o tshidzwaho u tea u ḓifara kha munna
wawe arali a muitazwivhi?

192 Hai, muṋe wanga! Hai, muṋe wanga! Ndi munna waṋu. Ni
ḓo tou ṋaṋa u mu thudzela kule ha Mudzimu u fhirisisa nga u ita
hezwo. Ni a vhona? Ndi zwa vhukuma,Mukomana, Khaladzi. No
vhingana nae; ndi waṋu, na inwi ni wawe.

313. Mukomana Branham, zwi ambamini uri phandekano? Naa
vhathu vho vhofholowa uri vha vhinge kana ḽi tou vha ḽiṅwe
ipfi ḽi no amba ṱhalano? Ndi nga takelela vhuṅwe vhuṱanzi
kha hezwi.

193 Ndi zwa vhukuma vho vhingana. Tenda fhedzi vha dzhia
mulanga houḽa, vho vhingana. U tou fana na muṱhannga, arali
mutukana a tshi fhulufhedzisa musidzana fhasi ha lutendo lwa
vhuḓi, o vhofhiwa kha honoyo musidzana. U tou u fana na
musi o vhingana nae. Tshithu tshithihi tshine mulayo wa ita,
ndi u ni—luṅwalo lwa dzi ndugelo dza u tshila noṱhe u dzivhela
u vha munna na mufumakadzi vhane vha sokou dzula vhoṱhe
nga mulayo wo ḓoweleaho. Fhedzi musi munna a tshi vhudza
musadzi, “Ndi ḓo ni mala, Mufuṅwa; ndi ḓo ni dzhia nda ni ita
mufumakadzi wanga. Ni ḓo ndzhia…?” o vhinga.
194 Mulanga waṋu ndi mukhethwa; ndi zwone zwi no ni malisa.
A hu na mufunzi ane a nga ni malisa, a hu na madzhisiṱiraṱa,
kana tshiṅwe tshithu-vho; ndi mulanga waṋu kha Mudzimu na
kha hoyumunna.Musi ni tshi fhulufhedzisa, nomala.
195 Lavhelesani. Ni ri, “Mukomana Branham, ndi zwa…? Ni
ri…Ni ri ni ḓo fhindula fhedzi nga Bivhili.” No vha ni tshi khou
ṱoḓa Bivhili khazwo? Imisani zwanḓa zwaṋu arali ni tshi khou i
ṱoḓa. Zwino, ri na ya rathi kanamalominiti. Zwo luga.

196 “Yosefa, mukalaha wawe, a tshi tou vha munna o lugaho
(mukalaha wa pfulufhedziso, o vha a tshi vho mu vhidza
mukalaha wawe)…Yosefa, mukalaha wawe, a tshi tou vha
munna o lugaho, o vha ‘o humbula’ u mu ṱutshela lwa tshipiri
nga haya maitele; fhedzi musi vha sa athu dzeana, o ḓo wanala
a na ṅwana wa Muya Mukhethwa. (Ni a vhona?) Huno Muruṅwa
wa Murena a ḓivhonadza khae nga muḽoro huno a tshi ri,
‘Yosefa, iwe murwa wa Dafita, u songo ofha u ḓi dzhiela,
Maria, mufumakadzi wau.’” Vho no vhingana, o vha o no mu
fhulufhedzisa.
197 Huno kha…Huno musidza muṱuku, arali na fhulufhedzisa
u mala houḽa mutukana, no ḓi vhofha u zwi ita. Arali na
malana na muṅwe nga murahu ha u ḓi vhofha uho, ni ḓo, u bva
zwino-ha, ni ḓo vha ni tshi khou tshila kha vhupongwe. Huno
limuwani, zwi fanaho kha muṱhannga a no khou fhulufhedzisa
musidzana…
198 Ni songo ita mulanga waṋu na muthu nga nnḓani ha musi no
ḓi vhudza u ima nazwo. Elelwani, kheyo Bivhili khazwo. Yosefa
o fhulufhedzisa u mala Maria. Huno Mudzimu ari hezwo hezwo
zwo vha…
199 Vhalani milayo ya Testamennde yaKale khazwo. Ni a vhona?
Milayo ya Testamennde ya Kale, arali na fhulufhedzisa u mala
musadzi, na mbo malana na muṅwe, no vha ni tshi khou ita
vhupongwe; huno zwo vha zwi tshi ni bvisa nnḓa ha gammba.
Ee, muṋe wanga! Ni tea u fara mulanga waṋu musi ni tshi
fhulufhedzisa musadzi hezwo. Ndi mudzio muṱuku mukhethwa,
huno hezwo ndi zwa u ḓisa vhutshilo ha ṅwana shangoni hafhu.
Ngauralomusi ni tshimu fhulufhedzisa, ni tea umumala.
314. Na honovha u lenga kha tshumelo dza ṱironngoni na

mishumo i fanaho u itela vhuṱanzi ha u tshidza mimuya?
Na uri muthu u tea u rengisa zwoṱhe zwine a vha nazwo
zwino, Murena u khou ḓa husi kale?

200 Zwo ralo, ni zwi—ni zwi u…Ndi fhulufhela uri a tho ngo
amba zwiṅwe zwe zwa ni ita uri ni tende zwi no nga hezwo.
Ndo zwi ita? Arali ndo zwi ita, mpfareleni! Ndo vha ndi sa khou
to ralo…Ni a vhona? Ni songo humbulela hezwo zwithu. Isani
phanḓa na u tshimbila, ni tshi funza, ni tshi vha na tshumelo dza
ṱironngoni, uwanamuṅwe namuṅwe, zwino ni songo…
201 Lavhelesani hafha. Vha Adiventisi ya Ḓuvha ḽa Vhusumbe
hafha a si kale, lwa miṅwaha ya fumiṱhanu kana fumirathi
yo fhiraho, ndo zwi vhona kha Moḓoro wa u hwala gurannḓa
(Ndo i wana huṅwe hanefha kha buthi), tshipiḓa tshihulu tsha
gurannḓa ya khaMoḓorowa u i hwala, hone he vhalaṱamafhafha
a kale nnḓa, he vha vha vha tshi vhidzwa Millerites vha sa athu
vha Adiventisi ya Ḓuvha ḽa Vhusumbe. Vho vha vha na siaṱari
ḽoṱhe ḽihulu kha gurannḓa Moḓoroni wa u endedza hafha nṱha
kha Franklin, Kentucky, musi vhoṱhe vha tshi rengisa thundu



46 IPFI ḼO AMBIWAHO

dzavho vha wana…Vha vhea datumu yo imaho ngauri, vha i
khwaṱhisedza nga Maṅwalo, Yesu o vha a tshi khou ḓa nga yeyo
datumu, vha ya hafhaḽa nṱha vha wana zwilidzo na zwiṅwe, vha
dzula nṱha ha tshikwara. Matsheloni a tevhelaho vha tsela fhasi,
ṅwando wo vha wo bvisa mathenga oṱhe fhasi, zwino vha tsa vho
neta. Ni a vhona? Ndi vhurereli na zwithu.
202 Ni songo zwi tenda hezwo. Yesu zwi nga ḓi itea a sa ḓe lwa
miṅwaha ya maḓana hafhu. A thi ḓivhi uri U khou ḓa lini. A hu
na muthu a no ḓivha uri U khou ḓa lini! Fhedzi ndi khou ḓo u
lingedza u isa phanḓa na u rera na u ita zwoṱhe zwine nda kona
u swika A tshi ḓoḓa. Arali A siho fhano ṋamusi, ndi ḓo vha ndo
Mu lindela matshelo. Arali A siho fhano u…hei vhege, ndi ḓo
vha ndo Mu lindela vhege i ḓaho. Arali A siho miṅwaha ya fumi
i tevhelaho, nda vha ndi tshi khou tshila, ndi ḓo Mu lavhelela
miṅwaha ya fumiraru i ḓaho. Ni a vhona?Ndi ḓo vha ndi tshe ndo
mu lavhelela. A thi ḓivhi uri U ḓo vhuya lini, fhedzi ndi ṱoḓa u
tshila ndi a fhulufhedzeaho kha Ipfi Ḽawe na kha vhathu Vhawe,
na u tshila saMukriste, na u lindela u ḓaHawe. Ni a vhona?
203 Bvelani phanḓa na u funza tshumelo dza ṱironngoni, u wana
muṅwe na muṅwe o tshidzwa ane na kona. A thi ḓivhi uri
U khou ḓa lini; na uri a hu na muthu ano ḓivha. Fhedzi ndi
ḓo amba hetshi tshithu tshithihi. Hezwi ndi zwine nda khou
lingedza u ni vhudza, ndi fhulufhela uri a ni nga lingedzi u
dzhenisa ṱhalutshedzo yaṋu…Hu si u bvisela hoyumuthu nnḓa.
Mudzimu a ni fhaṱutshedze Mukomana, Khaladzi, onoyo ane na
vha ene. Zwi vhonala u nga ndi muṅwe ano bva nnḓa ha ḓorobo,
ngauri zwo vha zwi kha—kha garaṱa ya poswoni, ndi humbula,
u bva Denver, Colorado, na…Ee, Pike Peak, Colorado. Zwino
hu nga vha hu muṅwe o i rumelaho nga vhurifhi, fhedzi hezwo—
hezwo zwo lugesa ngamaanḓa. Vha nga ḓi wana theiphi.
204 Fhedzi kha ri humbule, ni songo shandukisa tshithu, fhedzi-
ha nḓila dzaṋu u bva tshivhini u ya kha u luga. Itanu bvela
phanḓa na mushumo waṋu, bvelani phanḓa nga nḓila i fanaho.
Vhoṱhe vho no zwi pfesesa zwavhuḓi kha vha ri, “Amen!”
[Tshivhidzo tshi a fhindula “Amen!”—Mudz.] Ni a vhona? Itani
hezwo zwino!

315. Mukomana Branham, kha Mateo 12:40, i ri, “Vhunga Jona
o vha a—maḓuvha mararu na vhusiku vhuraru thumbuni
ya khovhe ya vhimbi; zwi ḓo ralo-vho Murwa wa muthu
u ḓo dzula maḓuvha mararu na vhusiku hao a mbiluni
ya ḽifhasi.” Zwi ḓa hani uri nga heḽia ḓuvha uri vhari…
ṋamusi uri vhari o vhewa kha vhiḓa u bva nga madekwana
a Ḽavhuṱanu a vuwa nga Swondaha nga matsheloni, zwine
zwa zwi ita masiku mavhili fhedzi na ḓuvha ḽithihi?

205 Zwino, arali na limuwa, i ri, “Vhunga zwo ralo” (ni a vhona?)
nga maḓuvha a musi Jona a thumbuni maḓuvha mararu na
masiku mararu. Zwi vhukati ha maḓuvha mararu na masiku

mararu, vhukati ha maḓuvha mararu na vhusiku hao, ngauri
a ni koni u ita Maṅwalo u ri a zwifhe. Muporofita u ri, “Thi
nga tendi mukhethwa Wanga a tshi vhona u tshinyala, kana u
ṱutshela muya Wawe heleni.” Huno u tshinyala hu dzhena kha
muvhili wa muthu nga awara dza fusumbembili, zwine zwa vha
maḓuvhamararu namasikumararu. Tshiṅwe tshifhinga vhukati
hamaḓuvhamararu namasikumararu uri U fanela u bvela nnḓa
ha vhiḓa.
206 Zwino u vha maḓuvha mararu na masiku mararu, a zwi
ambi uri zwi tea u vha kokotolo; tshiṅwe tshifhinga vhukati ha
maḓuvha mararu na masiku mararu. O vha a tshi khou tea u
bvela nnḓa, ngauri tshiporofito a tshi rovhiwi, zwauri u…Ha
koni u vhona tshinyalo nahone o vha a tshi ḓo vha o tshinyala
khavhe A dzule hetsho tshifhinga.
316. Mukomana Branham, arali munna o vhinga a ṱala (Naa

izwo a zwi ngo vhifha, ni a vhona, vhunzhi havho? Zwino,
a thi khou amba zwiṅwe-vho zwa u hanedzana na vhathu;
hu tou vha uri zwi mihumbuloni ya vhathu. Zwa vhukuma,
vho tshenuwa. U Takulelwa Ṱaḓulu, vhathu vho vha vha sa
humbuli zwinzhi nga hazwo; ho vha hu si zwinzhi zwazwo.
Fhedzi zwino, zwo no tou ḓadza shango. Zwino vhathu
vha vhala hezwi zwithu kha Maṅwalo. Zwino vhathu, vho
Ṋangiwaho, u bva hangei vha khou ḓa u zwi lavhelesa.
Huno vha a zwi vhona, nahone vha na vhungoho. Vha khou
ṱoḓa u ḓivha. Ndi tshone tshiitisi tsha uri ndi fhindule
nga u ṱalukanya hunzhi khazwo vhunga ndi tshi kona
u ni ṋea.)—ndo vha ndo vhinga nda ṱalana nda dovha
nda vhinga mufumakadzi ane o vha o vhingiwa a ṱaliwa
a vhingana na ene, zwino havha vhavhili vha a kona—
u kona…u vhingana phanḓa ha Mudzimu…naa vho
vhingana phanḓa ha Mudzimu? Zwi nga konadzea hani uri
vhoṱhe kana muṅwe wavho a vhe kha u Takulelwa Ṱaḓulu?

207 Hani? A thi ḓivhi. Ndi nga si ni vhudze. Mbudziso ndi,
“Zwi a konadzea uri vhavhe kha u takulelwa ṱaḓulu?” U ṱalana,
muṅwe na muṅwe wavho o ṱalana, muṅwe na muṅwe wavho
u na mufarisi ane u kha ḓi tshila, zwenezwo vha vhingana
hafhu, vhoṱhe vha vhinga hafhu. Huno zwino, muṅwe a re…
Hoyu musadzi u na munna a tshilaho; na hoyu munna u na
mufumakadzi a tshilaho. Huno zwino, vha na vhana na zwo
raloho huno vha khou ṱoḓa u ḓa khaMudzimu. Vha nga ṱuwa nga
u takulelwa ṱaḓulu? Hezwo zwi ḓo bva kha Khotsi wa Ṱaḓulu.
Ndi nga si kone u fhindula hezwo. Ni a vhona?
208 Ndo—ndo vhona tshithu tshithihi. Bivhili iri vha tea u
vhidzwa vhadzia vhupongwe. Zwino Bivhili i dovha hafhu ya
ri, “Vhupongwe a vhu nga dzheni Muvhusoni wa Ṱaḓulu.” Ndi
zwezwo fhedzi zwine nda nga amba. Ndi—ndi a ḓivha, hezwo
zwi a mmbulaya u amba hezwo, fhedzi thi koni u amba zwiṅwe
nga nnḓa ha zwine Ipfi ḽa amba. Ndi tea u dzula na hezwo.

Ndi fhulufhela uri zwoṱhe zwo khakhea. Hu na fhethu hafha
Bivhilini…
209 A thi khou ni eletshedza. Khou humbela, irani ndi ni ṋee
Luṅwalo luṱuku. Khou tou humbela, u humbela ni songo—
ni songo—ni songo…Arali ni tshi khou tshila zwavhuḓi na
mukalaha waṋu, ni tshi khou tshila zwavhuḓi na mufumakadzi
waṋu, khou humbela uri ni dzule nga u ralo. Naa ni ḓo ita nga u
ralo? U itela—u itela uri, ngauri ndo ni vhudza hezwo, ni songo—
ni songo ṱutshela vhana vhaṱuku vha si na haya na zwiṅwe zwa
u ralo. Mudzimu o ita fhethu ha u dzumbama u itela vhathu
vha re—vha re—vhane vha ita zwo khakheaho. Elelwani, Yesu
o amba nga ha Dafita musi a na nḓala, o dzhena thembeleni ya
Mudzimu a ḽa vhurotho vhu si na dini, zwe zwa vha zwo tendelwa
vhotshifhe fhedzi, a wanala a si na mulandu. Tshifhe nae o sema
Savhatha nga ḓuvha ḽa Savhatha a fhedza a wanala a si na
mulandu, zwino ano fhira Savhatha o vha a fhano. Ni a vhona?
Ho vha…Ndi…Khari—khari tou zwi litshela Mudzimu, huno
ri bvele phanḓa, huno ni tshile nga nḓila ye na…Itanu—Itanu
tshilela Kristo zwino.
210 Kha ri ḓo u vhona, hu nga ḓivha hu na tshikhala tsha uri ni
dzhene ngomu. Ni songo ita…Vhukhakhi vhuvhili vhu nga si
ite u luga huthihi. Itanu bvela phanḓa na u tshila nga nḓila ine
na khou ita ngayo arali ni—arali no takala ni noṱhe. Ni nga vha ni
na mufarisi o khakheaho. Ndi ḓo amba hetshi tshithu tshithihi:
arali ni na mufarisi o khakheaho kha hoyu mufumakadzi waṋu,
kha hovhu vhutshilo, a ni nga ḓovha nazwo kha vhutevhelaho.
Vhukhakhi hoṱhe vhu ḓo lulamiswa.
317. Naa vhatendi vhoṱhe vho bebwaho hafhu vha ḓo ya kha u

Takulelwa Ṱaḓulu?
211 Hai, hu ḓo tou vha masalela, masalela fhedzi, hu si vhoṱhe
vhatendi vho bebwaho hafhu. Bivhili i ri, “Huno vhafu vhoṱhe
vho salaho vha sa vuwe lwa miṅwaha ya tshigidi,” huno
zwenezwo vha mbo ḓi vusiwa vha fhandekanywa, dzinngu kha
dzimbudzi. Hu si vhoṱhe vho bebwaho hafhu vha ḓo ya kha…u
ya nga Maṅwalo.
318. Naa ndi vhufhio vhuṱanzi ha vhukuma ha uri muthu o

ḓadzwa nga Muya Mukhethwa?
212 Yohane 14:26: U ḓo…“Musi Muya Mukhethwa u tshi ḓa (ni
a vhona?), U ḓo ni sumbedza zwithu zwine zwa kha ḓi ḓo ḓa.”
Ni a vhona? U ḓovha a…U ḓo ḽi khunyeledza; “zwo itwaho nga
vhathu” a zwi nga zwi iti; huno ndi Ene Ipfi. Musi Ene Muya
Mukhethwa a tshi ḓa, U ḓo ḓiṱalusa Ene-muṋe kha inwi nga kha
Maṅwalo. Huno hetsho ndi tshone tshiga tsha vhukuma tsha uri
MuyaMukhethwa u kha inwi, ngauri Ndi Ipfi.
213 Zwino lavhelesani! Mini-ha arali no amba nga dzindimi?
Ndi khou tou ṱoḓa u ni vhudzisa hezwo. Yesu uri musi Muya
Mukhethwa u tshi ḓa U ḓo itani. Huno mini-ha arali no amba

nga dzindimi, u fhufhela nṱha na fhasi, u ṱavha mukosi, na
tshiṅwe na tshiṅwe, huno ha ḓa kha Ipfi; huno ndi ḓo ni vhudza
ndovhedzo ya…u ni tikedzela nga Maṅwalo sa zwe nda itisa
zwone, uri ndovhedzo ya u shumisa maimo a Khotsi, Murwa, na
Muya Mukhethwa i tou vha u sa pfesesa tshoṱhe kha Maṅwalo,
a hu na muthu o vhuyaho a lovhedzwa nga heyo nḓila, huno ni
bvela phanḓa na u ima nazwo nangwe zwo ralo? Ni nga kona u
mmbudza uri Muya Mukhethwa kha inwi u nga ita zwo raloho?
Zwi ḓa hani uri A hane Ipfi Ḽawe Ene-muṋe?
214 Musi ndi tshi ni sumbedza uri hu tea u bvelela mini kha heḽi
ḓuvha, nga nḓila ine Murwa wa muthu a tea u Ḓidzumbulula, na
zwine A khou ḓo u ita, na Maṅwalo oṱhe ane ndi a zwino, huno
zwenezwo na mu vhona A tshi tsela hafha fhasi a zwi ṱalusa, na
bvela phanḓa na dinomineisheni na amba na ri no bebwa hafhu?
Ni nga kona u ḓi ṱalusa na pfala u bva kha izwo?
215 Ndi nga vhudza mufumakadzi wanga uri ndi a mu funa,
nda—nda fhedza nda pfana na muṅwe musadzi, nda gidima
gidima hoṱhe, huno ndamu vhudza u bvambiluni yanga ndi amu
funa? Ni humbula uri izwo hu ḓovha hu lufuno lwa vhukuma? A
nga kona hani u mmbudza uri u a mpfuna, huno musi ndo ṱuwa,
a gidimisana na vhaṅwe vhanna?
216 Ndi zwi fanaho na zwe Isiraele ya ita…Ni a ḓivha Bivhili
hafho, musi A tshi ri, amba…Isiraele, o ri, “No vula zwirumbi
zwaṋu na dzhia munna muṅwe na muṅwe ano khou fhira, zwino
wo tamba tshipiḓa tsha vhupongwe na Nṋe; huno ndi ḓo u
vhetshela kule nga ṱhalano.” Kokotolo! Ndi mini izwo? Ni khou
ita vhupongwe kha muvhili waṋu. Huno musi musadzi a tshi bva
a ya a tshila na muṅwe munna, kana munna na muṅwe musadzi,
ngeno vho malana navho, vha khou tshikafhadza ṋama ya vhone
vhaṋe. Huno musi muthu a tshi ri ndi Mukriste huno a hanedza
zwi khagala na Maṅwalo u vha ngoho, u khou ita vhupongwe
kha Muvhili u ne a vhila u vha khawo. Ni a vhona? Ngauralo ndi
luswayo lwa mulwa na kristo, nga maanḓesa lune lu nga fhura
na Vhaṋangiwa arali zwi tshi konadzea.

319. Mukomana Branham, naa zwo luga kha—ṅwana muṱuku a
tshi ambara marukhu na dzishothi?

217 Muṱuku lungafhani? Sakanu vhamuhaṱuli wazwo inwi; arali
ni Mukriste. Ṅwana wa musidzana muṱuku kana ṅwana muṱuku
muṅwe na muṅwe, ndi a humbulela, a thi ḓivhi, a…Tshithu
tshithihi tshine nda ḓivha, Bivhili iri ndi maṱudzi musi musazdi
a tshi ambara tshiambaro tsho—tsho itelwaho munna. Ni a
vhona? “Musadzi,” a i ngo amba u ri, “ṅwana.” Fhedzi zwino,
ndi sokou…Ḓi ṋangeleni inwi muṋe nga hezwo, ndi…Kha
tshipiḓa tshanga, a thi vhoni huna tsho khakheaho nga ṅwana
muṱuku, ṅwana wa musidzana muṱuku wa miṅwaha miṋa kana
miṱanu ana u…Musi vha tshe vhaṱuku, ni a ḓivha uri ndi khou
zwi amba hani, vha gidima gidima na dzharaṱa. Arali o ambara,

hezwi zwine na zwi vhidza marukhu kana zwenezwo zwine zwa
vha zwone, ndi ṅwana muṱuku, a thi—thi vhoni hu na tsho
khakheaho ngazwo. Khamusi…
218 Ni a vhona, ndi khou tou ni vhudza zwine Ipfi ḽa amba. Ndi
maṱudzi musi musadzi a tshi ambara tshiambaro tsho itelwaho
munna.
320. Ndi ngafhi hune ra tea u kuvhangana hone riṋe vhaṋe?

Zwino no ri u kuvhangana kha Dziphalaphala.
219 Ndi a tenda, pardner, khaladzi, onoyo ane avha ene, no—
no khakha hafho. A thin go vhuya nda ri kuvhanganani
kha Dziphalaphala. Ndo ri Vhaisiraele vho kuvhangana
kha dziphalaphala, husi Muselwa wa Vhannḓa. Hai, hai!
Dziphalaphala, u lidzwa ha Dziphalaphala dza Sumbe ho
vha hu ha u kuvhanganya Vhaisiraele (ndi vhangana vhano
ḓivha izwo?) u bva fhethu hoṱhe kha…Ee, husi vha…Hai,
hai! Uh-uh! Hai, husi—husi—husi Vhaisiraele. Ngauralo, a si
hezwo…A ri kuvhangani kha Dziphalaphalana na vha—kha—
Muselwa ha iti. Dziphaphala dzi ḓa nga murahu ha Tshimima
tsha Pentekoste. Ni a vhona? huno u Takulelwa Ṱaḓulu hu a
ḓa…zwino hezwo…husi hei mbudziso zwino.
321. Mukomana Branham, arali ni na tshifhinga khou humbela

uri ni ṱalutshedze Mateo 10:41. Ndi khou ṱoḓa u ḓivha uri
muṅeṋe wa muporofita ndi ufhiyo?

220 Zwo ralo-ha, Yesu u ri, “Nnyi na nnyi ano ṱanganedza
muporofita nga dzina ḽa muporofita, o ṱangadza muṅeṋe wa
muporofita.” Muṅeṋe wa muporofita ndi uvha khonani na
muporofita. Nnyi na nnyi ane a ṱanganedza munna wa u luga
nga dzina ḽa munna wa u luga, o ṱanganedza muṅeṋe wa munna
wa u luga. Naa izwo ndi zwone? Arali vha tshi khou ṱoḓa u
ḓivha uri muṅeṋe wa muporofita ndi mini, ndi u vha khonani na
muporofita. Ni a vhona?Ndiwonemuṅene. Ndi khonani yaṋu.
221 U fana na musadzi wa Musuname, zwi nga ḓa u lemela
tshiṅwe tshifhinga. Ni a vhona? Zwo ita nga khaye. Ni a vhona?
Lavhelesani vhaḓinḓa vha Mudzimu.

Yawee, nṋe nṋe! Zwino, ri khou…Ndi—ndi tea u vala
zwino, khonani, ndi—ndi vhenga u zwi ita, fhedzi itanu lavhelesa
hafha, itanu lavhelesa mini, maḓana. [Mukomana Branham
u ṱuṱuwedzwa nga tshivhidzo u fhindula nnzhi—Mudz.] Hai!
Fhedzi—ndi a zwi ḓivha, fhedzi ni a vhona, ndi—ndi a funa u
pfa vheiwe ni tshi amba hezwo, fhedzi ndi khou humbula nga
havha vhathu vhaṱungufhadzaho vha tshi khou reila dzimaela
dza maḓana hafhu madekwana a ṋamusi. Nṋe nṋe, vhone vha
tou…ndi nnzhi nga hafha, ndi…
322. Mukomana Branham, ndi khou tama u ḓivha nga ha

Ṅwahagidi. Naa ndi nga murahu ha Tshilalelo tsha
Mbingano, kana—kana tshi kha ḽifhasi, zwoṱhe nga hatsho.
Ndi ita—a thi pfesesi nga hatsho.

222 Zwo ralo, Mukomana kana Khaladzi, zwi a nkonḓela u zwi
pfesesa, nṋe muṋe. Fhedzi tshithu tshine nda nga amba ndi
hetshi: zwa uri Tshilalelo tsha Mbingano tshi ḓa phanḓa ha
Ṅwahagidi.

223 Zwino, ni a vhona, muṅwemuthu, ndi a zwi ḓivha uri muṅwe
muthu hafha u na mbudziso khazwo, hune ya ri, “Mukomana
Branham, no—no khakha kha fusumbe wa dzivhege dza Daniele.
Hu kha ḓi ḓo vha na dziṅwe vhege dza fusumbe.” Hai, Messia o
vha a tshi khou tea u ḓa a porofita, huno vhukati ha fusumbe
wa dzivhege, fusumbe wa dzivhege, zwine zwa vha miṅwaha ya
sumbe, O vha a tshi—O vha a tshi tea u ṱuswa u bva vhukati
ha vhatshilaho a itwa tshiṱhavhelo. Ndi vhangana vha no zwi
humbula izwo? Zwo luga. Ho vha hu miṅwaha mingana ye Yesu
a funza, Messia? Miraru na hafu. Zwenenezwo hu kha ḓivha na
miṅwaha miraru na hafu yo bulwaho.

224 Huno kha Nzumbululo ndima ya 11, havha vhaporofita
vhavhili, vhaporofita maḓuvha a tshigidi na maḓana mavhili na
furathi. Miṅwaha miraru na hafu ine i tshe yo fhulufhedziselwa
Vhaisiraele musi Muselwa wa Vhannḓa o ṱuwa. Ndi vhangana
vho no pfesesa izwo zwino?Ni a vhona? Zwo luga, zwo luga.

323. Hezwi ndi…Ndi na zwiḽiwa zwa nga masiari zwine
nda rengisa na u rengisela vhana vha tshikolo tsha nṱha
tshikhala tshinzhi. U bva tshe nda ḓa Tshedzani, ndo dzhia
mutshini wa pinball na (mutshini wa u nanga muzika; vha
na) j—box nnḓa. Vho muṱuku vha a daha vha ṱoḓa na
muzikawa roko na roḽo kha—kha radio. Ndi tou vula fhedzi
lwa awara nṋa nga ḓuvha. A thi koni—a thi ṱuṱuwedzi u
daha kana u nwa, fhedzi ndi a vhilaela kha u isa phanḓa na
fhethu.

225 Ni a ḓivha, ndi yone thaidzo. Ni a vhona? Tshithu tsha hone
ndi uri, zwa uri inwi ni—inwi ni…ṱhamusi ni tea u ḓi palela.
Fhedzi ni a ḓivha uri hezwo kha nṋe zwi nga ita mini? Hezwo
zwi nga nnyita uri ndi vhe na u tshuwa ndi nga si…ndi—ndi—
hezwo…Ni nga ḓi vha ni tshi kona u zwi konḓelela, fhedzi itsho
tshigwada tshiṱuku tsha “Rickys” ngomu henefho vha tshi i sa
phanḓa nga u ralo, vho “Rickettas,” ndi nga—ndi nga—zwi nga
mpengisa. Ni a vhona?

226 Zwino ndi a ni vhudza; ndi—ndi…Arali yo vha i yanga,
ndi a ḓivha uri ndo vha ndi tshi ḓo itani. Ndo vha ndi tshi ḓo
ri, “Ṱutshelani hezwo kana ni bve ni fhele fhano.” Ni a vhona?
Ndo vha ndi tshi nga tshimbidza fhethu ha vhukuma kana ndi
sa tshimbidze na luthihi. Fhedzi inwi, arali ni tshi khou tea u
zwi itela u ḓi palela, a thi ṱoḓi u ni sasaladza, Mukomana kana
Khaladzi. Ndi—ndi a zwi ḓivha uri zwi a konḓa u amba hezwi
zwithu; fhedzi hezwo—hezwo zwi tou…A zwo ngo luga (ni a
vhona?), ngauri zwi lavhelesea u nga ndi…

227 U fana na muṅwe we a amba matsheloni a ṋamusi nga
ha vhasadzi vhashu vha tshi ambara dzirokho pfufhi-pfufhi,
vhasadzi vhashu vhahulwane, vho vha vha tsumbo i si ya vhuḓi
kha vhasidzana vhaṱuku. Ndi humbula uri na zwezwo ndi zwone
nazwo-vho. Ni a vhona?
228 Huno ndi humbula uri zwi fanaho. Musi vha tshi ni vhona
henefhaḽa hune ha khou dahiwa na u bvela phanḓa ha vha hone,
nahone vha tshi ḓivha vhuṱanzi haṋu, na hoṱhe u semana na—
na u dzula henefho na havha vhana ngauralo, navho vha khou
bvela phanḓa nga u raḽa, huno inwi ni sa ambi tshithu ngazwo,
ndi tshithu tsho vhifhaho kha vhuṱanzi haṋu. Itani zwiṅwe na
zwiṅwe zwine Murena vha ni ranga phanḓa khazwo. Ndi rabela
uriMudzimu vha ḓo ni rangela phanḓa kha nḓila ya vhukuma.
324. Arali (s-a-n-d-…) u ima kha miduba u itela u dzhena

tshivhidzoni zwi ḓo tou vha ḓivhazwakale, hu ḓo itea mini
arali ri sa khou ya u fhira kha Maṱhupho? Na ri khou
ya u vha—u vhonala…u fana…vhaṅwe vha tshi khou
tambula? Arali ri sa khou ya u vhona…
Ni a vhona? Ndi…Hei mbudziso zwavhuḓi-vhuḓi ndi hei.

Ndi khou lingedza uri ndi ṱavhanye; thi—thi—thi ngo tea u zwi ita
hezwi. Ndi tea u thea hezwi murahu, ngauri hu na fhethu hune
ni nga dzula khaho lwa awara (ni a vhona?) huno ndi—u tou zwi
kwashekanela fhasi. Ndi ḓo—ndi ḓo ima.
229 Lavhelesani. Vhathu vha khou ṱoḓa u amba hezwo, vha tshi
humbula uri tshi—uri Tshivhidzo tshi ḓo ya kha Maṱhupho. Ni a
vhona? A tshi nga yi; Tshi nga si kone (ni a vhona?), ngauri Tsho
no rengululwa.
230 Zwino, tshivhidzo, vha—vhatendi zwavho u fana na Ḽoto, u
khou ya u fhira kha Tshifhinga tsha Maṱhupho (ni a vhona?) a ya
a tshidzwa u nga ndi mulilo. Noaxe o fhira nga kha Tshifhinga
tsha Maṱhupho, a hwalelwa nṱha hatsho, a bva na Ham we a
tshikafhadza shango hafhu. Ni a vhona? Ḽoto o bva, vhananyana
vhawe vha eḓela nae, huno a vha na vhana nga vhananyana
vhawe. Ni a vhona? Fhedzi Abraham o ḓi sa Mbeu ya Vhuhosini,
o ḓi sa Mbeu ya pfulufhedziso. Enoko o ya Vhugalani nga u
Takulelwa Ṱaḓulu, o tou vha na u tshimbila ambo ḓi ya hayani.
Ha ngo vhuya a fhira nga kha Tshifhinga tsha Maṱhupho. Ni
a vhona?
231 Khezwo-ha. Ni a vhona? A tshi yi, Bivhili a i koni nga
tshifanyiso…Huno zwifanyiso a zwi koni u kundelwa. Ni a
vhona? A zwi bvumbi uri Muselwa…Zwino, tshivhidzo tshi ḓo
fhira kha tshifhinga tsha maṱhupho.
232 Zwino, vhathu vha ri, “Mini-ha nga vhakhethwa vha kale?”
Ho vha hu u shanduka ha zwikhathi. Ho vha hu fhasi ha u
tovholwa, zwine arali no vha ni fhano u pfa heyi Zwikhathi zwa
Tshivhidzo, na u vhona uri vho dzhena hani kha swiswi na u tea
u ita hezwo, zwenezwo hezwo zwo sumbedza he vha tea u dzhia

uho u tovholwa, ngauri tshiṅwe na tshiṅwe tsha tshikhathi tsha
tshivhidzo na zwoṱhe zwo thoma u sumbedza u ya swiswini na u
ya swiswini, u swika kha fhethu he tshoṱhe vha tou hana Dzina
Ḽawe huno vha dzhia ḽiṅwe dzina ḽa uri vha a tshila ngeno vho
fa, Saradisi. Huno zwa bvela nnḓa, Thiathira na Saradisi, huno
zwenezwo zwa bvela nnḓa, zwenezwo zwa thoma u bvela nnḓa
kha Filadefia na zwiṅwe-vho, huno-ha zwa ḓa kha tshifhinga
tshau vhidzelwa nnḓa ha Muselwa zwine zwa vha u ponya u
tshinyadzwa hoṱhe. Tsho vhona zwo fanela u ponya tshinyadzo
yoṱhe na vhuhali vhu no khou tea u ḓa kha ḽifhasi, uri ni kone u
vhaliwa no fanela u zwi ponya, hu si u fhira khazwo, u zwi ponya.
Ni a vhona? Ni a zwi pfesesa zwino, noṱhe? Ni a vhona?
233 Tshivhidzo, tshi dudelaho, zwoṱhe nga nnḓa ha Muselwa o
ṋangwaho zwi ḓo fhira kha Tshifhinga tsha Maṱhupho. A vha
nga ḓo vuwa kha mvuwo ya u thoma: “Vhafu vhoṱhe a vho ngo
tshila lwa miṅwaha ya tshigidi,” fhedzi vho odenelwaho phanḓa,
u telwa phanḓa, Muselwa o ṋangiwaho, u ṋanga ha Mudzimu
Ene-muṋe. “Naa ndi nnyi, Mukomana Branham?” A thi ḓivhi.
Ndi nga si ni vhudze uri ndi nnyi, fhedzi ndi a ḓivha uri zwi ḓo
vha hone, ngauri Murena o ri vha ḓo vha hone. Ni a vhona? Ndi
vhone vhane vha ḓo ya nṱha ha Maṱhupho, fhedzi vhoṱhe vho
salaho vha ḓo fhira kha Maṱhupho, u tsa fhasi, huno tshiṅwe
na tshiṅwe tshi ḓo vhulawa phanḓa ha Ṅwahagidi. Zwenezwo
vho—vho lugaho vha ḓo ḓa kha Ṅwahagidi vha tshila miṅwaha
ya tshigidi.
234 Huno nga phanḓa ha miṅwaha ya tshigidi, zwenezwo hu ḓa
Khaṱhulo khulwane ya Khuluṋoni Tshena, huno zwenezwo-ha
vhafu, vha vhuya na vhavhi vha a vuswa vhoṱhe. Huno dzibugu
dza vulwa, na Bugu ya Vhutshilo ya vulwa; huno vhakhethwa,
Mufumakadzi na Munna, vha dzula vhahaṱula shango. Huno
ha ḓa ha bveledzwa u amba hu no ri: “Zwino U ḓo haṱula
dzitshaka dzoṱhe nga mbaḓa ya tsimbi.” Dzitshaka dzoṱhe dzi
ḓo ima phanḓa Hawe henefho, huno U ḓo vhahaṱula nga mbaḓa
ya tsimbi. U ḓo fhandekanya nngu kha mbudzi huno ari kha
mbudzi, “Ṱuwani,” huno nngu, “Iḓani, inwi vhafhaṱutshedzwa
vha Khotsi Anga.”
235 Zwino zwenezwo, hu ḓo vha na muṱangano wa khemphe
wa vhakhethwa kha matungo a ḽifhasi. Zwino Saṱhane o
vhofhololwa u bva ṱironngoni yawe a ya u ita nndwa na
vhakhethwa hafhu, zwi no tou fana kokotolo na zwe a zwi ita
Vhugalani tsha u to thoma. Zwenezwo-ha Mudzimu a ni sa
mulilo na tsevhela u bva kha maṱaḓulu, zwino ḽifhasi ḽoṱhe ḽa
bviswa u nga…Ḽi tou swa ḽa tshinyadzwa. Zwino a hu tshena
lwanzhe, a hu tshena maḓi, a hu tshena tsho salaho kha ḽifhasi.
Dzivoḽikheno dzi ḓo fafadzela na u thuthuba na u nyenga, huno
tshithu tshoṱhe…
236 “Huno nda vhonaMaṱaḓuluMaswa na Ḽifhasi Ḽiswa: ngauri
maṱaḓulu a kale na ḽifhasi ḽa kale zwo vha zwo fheliswa;

huno ho vha hu si tshena lwanzhe. Nṋe, Yohane, nda vhona
Ḓorobo Khethwa i tshi tsa u bva kha Mudzimu u bva Ṱaḓulu sa
Muselwa o ambarelaho mukalaha wawe.” Ni a zwi elelwa? Huno
kha hoyu Muselwa…“Vhonani Thaberenakeḽe ya Mudzimu
i na vhathu,” huno Mudzimu u ḓo dzula navho kha heyi
Ḓorobo ya tshivhumbeo tsha phiramidi maela ya maḓana a
fumiṱhanu nga tshikwea. Huno nṱha ha heyi Ḓorobo hu ḓo vha
na Tshedza. Amen!

Oo, iyo ḓorobo kha Thavha ya Sioni,
Sa mutsinda, fhedzi ndi a i funa naho zwo ralo.
Ndi ḓo ṱangana na inwi kha heneyo mirafho,
Musi ndi tshi swika kha heiḽa ḓorobo kha
tshikwara.

237 Nṱha ha Thavha ya Sioni hu ḓo dzula Ngwana. Huno Ḓorobo
a i nga ḓo ṱoḓa tshedza, ngauri Ngwana ndi yone Tshedza tshayo.
Nga nṱha ha Ngwana hu ḓo vha hu na Khotsi, zwine zwa vha
Logosi, Mudzimu, Tshedza tshihulwane, Tsheda tsha U Ya Nga
HuSa Fheli tshine tsha ḓo vhonetshela nṱha haKhuluṋoni. Huno
Yeso u ḓo vha a siho kha Khuluṋoni ya Khotsi Awe, U ḓovha a
kha Yawe Khuluṋoni. Huno Khotsi U ḓo vha a khou mona nga
nṱha ha Murwa, zwine Khotsi na Murwa vha ḓo vha Vhathihi.
“Huno musi vha kha ḓi amba, Ndi ḓo fhindula. Vha sa athu
humbula, Ndo no vha humbulela.” Ndi zwone.
238 Huno Yeso u ḓo kumedza u khunyelela, murafho wo
khunyelelaho kha…kha Mudzimu a tshilaho o khunyelelaho,
ye A rengulula na u ṋekedza kha Khotsi. Ndi zwa vhukuma
naa? U ḓo kumedzela kha Mudzimu Khotsi ane ndi Muya, hu si
muthu, Muya. Mupo woṱhe wa zwivhuya wo ṱangana woṱhe, ndi
Mudzimu. Zwino kha zwivhuya…Zwino, tshiṅwe na tshiṅwe
tsho tshikafhalaho kha vhuḓi ndi tshivhi; ndi muvhuso wa
Saṱhane. Zwivhuya zwoṱhe zwi bva ha Mudzimu. Zwivhi zwoṱhe
zwi bva…
239 Huno Mudzimu a vha tshithu tshi vhonalaho kha Muthu a
vhidzwaho Yesu Kristo we avha a Murwa Wawe. Hoyu Murwa
a ṋekedza Vhutshilo Hawe uri A kone u ḓisa vhaṅwe vharwa,
uri Mudzimu a kone u kwamea, a tshi khou shuma kha vhoṱhe
nga vhoṱhe. “Nga heḽo ḓuvha ni ḓo zwi ḓivha uri Ndi kha Khotsi,
Khotsi u khaNṋe, Nṋe kha vhoinwi na vhoinwi khaNṋe.”
240 Yawee, mukomana, heḽo ḽi ḓovha ḽi ḓuvha ḽa vhukuma. A ni
nga ḓo tea u reila u bva Birmingham u pfa Mulaedza; Mulaedza
u ḓo vha u na riṋe zwino a zwi nga ḓo ralo? Oo, zwi ḓovha—zwi
ḓovha zwa vhuḓi, tshifhinga tsha vhuḓi. Ro lindela heḽo ḓuvha;
Mudzimu ḽi ṱavhanyise u ḓa.
241 Heiḽa Ḓorobo khulu yo dzula hanefhaḽa (zwino, ni a vhona?),
a zwi nga ḓo…Ni humbula, “Maela ya fumi-ṱhanu uya nṱha?”
Hezwo ndi zwe Bivhili ya amba. Zwino, a i nga ḓo vha fumi-
ṱhanu wa maela uya nṱha tswititi sa hezwo. Ni a vhona? Ri na

huṅwe u kala ha fhethu hune masia oṱhe a a lingana; heyo ndi
phiramidi. Ni a vhona?
242 Huno Ḓorobo i ḓo thoma ṱhamusi u bva kha furathi wa
digirii. Huno arali i tshi thoma, kha maela dza fumi-ṱhanu u
ya nṱha, itanu humbula uri hu ḓo vha hu uya nṱha hungafhani
uho, fhedzi zwi ḓo dzhia tshikhala tshingafhani u vha hafho. Ni
ḓo balelwa na u limuwa uri ni khou tshimbila kha tshikwara.
Lwa maela dza fumi-ṱhanu u ya nṱha na dzidigirii dza furathi,
ni tou vha nga hei nḓila. Ni a vhona? Huno Ḓorobo i ḓo vha
i kha tshikwara yoṱhe. Huno itou vha khulu u fana na zwe ya
lapfisa zwone; yo lapfa sa zwe ya ṱanḓavhuwisa zwone. U ya
nṱha, matungo, u ṱanḓavhuwa, iya—iya lingana; mbondo dzoṱhe
dzi a lingana. Phiramidi i na mbondo nṋa, huno hedzi mbondo
nṋa dzi ḓo vha…
243 Zwino, mbondo u mona na Ḓorobo dzi ḓo vha—vha maḓana
mavhili na fumi-rathi wa miledzhe u ya nṱha, ḓana na fuiṋa-
iṋa wa dzikhubiki, huno iṅwe na iṅwe yadzo ndi tombo. Itanu
humbula nga heyoḒorobo, dzikhonani. Oo, nṋe nṋe! Ndi ngani—
ndi ngani ri tshi dzula fhethu hu fhisaho hafha? Ndi ngani ri tshi
ita hezwi zwithu? Ndi ngani ri tshi reila nga u raḽa? Ndi ngani ri
tshi— ri tshi tambula? Zwo tea ḽiga ḽiṅwe na ḽiṅwe ḽa nḓila.

Oo, u tambula ha nḓila a zwi tsha ḓo vhonala
sa tshithu,

Musi ndi tshi swika mafheloni a nḓila.

Ndi zwavhukuma. Huno, oo, ndi tshifhinga-ḓe tshine tsha ḓo
vha tshone.
244 Huno Yesu henefho u ḓo dzula kha Khuluṋoni. Huno u bva
fhasi ha Khuluṋoni hu ḓo elela mulambo wa Vhutshilo, u tshi
sanganedza fhasi hedzi dzimbondo nṋa kha mavhaka-nyana, na
kha matavhi maṱuku, huno wa ḓa wa ita mulambo, nahone u
tsa na Ḓorobo. Zwi ḓo tshimbila na zwiṱaraṱa sa hezwo, huno
kha masia oṱhe ho ima miri ya vhutshilo ine ya ḓo aṋwa, kana,
u shandukisa mitshelo yayo, maḓuvha a—a furaru maṅwe na
maṅwe. Oo, ndi Ḓorobo-ḓe nandi.
245 Huno elelwani, Mudzimu, Musiki, we a sika ḽiṱaḓulu na
ḽifhsi, u Vhugalani zwa zwino u lugisa heyo Ḓorobo. Abrahamu
o I ṱoḓa. O ṱutshela haya hawe; a fhambana na zwithu zwoṱhe
zwe zwa vha zwi zwa ndeme khaye nahone a tshi ṱoḓana na…
Ndi ngani? O vha a muporofita. Huno musi a muporofita, o vha
ana vhuṱumani na Muya na tshipiḓa tsha Muya. Huno Tshiṅwe
tshithu tsho mu vhudza nga ngomu hawe, “Hu na Ḓorobo,”
huno a thoma u ṱoḓana Nayo. A ri, “Ndi mudali, mutsinda. Ndi
khou ṱoḓana na Ḓorobo ine Mufhaṱi wayo na Muiti wayo ndi
Mudzimu.” O vha a tshi zwi ḓivha uri heyo Ḓorobo i huṅwe
fhethu. Yawee, nṋe nṋe! Huno ndi a tenda uri hanefha kha mavu
he a I ṱoḓa hone, heningei Phaḽestina, ndi hafho hune Ya ḓo

takuswa hone, ngauri I kha Thavha ya Sioni. Ndi hafho hune
Ya ḓo vha hone.
246 Lavhelesani hafha hune A ḓo tandavhala hone uya kha—uya
kha lwanzhe, u bva kha lwanzhe uya kha lwanzhe. Elekanyani
nga ha iyo Ḓorobo ya fumi-ṱhanu wa maḓana a dzimaela yo
dzula ha fhaḽa nṱha ha dzithavha dza Murena. Oo, hezwo zwi
ḓovha zwa vhuḓi!
247 Huno ndau na nngu zwi ḓo baḓama zwoṱhe. Ndau i ḓo
ḽa mahatsi sa ntsa. Huno tshivhingwi tshi ḓo vha tsho vuḓa,
na ṱarelo ḽi ḓovha ḽi sina vhuhali. Tshi ḓo vha hu tshifhinga
tshahani! A hu na tshine tsha ḓo huvhadza kana u tshinyadza;
zwithu zwoṱhe zwi ḓovha zwi kha mulalo na lufuno. Hu ḓovha
husi tshena u aluwa; hu ḓo vha husi tshena u lwala, husi
tshena u fa.
248 Sambi, hezwi a si luṅwe lushaka lwa nganea ya Santa Claus,
kana zwithu zwa u humbulela, zwo ṅwaliwa kha Ipfi. Huno a zwi
athu vhuya zwa itea Ipfi ḽa kundelwa. Huno u humbula nga ha
pfulufhedziso ya…Husi marahu kha maḓuvha a Bivhili, fhedzi
kha ḽeḽi ḓuvha, ḓuvha ḽine Mudzimu, ṋamusi, a hu na na ḽeḓere
na ḽithihi ḽe ḽa vhuya ḽa kundelwa ḽa Ipfi Ḽawe. Oo, ndo livha
heiḽa Ḓorobo. Ndi a I funa, ani i funi?
249 Hai! Zwino, Mukomana, Khaladzi, iri fumbili u bva kha
ṱahe. Ndi a zwi ḓivha uri ndi na dzikhonani hafha u bva fhasi
hangeyi Kentucky. Ndi a zwi ḓivha uri ndi na dzikhonani u bva
kha zwipiḓa zwo fhambananaho zwa shango. Arali ni tshi khou
ṱoḓou dzula vhusiku hoṱhe, ndi ḓo badelela lufhera lwaṋu. Ndo
ni vhudza, ni na zwiḽiwa zwa nga madekwana zwo ni lindelaho
na u badela hodela yaṋu arali ni tshi khou ṱoḓou dzula. Huno
tshine na tea u ita fhedzi ndi u ya na mu vhona hangei murahu,
ndi ḓo zwi ita zwavhukuma. Ndi nga ita tshiṅwe na tshiṅwe
tshine nda kona uni thusa. Ndi a ni funa.
250 A thi ngo ḓiimisela u fhindula hedzi mbudziso tshiṅwe
tshifhinga u fhambana khamusi. Arali ni sa zwi tendi, hezwo
zwo luga tshoṱhe. Ndi khou ṱoḓa ni tshi mpfuna naho zwo ralo,
ngauri Mudzimu u a zwi ḓivha ndi ani ita nga heyo nḓila. Ndi
fhindula fhedzi hedzi dzimbudziso zwa khwinesa uya nga hune
nda ḓivha ngaho-…ndi nga ḓi vha ndo khakha kha dzwiṅwe
dzadzo, dzikhonani, fhedzi zwo vha husi u khakha nga u ḓi
imisela. Arali ndo vha ndi na mbudziso dza rathi kana malo, uri
ndo vha ndi tshi ḓo dzula khadzo nda tou dzi ṱalutshedza u tsa
vhudzivhani, fhedzi thi, madzuloni ha u gidima nadzo dzo ṱhe
zwino…Ndi na dzi si gathi nga mbingano na ṱhalano. Ndi tou
vha…nda khou humbula uri ndi nga fhindula dziṅwe dzadzo
dzi sigathi. A thi ngo wana na nthihi yo dzulaho hafha, u dzi
doba, fhedzi ndina mbudziso dza vhuṱhogwa nga mannḓa hafha,
mbudziso dza vhuṱhogwa nga mannḓesesa. Ndi khou ṱoḓou dzi
fhindula u itela vhoinwi arali ndi tshi ḓo kona.

251 Zwino, arali ni tshi dzula hanefha tsini, founelani Bill,
Ḽavhuraru; ndi ḓo zwi ḓivha nga hetsho tshifhinga uri ndi ḓo
vha ndo vhuya-na. Ndi ḓo rabela heyi vhege. Fhedzi ndi na
mivhudzisano ya tshidzumbe minnzhi, oo, gokho ḽi no nga sa
heḽo. Huno ndi na nnzhi dzino ṱoḓa u lingana na dzenedzo
Arizona u dzi ita ḽiṅwe ḽa maḓuvha musi ndi tshi kona. Huno
ndi vhathu vhane vha khou lwala zwavhukuma. Vhaṅwe vhavho
vha na dzithaidzo, huno vha tou vha avha ḓivhi uri vha ite mini;
munna namufumakadzi vha na dzi thaidzo.
252 Huno dziṅwe dza hedzi dzi tea u shandukiselwa kha
muvhudzisano wa tshimphiri, ngauri a thi koni u zwi vhalela
nnḓa, zwe vhathu vha amba hafha nga mbingano dzavho na
zwithu zwo raloho. Huno ndo humbela Billy uri a ṱoḓulusise uri
ndi vho-nnyi, a vha—a vha founele, a vha vhudze uri ri ḓo vha
vhea kha mivhudzisano, uri ndi kone u amba navho. Dziṅwe dza
ndeme, huno ndi dzimbudziso dzine dzi tea u fhinduliwa.
253 Ndi hafhanoni u lingedza u ni thusa, ngauri ndi a ni funa.
Ni vhananga vhe nda vha beba kha Kristo. Ndi vhila muṅwe
na muṅwe waṋu. Ndi a ni vhila madekwana a ṋamusi; ndi a
ni vhila tshifhinga tshoṱhe; ndi dzulela u ni vhila, na zwa uri
sa vhakomana na dzikhaladzi dzanga. Ni vhananga; ndi—ndi
khotsi aṋu kha Mafhungo-maḓifha, hu si khotsi vhunga tshifhe,
ndi—ndi khotsi aṋu kha Mafhungo-maḓifha sa zwe Paulo amba
hafhaḽa. Ndo ni bebela kha Kristo, huno zwino, ndi—ndi ḓo ni
ṋekedza kha Kristo; ndi u ni fulufhedzisa Kristo kha mbingano
sa tshipofu. Ni songo ntshonisa! Ni songo ntshonisa! Dzulani ni
tshipofu.
254 “Ndi ḓo zwi itisa hani, Mukomana Branham?” Dzulani na
Ipfi; tshilani no kuna ni si na tshilavhi; ni songo ḓi dzhenisa kha
zwithu zwa shango. Arali lufuno lazwo lu mbiluni yaṋu, ni ri,
“Oo, Yesu, ndi khou humbela uri u zwi bvisele kule na nṋe. A thi
khou ṱoḓa u vha nga heyo nḓila.”

Zwino a thi ṱoḓi u vha muṅwe muthu ane—ane a khou amba
hezwi. Ndi—ndi ṱoḓa u vha mutendi wa vhukuma. U tenda
Yesu Kristo na u Mu tshilela ḓuvha ḽiṅwe na ḽiṅwe. Ni songo
ita vhuvhi.
255 Zwino, vhunzhi ha tshifhinga ndi amba nga lutendo lwa
Khaḽivanisi. Zwino, ni songo humbula uri zwi ni ita uri ni ite
zwine na funa. Muṅwe muthu ḽiṅwe ḓuvha…Nda ri, “No ya
tshivhidzoni?”

A ri, “Ndo ya u zwima.”
Mufumakadzi wa munna a ḓa kha nṋe, huno o vha a tshi

khou bva u kuvha nga Swondaha. Huno nda ri, “Ndi nga mini ni
songo ya tshivhidzoni?”

A ri, “Ndo vha ndi tshi khou kuvha.”
Nda ri, “No vha ni songo fanela u ita nga u ralo.”

“Zwo ralo,” a ri, “A thi wa u tenda ngamaitele a kale.”
Nda ri, “Fhedzi ndo vha ndi tshi humbula uri u Mukriste.”

Ni a vhona? Nda ri, “No vha ni tshi zwi ḓivha uri ni khou vha
tshikhukhuliso nḓilani ya muṅwe muthu?” Ni a vhona? Nda ri,
“Zwi…”

“Zwo ralo-ha, awh, ndi—ndi tenda hezwi. A thi tou
kombetshedzea u ita hezwo zwithu. A thi wa u tenda nga
maitele.”
256 Zwo ralo, lavhelesani hafha Mukomana wanga, Khaladzi
anga, lavhelesani hafha. Paulo u ri, “Arali u ḽa ṋama zwi
tshi khukhulisa murathu wanga, a thi tsha ḓo ḽa ṋama tenda
shango ḽi tshe ḽo ima.” Ndi humbula uri zwi ḓovha khwine nga
maanḓa…
257 Zwino, ni ri, “Mukomana Branham, ni a zwima. A ni athu
vhuya na zwima nga Swondaha?” Irani ndi ni vhudze tshiṅwe
tshithu. A thi khou…a thi khou tou ḓi phaphatha nga murahu
nga hezwi, fhedzi ndi…A thi Musavhatha zwino, ndi tenda uri
Muya Mukhethwa ndi yone Savhatha yashu. Ndi tenda hezwo,
fhedzi ndi tenda uri ri tea u ṱhonifha mvuwo sa tshihumbudzo.
Ndi tshihumbudzoi uri ndo…Arali ni tshi ṱhonifha ḽiṅwe
ḓuvha, ṱhonifhani iyo mvuwo.
258 Zwino, a hu na mulayo wa u fara ḓuvha ḽigede, ngauri ni
dzhena kha Savhatha, mulalo, musi ni tshi dzhena Khaye. Ndi
nayo heyo mbudziso hafha u i fhindula zwezwino, arali Murena
a tshi funa, nga ha uri naa ḓuvha ḽa Savhatha ndi mini? Ndi ḓo
zwi ṱalutshedza, Mudzimu a tshi funa.

Huno zwino-ha limuwani, elelwani hezwi. Ni a vhona? Musi
ndi tshe mutukana muṱuku, hanefha hune Eichs a dzula hone
badani, ndo vha ndi na miṅwaha ya fumiiṋa; ndo vha ndi tshi
khou rea u itela u ḓipalela. Tshithu tshithihi fhedzi tshe nda vha
ndi tshi nga thusa ngatsho uri ri wane vhurothomuḓini wa hashu
ndi u fasha skunks, masikrats, opisamu.

Ndi funa u fasha, huno ndo vha ndo tea u zwi ita. Ndo vha
ndi tshi ḓo ya tshikoloni ndi khou nukha sa skunk, huno ndo
vha—ndo vha ndi na phere nthihi ya zwiambaro, huno ho vha
hu zwone fhedzi zwine ndi nga ambara. Ho vha hu zwone zwine
nda vha nazwo fhedzi. Mma vho vha vha tshi ḓo zwi dzhia vha
zwi kuvha, vha fhedza vha nyambadza zwone; huno zwino, ndi
nga nḓila ye nda vha ndi tshi ya ngayo tshikoloni, mutukana
muṱuku. Fhedzi ndo vha ndo ima hafhaḽa vhuṅwe vhusiku; nda
ri, “Ndo vha ndi na magwekwe hafhaḽa Wathen’s, nṱha hafhaḽa
hazwo.” Ndo vha ndi tshi ḓo ṱuwa matsheloni maṅwe na maṅwe
nga iri ya vhuvhili na thambo ya u ita haya magwekwe, nda
humela murahu nga tshifhinga u ya tshikoloni. Nda ndi tshi
ḓo fasha muvhuḓa; nda wana masenthe a fumi ṱhanu ngatsho.
Ndo vha ndi tshi ḓo ita bogisi ḽa mikumba u bva khazwo, zwino
ṱhamusi iḽo ḽa vhulaya miraru kana mivhuḓa miṋa. Ro vha ri

sa tei u ita zwi besikiti na mivhuḓa—ndi ngani, muthotho u
itela zwiḽiwa zwa madekwana, nda ndi tshi ḓo rengisa zwiṅwe,
huno ṱhamusi u wana zwo linganelaho u wana tshinnkwa, kana
zwiṅwe zwiḽiwa, kana iṅwe sobo u kona u ita muthotho ngazwo.
A thi ḓivhi arali no vha ni tshi tea uri ni tshile ngauralo kana hai.

259 Ndo vha ndi tshi ḓo vhea dziṱale mulamboni; nda tsa fhasi,
nda wana idzo khovhe, huno nda dzi rengisa senthe dza fumi nga
phaundu. Nda vheya ṱale dzanga. Ndo vha ndi si na tshikepe;
ndo vha ndi tshi bambela nga danda. Nda dzhena mulamboni,
huno ho vha hu kha ḓi rothola, nda vhea bakete ḽanga ḽa veremu
nnḓa kha danda zwino u baḓama na u baḓama sa hezwi, muvhili
wanga uri fhedzi mulamboni, nda tshimbidzi hezwi…Ndi na
luṱale kha holu luṅwe lurumbu, nda vhofha khovhe yanga.
Mavhuluvhulu a kale a tshi khou vhelevhedzha kha mulenzhe
a tshi bvela phanḓa nga u ralo, huno ndo vhea huka yanga
ngomu…

260 Fhedzi lavhelesani, masiku manzhi ndo bva nda ya
mulamboni nga iri ya vhufumi nthihi nda dzinginyisa luṱale
luṅwe na luṅwe u bva kha mutalo hoyo. Arali ndi songo fasha
lwo linganelaho nga maḓuvha a rathi, ndo vha ndi sa ṱoḓi yo no
ḓa nga ḽa vhusumbe. Ndo ima hanefhaḽa mvulani.

261 Vhusiku vhuthihi ndi nga kona u vhona nṋe muṋe ndo ima,
ndo ḓitika nga…Ndo vha ndi muitazwivhi; fhedzi ndo vha ndo
ima, ima na muhangwa-nngwa sa hezwo, wa vothi. Oo, yo vha i
tshi khouna lwa u shuluwa, tsini na iri ya vhufumi nthihi. Nda
ri, “Ndi ḓo lenga madekwana a ṋamusi, fhedzi ndi khou ya nda
athulula gwekwe ḽiṅwe na ḽiṅwe. A thi nga ḓo ma fasha nga
Savhatha.” Nda ri, “A thi nga ḓo—thi nga ḓo rea magwekwe.”
Mudzimu a ṱhonifha hezwo.

262 Ndi a humbula tshifhinga musi ndo dzulela u ṱoḓa, ndo
dzulela, vhutshilo hanga ndo dzulela u ṱoḓa u vha muzwimi.
Makhulu wa mukala vho vha. Ni a ḓivha, makhulu wanga vha
mukegulu vha bva kha ḓaka ḽi langulwaho; vho bvisa phentsheni
yavho. Ndi tou funa nnḓa.

263 Ndi a elelwa ndo vha ndi tshi dzulela u ṱoḓa…Ndi—ndi
khou tou ṱoḓa vhutshilo hanga hoṱhe…Nda humbula uri arali
ndi nga vhuya nda wana tshelede yo linganelaho u swika ndi
tshi vha na tshigidi tsha. 30—30…Arali ndi tshi ḓo vhuya nda
zwi ita, zwenezwo ndi ḓo dzhia magwekwe o vhalaho. Ndi ḓo
ya dzithavhani; ndi ḓo litsha shango ḽoṱhe ḽa bvele phanḓa.
Nda elekanya, “Khamusi tshiṅwe tshifhinga arali nda dzhia .22
yanga nda ita nḓowe nḓowe uri ndivhe muthuntshi makone,
muṅwe muzwimi anga ṱoḓa u ṱuwa na nṋe. Arali nda vha
muthuntshi makone, u ḓo ntendela u ṱuwa nae u itela tsireledzo
yawe; ndi ḓo ya u zwima.” Nda lavhelesa, kha luvhondo, ho
hakiwa zwigidi zwa nṱhesa zwine tshelede inga renga zwo hakwa

henefho, u swikela ndi tshi kona u hadzima vhathu zwigidi uri
vhayo zwima.
264 U ntendela uri ndiye dzithavhani na u funza, zwino vhaṅwe
vha vha endedzi vha khwinesa ḽifhasini vha a nnyisa u ya
u zwima, mahala. “Tshildzi tshi mangadzaho, mubvumo u
ḓifhelelaho hani.”
265 Musi ndi…Na matsheloni a ṋamusi, muzwimi wa tholo
wa kale hafha huṅwe na .35 Remington, a thi ṱoḓi tshigidi
zwavhukuma, fhedzi a vhea zwanḓa kha nṋe, ari u khou thoma
u vha wa kalesa u ita zwau zwima, “Ndi khou ṱoḓa u ni fha
tshigidi tshanga.” Ndo humbula nga ha izwo zwiḽa musi ndi tshe
mutukana muṱuku, nga nḓila, arali ndi tshi ḓo vhuya nda vha
na tshigidi tshi ngaho hetsho, yawee, nṋe nṋe, zwo vha zwi tshi
ḓo vha zwi hani. Huno zwino, ndi tou humbula, zwo nembelela
hanefhaḽa kha luvhondo lwanga, zwigidi zwavhuḓi, fhethu ha u
ya u zwima.
266 Ndi a elelwa ndi tshi ya nnḓa, huno vhathukana vho vha
vha tshi ḓo renga khirimu dza khoni. Huno tshiṅwe tshifhinga
vhaṅwe vhavho vho vha tshi ḓo vha vha na nikiḽi nnzhi nyana
huno vho vha vha tshi ḓo nthengela nthihi. Nṋe nṋe, ndo vha
ndi sa swikeleli u renga nthihi murahu hangei. Nda elekanya,
“Arali nda…”
267 Huno tshiṅwe tshifhinga vho vha vha tshi renga hezwi zwa
kale, zwine ra zwi vhidza “mudlark hamburgers.” A thi ḓivhi
arali noṱhe ni kha ḓi zwi humbula kana hai, fhedzi vhaṅwe vha
vhoinwi vhathu vha kale…No vha ni tshi i wana nga nikiḽi, na
nyala yo hadzingwaho nnzhi i nazwo. Oo, ndi funa hezwo zwithu.
Ṅwana muṱuku ro vha ri si…vhurotho ha goroi na mutoli (ni a
ḓivha uri zwo vha zwi hani) u ḽa.
268 Zwino, Muṅwe muthu u ḓo nthengela iṅwe ya idzo
hamburgers, huno mutukana, ndi ḓo tou ṋanzwa minwi yanga
he nda ifara hone. Zwo vha—zwo vha…zwi tshi ḓifha vhukuma.
Huno nda elekanya, “Mutukana, houḽa munna, arali ndo vha ndi
tshi nga kona u mu rengela hamburger.” Huno zwino, ndi kona u
rengela tshivhidzo zwiḽiwa zwa ngamadekwana.
269 Ndi a humbula zwithu zwoṱhe hezwo, na zwauri zwi bva
ngafhi? Tshilidzi tshaMudzimu, a hu na zwe nda ita.
270 Ndi humbula ndi tshi khou tsa nga tshiṱaraṱa hafha zwino
nda amba na muṅwe muthu. Khotsi anga, noṱhe ni a zwi ḓivha,
vho vha vha tshi nwa; vho vha vha tshi ita halwa. Huno hezwo…
ho vha hu si na muthu we avha tshi nṱoḓa. Ndo vha ndi tshi ḓo
tshimbila nga tshiṱaraṱa zwino nda lingedza u amba na munna;
ndi kha ḓi ṱangana navho na ṋamusi avho vhanna. Lingedzani
u amba na muṅwe muthu, arali hu si na muṅwe muthu ane vha
nga amba naye, vha ḓo ima, “Ee, uh—huh.” Ni a vhona? Ndo vha
ndi wa ha Branham.

271 Ngauralo, ndo vha ndi tshi ḓo pfa nga nḓila mmbi nga
mannḓa, huno nda rembuluwa, nda ṱutshela kule. Ndo vha ndi
tshi humbula, “Thina mulandu kha izwo. A thi ngo ita zwine
khotsi anga vha ita. A thi athu vhuya nda nwa halwa vhutshiloni
hanga. Ndingani ndi tshi tea u livhana na hezwo?” Ndo vha ndi
tshi khou vhudza mufumakadzi hafha a si kale, “Ndo nyango u
dzula nnḓa ha ḓorobo.”Mudzimu o vhawavhuḓi kha nṋe.

272 Nda humbula hafhaḽa he A vhudza Nathani o dzula hafhaḽa
tshiṅwe tshifhinga. Nathaniele…Dafita u ri, “Naa zwo tea-
na ndi tshi dzula kha nnḓu ya zwidina ngeno mbulunelo ya
Mudzimu i fhasi ha dennde nnḓa hangei yo fukedzea.” O…

Nathani, Muporofita, a ri, “Dafita, ita zwoṱhe zwire mbiluni
yau, ngauriMudzimu una iwe.”Muporofita o ita phoswo, a songo
ḓiimisela.

Vhusiku honovho Murena a ḓa kha muporofita, a ri, “Iyo
vhudza mulanda wanga Dafita, ‘Ndo u dzhia u bva kha
mukumba wa nngu, u tshi lisa nngu dzisigathi hangei nnḓa;
zwino nda Muṋea dzina ḽi no nga ḽa munna muhulwanesa
ḽifhasini. (Ha ngori O mu fha dzina ḽihulwanesa, O tou mufha
dzina ḽi no nga ḽa munna muhulwanesa ane avha shangoni.) Ndo
ita zwoṱhe hezwi ndi tshi itela iwe, Dafita. Ndo tumula maswina
a u hoṱhe he wa ya. Ndo vha ndi na iwe. A thi ngo vhuya nda u
kundelwa, nahone a thi nga u kundelisi. Fhedzi thi nga u tendeli
u tshi fhaṱa ḓorobo.’”

273 Ndo humbula nga ha hezwo, fhethu hune zwino Mudzimu
o nthusa a ntendela u ḓivha vhanna vhahulwane, a ntendela
u tshimbila na shango ḽoṱhe. Huno vhathu vha shango ḽoṱhe
vha tshi khou founa uri ndi ḓe ndi vha rabelele, na vhathu
vhalwalaho, na u ṱoḓa miniti i si gathi na nṋe, he miṅwaha
i si gathi yo fhiraho vho vha vha sa rembulusi…rembulusi
na ṱhoho u tou mbona tshiṱaraṱani. Huno zwino, vhanna vha
vhoramabindu vha khou pfuma nga vhathu vhane nda vha
ḓisa ḓoroboni na vhane nda vha navho hafha, nga kha zwiḽiwa
zwavho na dzimbadelo dza dzihodelani, na zwithu zwi no
fana na hezwo, vha vha…u ya dzihodelani na hanefha ngomu
ḓoroboni na zwi fanaho.

274 Vhathu vhare…Vhathu vho vha vha sampfuni na zwiṱuku -
ṱuku; a hu na we a vha a na mushumo na nṋe. Huno zwino,
nga thuso ya Mudzimu, ndi tenda uri ndi khou sumbedza nḓila
Muselwa wa Yesu Kristo. Oo. “Tshilidzi tshi mangadzaho, u
ḓifhelela ha muungo.”

275 Na zwo bva ngafhi? Pfunzo yanga? A thi na na nthihi. Na
zwi bva ngafhi? Vhuvha hanga? A thi na na tshithihi. Naa zwi
bva kha u ḓivha hanga theoḽogi? A thi ḓivhi na nthihi. Zwi ḓa
khamini? Tshilidzi tshaMudzimu tsho ntshidzaho.

Ndi tshilidzi tsho funzaho mbilu yanga u ofha,
Ndi tshilidzi nyofho dzanga dzo ṱuswa;
Ndo takala hani musi tshilidzi tshi tshi
vhonala,

Nga awara ye nda thoma u tenda.

Kha khombo nnzhi, u tambula, na magwekwe,
Ndo no zwi fhiraho;
Ndi tshilidzi tsho ntsireledzaho u swika zwino,
Ndi tshilidzi tshi no ḓo nnyisa hayani.

Zwino ro no vha henefho kha heyo Ḓorobo
miṅwaha ya ḽiukhulu,

Ine i penya u fhira na ḓuvha;
Ri ḓovha ri si na tshifhinga tshiṱuku u imba
dzithendo Dzawe,

Vhunga musi ri tshi thoma.

Oo, ndi funa hani Yesu, Dzina ḽa vhuḓi ḽe ḽa ntshidza musi
ndi—ndi muitazwivhi, ḽe ḽa mphodza musi ndi tshi khou lwala,
ḽine ḽa mpha pfulufhedziso ya hayani kha heiḽa Ḓorobo. Ndi na
haya kha heḽiya Tombo. Zwithu zwoṱhe a zwi na ndavha zwino
fhedzi u dzhia vhana vhoṱhe vha Mudzimu u vha ṱanganyisa wa
ri, “Kha ri ye.” Awara, vhusiku-kati ho swika; honovha u lenga
u fhirisa zwine ra humbula. Kha ri rabele.
276 Murena Yesu, u vala ha ḓuvha ḽa vhuḓi…u fana na zwine ri
nga ima ṱhodzini ya thavha ra lavhelesa ḓuvha, musi u tsuka hu
tshirwa u fhira vhuhulwane ha dzithavha dza vhukovhela, musi
iṱo ḽihulwane ḽi tshi ḓi vala ḽone ḽiṋe, zwiṋoni zwi thoma u ya
zwiṱahani zwazwo, hu khou ḓa vhusiku. Ro vhona hafhu ḽiṅwe
ḓuvha ḽihulwane ḽa Tshimuya musi Muya Mukhethwa wo vha u
tshi khou ri thusa u fhindula hedzi dzimbudziso. Zwino, ri khou
ya zwiṱahani zwashu, Murena. Ri ṱhogomele; u songo tenda hu
tshi vha na tsho no ri kwama, Murena. Ri tsireledze kha maṋowa
a vhusiku na vhuvhi. Ngavhe Mudzimu a tshi vha tsini na riṋe
misi yoṱhe, a tshi ri tsireledza na u ri thusa.
277 Ndi a rabela, Khotsi wa Ṱaḓulu, uri u ḓo fhaṱutshedza roṱhe
vhe ra vha ri kha hoyu muṱangano, na avho vhokundeliwaho u
vha hone, vhoṱhe vha no ḓo pfa dzitheiphi. Ngavhe dzimbudziso
dzi sa vhi dzi konḓaho nga mannḓa. Huno arali ndo ita
vhukhakhi, Murena, U ḓivha mbilu yanga; ndo vha ndi songo
ḓiimisela u ralo. Ndi a rabela, Mudzimu, arali hu na tshiṅwe tsho
khakheaho, uri U songo tshi, u songo tshi tendela tshi tshi bvela
phanḓa; ngavhe theiphi itshi ima. U songo tendela ndi tshi fhura
muthu, Murena. Ntendele ndi vhe muḓinḓa Wau wa vhukuma,
ngauri hezwo ndi lutamo lwa mbilu yanga yoṱhe. Kana ndi a
tshila kana ndi a fa, kana ndi a lindela kana ndi a fhiruludza,
kana ndi a eḓela kana ndi a vuwamusi A tshi ḓa, a zwi na ndavha
kha nṋe, Khotsi, lufuno Lwau nga lu itwe. “Ngauri ndi a zwi
ḓivha uri Murengululi wanga U a tshila, na uri nga maḓuvha a

vhufhelo U ḓo ima kha ḽino ḽifhasi. Naho ṋama yanga i tshi ḓo
ḽiwa nga zwivhungu, fhedzi naho zwo ralo ṋamani yanga ndi ḓo
vhona Mudzimu.” Ho vha hu muporofita Yobo musi o vhona U
ḓa ha Murena.
278 Huno, Murena, ṋamusi sa vhaḓinḓa Vhau, ri lavhelesa
phanḓa na u vhona u ḓa Hau. A zwi na ndavha kha riṋe, Murena,
musi, hani, ngafhi. Ri khou ṱoḓa fhedzi u u takadza. Ri zwanḓani
Zwau. Ri tsireledze, Murena, u swika ḓuvha ḽi tshi tsha. Zwi
tendele, huno-ha ri ḓo tshimbila u ya nṱha Sioni hune Ḓorobo
heiḽa ya vha hone huneNgwana ndi tshone Tshedza.
279 Vhananga vhaṱuku vha funeaho hafha, Murena, vhe nda vha
beba nga vhushaka ha Bivhili, ndi mitshelo ya heḽi Ipfi. Vha a
mpfuna, na nṋe ndi a vha funa. Huno ndi a zwi ḓivha uri U funa
roṱhe. Ri a rabela, Mudzimu, uri U ḓo ri ita vhathu vha thovhele
nga Ipfi Ḽau uri ri kone u vhonaEne fhedzi. Zwi tendele,Murena.
Ngavhe ri tshi ḓala nga Ipfi Ḽawe uri Muya u nga ri shumisa
fhethu huṅwe na huṅwe u bveledza Ipfi ḽiṅwe na ḽiṅwe ḽe A
ḽifulufhedzisa. Zwi tendele hezwo kha riṋe roṱhe. Kha havha
vhathetshelesaho hafha hezwi…
280 Mukomana wanga Jackson u humela murahu zwino, u
bva fhasi henengei Afurika Tshipembe. Tshimbila naye na
mufumakadzi wawe; ivha navho, Murena. Vha endedze kha
lwendo lwavho.
281 Hafha ndi Mukomana Lee Vayle u khou ṅwala, u vhea ipfi
ḽiṅwe na ḽiṅwe ḽine nda amba fhasi, a tshi lingedza u ita bugu.
Oo,Mudzimu, thusaMukomanaVayle naKhaladzi Vayle.
282 Khevha havha vhakomana u bva hafha fhasi ngei—ngei
Arkansas, na—na vhakomana vha ha Martin, na—na havha
vhoṱhe vhaṅwe vhakomana. Ndi rabela uri U ḓovha na muṅwe
na muṅwe wavho.
283 Ivha na Mukomana Neville, Mukomana Capps, Mukomana
Ruddell, Mukomana Jackson, vhoṱhe. Oo, Mudzimu, hu na
vhanzhi. Vho ḓa u bva Georgia, u bva Alabama, na u bva kha
ḽashu ḽoṱhe na umona shango ḽoṱhe. Ri humbula luimbo:

Oo, vho ḓa u bva Vhubvaḓuvha na Vhukovhela;
Vho ḓa u bva mashangoni a kule;
U vha na tshimima na Khosi yashu,
U ḓa u ḽa sa Vhaeni vhawe, (O vha ramba uri
vha ḓe u ḽa Ene-muṋe.)

Vho fhaṱutshedzwa zwingafhani havha
vhafhiri.

Vha tshi vhona tshifhaṱuwo Tshawe tsho
nakaho,

Tshipenya nga lufuno lukhethwa;
Vhafhaṱutshedzwa vhokovhelwaho tshilidzi
Tshawe,

Sa zwilavhi zwa khare Yawe u penya.

284 Oo, Mudzimu, ngavhe ri tshi penya sa zwilavhi kha khare
Yawe, uri vhaṅwe vha kone u vhona na u vha na ḓora ḽa u
Mu shumela. Zwi tendele, Murena. Vha tsireledze dzi nḓilani.
Fhaṱutshedza vhoṱhe.
285 Huno Khotsi, nga tshifhinga tshau tsho tiwaho…Ndi
muḓinḓa Wau. Arali u tshi ṱoḓa ndi tshi bvela phanḓa vhege
iḓaho kana u dzia iyo mivhudzisano, ndzumbululele, Murena,
huno i ri ndi ḓivhe vhukati ha zwino na Ḽavhuraru uri ri kone
u pfesesa. Zwi tendele, Khotsi, uri vhathu vha kone u ḓa. Huno
ndi a rabelela uri heyi phaṱhutshedzo ya uri U ḓo ri thusa na—
na u ṱangana hafhu na riṋe hafha nga tshifhinga tshashu tsha u
ṱangana tshi tevhelaho.
286 Ivha na Mukomana Neville na havha vhanna vha no khou ḓi
sa Ipfi u bva fhasi Texas, na hafha nnḓa Arkansas, na mafhethu
o fhambananaho; itou vha navho, Khotsi. Mukomana Pearry
Green na tshigwada tshoṱhe hanefho, na itou vha navho vhoṱhe,
Murena; ndi vhana Vhau vhaṱuku. Huṅwe na huṅwe u mona
na shango vho lindela u vhuya Hau. Ri thuse, Khotsi ri a
rabela, musi ri tshi ḓikumedzela kha Iwe. Nga Dzina ḽa Yesu ri
thuse. Amen.
287 Ndi funa holu-ḽa luimbo, Vho Ḓa U bva Vhubvaḓuvha na
Vhukovhela. Ndi vhangana vho no lu ḓivha? A thi ḓivhi sa izwi
ndi tshi lu ḓivha, fhedzi ndi humbula uri ndi ḓivha ndimana. Ni
nga ḓi lugavha, Khaladzi. A thi ḓivhi uri kana vha ḓo kona u
lu wana.

Oo, vho ḓa u bva Vhubvaḓuvha na Vhukovhela;
Vha ḓa u bva shangoni ḽa kule,
U vha na tshimima na Khosi yashu,
U ḽa sa vhaeni Vhawe,
Vhofhaṱutshedzwa zwi nngafhani ha vha
vhafhiri.

Oo, vha tshi vhona tshifhaṱuwo Tshawe tsho
nakaho,

Tshipenya nga lufuno lukhethwa;
Vhafhaṱutshedzwa vhokovhelwaho tshilidzi
Tshawe,

Sa zwilavhi kha khare Yawe u penya.

Oo, Yesu u khou vhuya hu si kale;
Milingo yashu i ḓo fheliswa zwenezwo-ha.
Oo, mini-ha arali Murena washu zwino nga
tshino tshifhinga a vhuya

Kha havho vho vhofholowaho u bva tshivhini.
Oo, zwenezwo na zwi ḓo ni ḓisela dakalo,
Kana u ṱhuphea na u ṱanganana huhulu?
Musi Murena nga Vhugala a tshi ḓa,
Ri ḓo ṱangana Nae tshikhalani. (Ni a zwi
takalela izwo? Kha ri lingedze hafhu.)

Oo, vha ḓo ḓa u bva Vhubvaḓuvha na
Vhukovhela;

Oo, vha ḓo ḓa u bva shangoni ḽa kule,
U vha na tshimima na Khosi yashu,
U ḽa sa vhaeni Vhawe,
Vhofhaṱutshedzwa hani a vha vhafhiri.
U vhona tshifhaṱuwo Tshawe tsha u naka,
U penyelela nga lufuno lukhethwa;
Oo, vhafhaṱutshedzwa vhokovhelwaho
tshilidzi Tshawe,

Sa zwilavhi kha khare Yawe u penya.

Oo, Yesu u khou vhuya hu si kale;
Milingo yashu i ḓo fheliswa zwenezwo-ha.
Oo, mini-ha arali Murena washu zwino nga
tshino tshifhinga a vhuya

Kha havho vho vhofholowaho u bva tshivhini.
Oo, zwenezwo na zwi ḓo ni ḓisela dakalo,
Kana u ṱhuphea na u ṱanganana huhulu?
Musi Murena nga Vhugala a tshi ḓa,
Ri ḓo ṱangana Nae tshikhalani. (Ndi vhangana
vha no ṱoḓa u ṱangana Nae nṱha ngei? Yawee,
nṋe nṋe!)

Oo, Yesu u khou vhuya hu si kale; (Itanu
bonya maṱo aṋu ni humbule ni tshi khou pfa
phalaphala i tshi khou lila.)

Milingo yashu i ḓo fheliswa zwenezwo-ha.
Oo, mini-ha arali Murena washu zwino nga
tshino tshifhinga a vhuya

Kha havho vho vhofholowaho u bva tshivhini.
Oo, zwenezwo na zwi ḓo ni ḓisela dakalo,
Kana u ṱhuphea na u ṱanganana huhulu?
Musi Murena nga Vhugala a tshi ḓa,
Ri ḓo ṱangana Nae tshikhalani. (Ni a zwi funa
izwo?)

288 Pat, ivhani na u ṱuṱuwedzea ha vhuḓi! Hu ḓo vulea ḓuvha
kha inwi ḽiṅwe ḽa haya matsheloni. A thi ngo kona u vhona
uri yoya ngafhi, fhedzi yo vhonala i ya vhuḓi. Amen! Ni na
tshifhinga tshilapfu, mukomana, i ḓo vhuya murahu. U tou fana
na vhurotho kha maḓi i ḓo vhuya kha inwi ḽiṅwe ḓuvha. Ndi
zwone. Zwo luga.

Oo, ni a Mu funa?

Lutendo lwanga lu sedza kha Iwe,
Iwe Ngwana ya Khaḽivari,
Oo, Mutshidzi mukhethwa!
Zwino mpfe musi ndi tshi rabela,
Ṱusa zwivhi zwanga zwoṱhe,
Kana u tendela ndi tshi shavhela kule na Iwe.

Musi swiswini ḽa vhutshilo ndi tshi tshimbila,
Na vhuṱungu tsini hanga vhu tshi tou ṋaṋa,
Ivha Muendedzi wanga,
Vhudza swiswi ḽi shanduke ḓuvha,
Phumula maṱungu a nyofho kule,
Oo, Ntendele u bva ṋamusi ndi vhe Wau
tshoṱhe! (A ni zwi funi izwo?)

Lutendo lwanga lu sedza kha Iwe,
Iwe Ngwana ya Khaḽivari,
Oo, Mutshidzi mukhethwa!
Zwino mpfe musi ndi tshi rabela,
Dzhia zwivhi zwanga zwoṱhe;
Kana u tendela ndi tshi shavhela kule na Iwe.
Mashudu tshivhovhekani tshine tsha vhofha
(Yawee, nṋe nṋe!)

Mbiluni dzashu nga lufuno lwa Tshikriste;
Vhuḽedzani ha muhumbulo muthihi
Vhu fana na vhu ḽa hangei nṱha.
Phanḓa ha khuluṋoni ya Khotsi ashu
Ri tevhulela thabelo dzashu dzi nukhelelaho;
Nyofho dzashu, fhulufhelo ḽashu, zwipikwa
zwashu ndi zwithihi,

U khuthadzwa hashu na ndondolo yashu.
Fhedzi musi ri tshi fhambana,
Zwi ri ṋea vhuṱungu hanga ngomu;
Fhedzi ri ḓo ḓi vha vhathihi mbiluni,
Na u fhulufhela u ṱangana hafhu.

289 Khaladzi Wilson, ni a humbula miṅwahani ya furaru-raru
kana furaru-ṱhanu yo fhiraho kha muṱangano wa nḓuni ṱhukhu
ro vha ri tshi ḓo farana zwanḓa? Ndo zwi ḓivha uri ni ḓo zwi
humbula hezwo. Oo, kha ri tou hovhelela zwino ri fare tshanḓa
tsha muṅwe muthu.

Mashudu tshivhovhekani tshine tsha vhofha
Mbiluni dzashu nga lufuno lwa Tshikriste;
Vhuḽedzani ha muhumbulo muthihi
Vhu fana na vhu ḽa hangei nṱha.
Phanḓa ha khuluṋoni ya Khotsi ashu
Ri tevhulela thabelo dzashu dzi nukhelelaho;
Nyofho dzashu, fhulufhelo ḽashu, zwipikwa
zwashu ndi zwithihi,

U khuthadzwa hashu na ndondolo yashu.
Musi ri tshi fhambana,
Zwi ri ṋea vhuṱungu ha nga ngomu;
Fhedzi ri ḓo ḓi vha vhathihi dzimbiluni,
Na u fhulufhela u ṱangana hafhu.

Ni a funana? Vhana vhaṱuku, funanani.

U swika ri tshi ṱangana, u swika ri tshi
ṱangana,

U swika ri tshi ṱangana milenzheni ya Yesu;
U swika ri tshi ṱangana, u swika ri tshi
ṱangana,

Mudzimu a vhe na vhoinwi u swika ri tshi
ṱangana hafhu.

290 Ni a Mu funa? Na A si wa vhuḓi? Ni a funana? Ho vhelelani
tsini, ni vhudzane tshiṅwe tshithu. Ni ri, “Mudzimu a ni
fhaṱutshedze, mukomana. A ni fhaṱutshedze, khaladzi.”
291 Vha khou ri thetshelesa madekwana a ṋamusi nga seli
ha mulambo, Khaladzi Wilson. Ndi kona u vhona Mukomana
Seward a tshi khou tshimbila fhasi luvhanḓeni, a tshi khou
vhanda zwanḓa zwawe. Ndo vhona mukomana washu murahu
hafho na dzindevu kha tshifhaṱuwo tshawe a tshi khou imisa
zwanḓa, a tshi khou renda Mudzimu; ndo humbula Mukomana
Ryan, o vha a tshi anzela u dzula hafhaḽa kha thaberenakeḽe ya
kale na ndebvu dzawe dzo hula sa hezwo. U khou thetshelesa
madekwana a ṋamusi u buḓa sia ḽa Vhugalani, a funeaho
mukhethwa wa kale. Na Ha wa vhuḓi?

Dzhiani Dzina ḽa Yesu na inwi,
Ṅwana wa maṱungu na khombo;
Ḽi ḓo ni fha dakalo na khuthadzo,
Oo, ḽi dzhieni huṅwe na huṅwe hune na ya.

Dzina ḽa vhuḓi, Oo ḽi ḓifha hani!
Fhulufhelo ḽa ḽifhasi na dakalo Ṱaḓulu,
Dzina ḽa vhuḓi, Oo ḽi ḓifha hani!
Fhulufhelo ḽa ḽifhasi na dakalo ḽa Ṱaḓulu.

Zwino, ni dzhie Dzina ḽa Yesu na inwi. (U itela
mini?)

Sa tshiṱangu kha tshikwekwe tshiṅwe na
tshiṅwe. (Hu itea mini?)

Musi milingo i tshi ḓa kha inwi,
Femani dzina ḽikhethwa nga thabelo.

Dzina ḽa vhuḓi, Oo ḽi ḓifha hani!
Fhulufhelo ḽa ḽifhasi na…

Oo, Yesu, vhathuse ndi a rabela…?…Vha fhodze, Murena,
nga Yesu…?…ndi zwaṋu na izwi-vho…?…

Fulufhelo ḽa ḽifhasi na dakalo ḽa Ṱaḓulu.

Ndi musidzana waṋumuṱuku? O nakelela.
292 Kha mivhudzisano: Bill uri ni sedze nae u bva zwino u
swika Ḽavhuraru kha mivhudzisano kana Ḽavhuraru u swika
Mugivhela kha mivhudzisano i tevhelaho, kana…Arali ri sa
vhe na miṱangano nga murahu ha Ḽavhuraru, ni sedze na nae,
vhoinwi vhane na vha na mivhudzisano. Vhaṅwe vha vhoinwi,

ha ḓivhi uri a ni wanise hani. Zwino u ḓo…Vhoṱhe vha no khou
ṱoḓamivhudzisano zwino, vhonanani na Bill.
293 Ni a Mu funa? Zwo luga. Zwino, u swikela ri tshi
ṱangana, Mudzimu a ni fhaṱutshedze. Ri khou ṱoḓa u kotamisa
ṱhoho dzashu; ndi khou ya u humbela wa vhuḓi, khonani i
fhulufhedzeaho, ane u khou ya nnḓa ha lwanzhe zwino, u ya fhasi
hangei Afurika, He nda vhuya nda funza hanengei nga Dzina
ḽa Murena, Mukomana Sidney Jackson, ene na mufumakadzi
wawe…Ro vha ro takala ngamaanḓa u vha navho lwa tshumelo
dzi si gathi. Nga nḓila ye Mudzimu a mu fhaṱutshedza. Zwino
ndi ḓo humbela Mukomana Sidney Jackson arali a tshi nga
balangana havha vhathu nga thabelo. Mukomana Jackson, arali
ni tshi ḓo kona. 



DZIMBUDZISO NA DZIPHINDULO TSV64-0823E
(Questions And Answers)

MILAEDZA YA VHUḒIFARI, NGONA NA PFUNZO ZWA TSHIVHIDZO

Hoyu Mulaedza nga Mukomana William Marrion Branham, u rangani wo
ṋewa nga Tshiisimane nga madekwana a Swondaha, Ṱhangule 23, 1964,
Thaberenakeḽeni ya Branham kha ḽa Jeffersonville, Indiana, U.S.A., wo dzhiwa
kha rekhodo ya theiphi ya maginete huno wa ganḓiswa u songo pfufhifhadzwa
nga Tshiisimane. Heyi ṱhalutshedzo ya Tshivenḓa yo ganḓiswa huno ya
phaḓaladzwa nga vha Voice Of God Recordings.

Nḓivhadzo ya nzivhanyedziso

Pfanelo dzoṱhe dzo londolwa. Heyi bugu i nga ḓi ganḓiswa 
nga tshiganḓisi tsha hayani u itela u shumiswa nga muthu 
ene muṋe kana uri i anḓadziwe, hu si na mbadelo, sa 
tshishumiswa tsha u phaḓaladza Mafhungo-maḓifha a Yesu 
Kristo. Heyi bugu i nga si kone u rengisiwa, u bveledzwa 
hafhu nga maanḓesa, ya poselwa kha website, ya vhulungiwa 
kha sisteme ya u wana mafhungo, ya ṱalutshedzelwa kha 
dziṅwe nyambo, kana ya shumiswa kha u ṱuṱuwedza u 
humbela tshelede hu si na thendelo yo ṅwaliwaho zwi khagala 
nga Voice Of God Recordings®.

U itela u ḓivha zwinzhi kana u itela zwiṅwe zwishumiswa zwi 
wanalaho, kha vha kwame:

Voice of God RecoRdinGs
P.o. Box 950, JeffeRsonVille, indiana 47131 U.s.a.

www.branham.org


